
УЛСЫН ИХ ХУРЛЫН 2014 ОНЫ НАМРЫН ЭЭЛЖИТ ЧУУЛГАНЫ

11 ДҮГЭЭР САРЫН 13-НЫ ӨДӨР /ПҮРЭВ ГАРАГ/-ИЙН  НЭГДСЭН

 ХУРАЛДААНААР ХЭЛЭЛЦСЭН АСУУДАЛ
1. “Төрөөс мөнгөний бодлогын талаар 2015 онд баримтлах үндсэн чиглэл батлах тухай” Улсын Их Хурлын тогтоолын төсөл /эцсийн хэлэлцүүлэг/;

2. Монгол Улсын 2015 оны төсвийн тухай, Нийгмийн даатгалын сангийн 2015 оны төсвийн тухай, Хүний хөгжил сангийн 2015 оны төсвийн тухай хуулиудын төсөл /хоёр дахь хэлэлцүүлэг/.






---------
Улсын Их Хурлын 2014 оны намрын ээлжит чуулганы 11 дүгээр сарын 

13-ны өдөр /Пүрэв гараг/-ийн нэгдсэн хуралдааны гар тэмдэглэл

Улсын Их Хурлын дарга З.Энхболд ирц, хэлэлцэх асуудлыг танилцуулж, хуралдааныг даргалав.


Хуралдаан ирвэл зохих 76 гишүүнээс 41 гишүүн ирж, 53,9 хувийн ирцтэйгээр 10 цаг 05 минутад Төрийн ордны чуулганы нэгдсэн хуралдааны танхимд эхлэв.

Өвчтэй: Ж.Батзандан, М.Зоригт, Д.Лүндээжанцан.

Тасалсан: Д.Арвин, Р.Гончигдорж, Ц.Нямдорж, Д.Хаянхярваа, Л.Энх-Амгалан.

Хоцорсон: Н.Батбаяр-1 цаг 33 минут, Ж.Батзандан, Ш.Түвдэндорж нар-53 минут, Д.Бат-Эрдэнэ, М.Сономпил нар-1 цаг 9 минут, Б.Бат-Эрдэнэ-57 минут, С.Баярцогт-1 цаг 26 минут, Р.Бурмаа-51 минут, Л.Гантөмөр, Д.Ганхуяг нар-14 минут, М.Зоригт-29 минут, О.Содбилэг-42 минут, Ч.Хүрэлбаатар-34 минут.

Нэг. “Төрөөс мөнгөний бодлогын талаар 2015 онд баримтлах үндсэн чиглэл батлах тухай” Улсын Их Хурлын тогтоолын төсөл /эцсийн хэлэлцүүлэг/.

Хуралдаанд Монголбанкны Ерөнхийлөгч Н.Золжаргал, Дэд ерөнхийлөгч Э.Батшугар, Сангийн дэд сайд С.Пүрэв, Монголбанкны Ерөнхийлөгчийн зөвлөх С.Болд, Монголбанкны Валют, эдийн засгийн газрын захирал Д.Дэлгэрсайхан, Мөнгөний бодлого судалгааны газрын захирал Д.Болдбаатар, Хяналт, шалгалтын газрын захирал Д.Ганбат, Хууль, эрх зүйн газрын захирал Г.Эрдэнэбаяр, Санхүүгийн зохицуулах хорооны дарга Д.Баярсайхан нар оролцов.


Хэлэлцэж буй асуудалтай холбогдуулан Улсын Их Хурлын Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Н.Мөнхзэсэм, референт Н.Эрдэнэцэцэг нар байлцав.


Тогтоолын төслийг эцсийн хэлэлцүүлэгт бэлтгэсэн талаарх Эдийн засгийн байнгын хорооны танилцуулгыг Улсын Их Хурлын гишүүн С.Дэмбэрэл танилцуулав.


Байнгын хорооны танилцуулгатай холбогдуулан Улсын Их Хурлын гишүүдээс асуулт гараагүй.


З.Энхболд: -“Төрөөс мөнгөний бодлогын талаар 2015 онд баримтлах үндсэн чиглэл батлах тухай” Улсын Их Хурлын тогтоолыг баталъя гэсэн санал хураалт явуулъя.

Зөвшөөрсөн

44


Татгалзсан

9


Бүгд


53


83,0 хувийн саналаар тогтоол батлагдав.


Уг асуудлыг 10 цаг 14 минутад хэлэлцэж дуусав.


Хоёр. Монгол Улсын 2015 оны төсвийн тухай, Нийгмийн даатгалын сангийн 2015 оны төсвийн тухай, Хүний хөгжил сангийн 2015 оны төсвийн тухай хуулийн төслүүд /хоёр дахь хэлэлцүүлэг/.

Хуралдаанд Сангийн дэд сайд С.Пүрэв, Монгол Улсын Ерөнхий аудитор А.Зангад, Сангийн яамны Төрийн нарийн бичгийн дарга Х.Ганцогт, мөн яамны Төсвийн бодлого, төлөвлөлтийн газрын дарга Ж.Ганбат, Хууль, худалдан авах ажиллагааны бодлогын газрын дарга Э.Хангай, Төсвийн бодлого, төлөвлөлтийн газрын Нэгдсэн төсвийн төлөвлөлтийн бодлогын хэлтсийн дарга Б.Доржсэмбэд, Төсвийн бодлого, төлөвлөлтийн газрын Төсвийн зарлагын хэлтсийн дарга О.Хуягцогт, Төсвийн орлогын хэлтсийн дарга Э.Батбаяр, Төсвийн бодлого, төлөвлөлтийн газрын Орон нутгийн хөгжлийн сангийн хэлтсийн дарга М.Батгэрэл, Татварын ерөнхий газрын дарга Т.Батмагнай, Үндэсний аудитын газрын дэд дарга Б.Баттуяа, Гаалийн ерөнхий газрын дэд дарга Н.Энхцогт, Үндэсний аудитын газрын Тамгын газрын дарга Л.Дулмаа, ажлын хэсгийн гишүүн Г.Батхүрэл, Б.Ганзориг, Б.Түвшинжаргал, Ж.Ганбаяр нар оролцов.


Хэлэлцэж буй асуудалтай холбогдуулан Улсын Их Хурлын Төсвийн байнгын хорооны ажлын албаны ахлах зөвлөх Ч.Отгонбаатар, зөвлөх Б.Гандулам, Төсвийн шинжилгээний хэсгийн ахлах зөвлөх Г.Даваажаргал, Төсвийн байнгын хорооны ажлын албаны референт Г.Нарантуяа нар оролцов.


Монгол Улсын 2015 оны төсвийн тухай, Нийгмийн даатгалын сангийн 2015 оны төсвийн тухай, Хүний хөгжил сангийн 2015 оны төсвийн тухай хуулийн төслүүдийг хоёр дахь хэлэлцүүлэгт бэлтгэсэн тухай Төсвийн байнгын хорооны санал, дүгнэлтийг Байнгын хорооны дарга, Улсын Их Хурлын гишүүн Ц.Даваасүрэн, Монгол Ардын намын бүлгийн санал, дүгнэлтийг Монгол Ардын намын бүлгийн дэд дарга, Улсын Их Хурлын гишүүн Д.Оюунхорол, МАХН-МҮАН-ын Шударга ёс-эвслийн бүлгийн санал, дүгнэлтийг Улсын Их Хурлын гишүүн Ц.Оюунбаатар, Ардчилсан намын бүлгийн санал,  дүгнэлтийг Улсын Их Хурлын гишүүн С.Одонтуяа нар танилцуулав.


Улсын Их Хурлын дарга З.Энхболд Монгол Улсын 2015 оны төсвийн тухай  хуулийн төслийн талаарх Төсвийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.

З.Энхболд:  Нэг. Хуулиар зохицуулах харилцаанд өөрчлөлт оруулах санал:

1. Улсын Их Хурлын гишүүн Б.Болор, С.Ганбаатар, Д.Ганхуяг, Д.Оюунхорол М.Сономпил, Ж.Эрдэнэбат, Л.Эрдэнэчимэг /цаашид ажлын хэсэг гэх/ нарын гаргасан 2014 оны 10 дугаар сарын 31-ний өдөр "Төсвийн тухай хуульд нэмэлт, өөрчлөлт оруулах тухай хуулийн төслийг буцаах тухай" Монгол Улсын Их Хурлын тогтоол баталсантай холбогдуулан төслийн 1 дүгээр зүйлийн 1.1 дэх хэсэг, ГУРАВДУГААР БҮЛГИЙН гарчгийн "санхүүгийн дэмжлэг" гэсний дараа "Орон нутгийн хөгжлийн нэгдсэн санд төвлөрүүлэх орлого," гэж тус тус нэмэх саналаар санал хураалт явуулъя.

Зөвшөөрсөн

37


Татгалзсан

17


Бүгд


54


68,5 хувийн саналаар санал дэмжигдлээ.


2. 2014 оны 10 дугаар сарын 31-ний өдөр "Монгол Улсын 2015 оны төсвийн тухай хууль батлагдсантай холбогдуулан авах зарим арга хэмжээний тухай Улсын Их Хурлын тогтоолын төсөл буцаах тухай" Монгол Улсын Их Хурлын тогтоол баталсантай холбогдуулан төслийн 1 дүгээр зүйлийн 1.1 дэх хэсэг, ГУРАВДУГААР БҮЛГИЙН гарчгийн "аймаг, нийслэлийн орон нутгийн хөгжлийн санд олгох хөрөнгө оруулалтын шилжүүлэг" гэснийг, 11 дүгээр зүйлийн "шилжүүлэг, улсын төсвөөс аймаг, нийслэлийн орон нутгийн хөгжлийн санд олгох хөрөнгө оруулалтын" гэснийг тус тус хасах гэсэн саналаар санал хураалт явуулъя. Санал гаргасан ажлын хэсэг.

Зөвшөөрсөн

41


Татгалзсан

14


Бүгд


55


74,5 хувийн саналаар санал дэмжигдлээ.


З.Энхболд: Хоёр.Орлого бууруулах санал: 

1.Төсвийн байгууллагын зарим орон тоо, зардал буурч байгаатай холбогдуулан Төрийн албаны зөвлөлийн даргын харьяалагдах төсөвт байгууллагын өөрийн орлогыг 65.0 сая төгрөгөөр, Үйлдвэр, хөдөө аж ахуйн сайдын төсвийн багц дахь харьяалагдах төсөвт байгууллагын өөрийн орлогыг 246.0 сая төгрөгөөр, Хөдөлмөрийн сайдын төсвийн багц дахь харьяалагдах төсөвт байгууллагын өөрийн орлогыг 76.6 сая төгрөгөөр буюу нийт 387.7 сая төгрөгөөр тус тус бууруулах гэсэн саналаар санал хураалт явуулъя. Санал гаргасан ажлын хэсэг.

Зөвшөөрсөн

42


Татгалзсан

12

Бүгд


54


77,8 хувийн саналаар санал дэмжигдлээ.


З.Энхболд: Гурав. Урсгал зардал нэмэгдүүлэх санал:

1. ACEM-ын дээд түвшний уулзалтыг 2016 онд Монгол Улсад зохион байгуулах бэлтгэл арга хэмжээний зардалд шаардагдах 5.0 тэрбум төгрөгийг Гадаад харилцаа, эдийн засгийн хамтын ажиллагааны сайдын төсвийн багц дахь урсгал зардалд нэмж тусгах гэсэн саналаар санал хураалт явуулъя. Санал гаргасан ажлын хэсэг.


Зөвшөөрсөн

42

Татгалзсан

16

Бүгд


58


72,4 хувийн саналаар санал дэмжигдлээ.


2. Элсэлтийн ерөнхий шалгалтыг улсын хэмжээнд цахим хэлбэрээр авах ажлыг зохион байгуулахтай холбогдуулан Боловсрол, шинжлэх ухааны сайдын урсгал зардалд 500.0 сая төгрөгийг нэмж тусгах гэсэн саналаар санал хураалт явуулъя. Санал гаргасан ажлын хэсэг.

Зөвшөөрсөн

45


Татгалзсан

14


Бүгд


59

76,3 хувийн саналаар санал дэмжигдлээ.


3. Монгол судлалыг дэмжих санд олгох төсвийн санхүүжилт, урсгал зардлыг 300.0 сая төгрөгөөр нэмэгдүүлэх гэсэн саналаар санал хураалт явуулъя. Санал гаргасан ажлын хэсэг.

Зөвшөөрсөн

40


Татгалзсан

19


Бүгд


59

67,8 хувийн саналаар санал дэмжигдлээ.


4."Радио, телевизийн үндэсний сүлжээ" улсын төсөвт үйлдвэрийн газарт олгох санхүүгийн дэмжлэгт зориулан урсгал зардлыг 247.3 сая төгрөгөөр нэмэгдүүлэх гэсэн саналаар санал хураалт явуулъя. Санал гаргасан ажлын хэсэг.

Зөвшөөрсөн

43


Татгалзсан

14


Бүгд


57

75,4 хувийн саналаар санал дэмжигдлээ.

5.Ховд аймгийн Эрдэнэбүрэн суманд усан цахилгаан станц барихтай холбогдуулан ажиллуулах төслийн нэгжийн зардалд зориулж Уул уурхай, эрчим хүчний сайдын урсгал зардалд 500.0 сая төгрөг нэмж тусгах гэсэн саналаар санал хураалт явуулъя. Санал гаргасан ажлын хэсэг.
Зөвшөөрсөн

34


Татгалзсан

23


Бүгд


57


59,6 хувийн саналаар санал дэмжигдлээ.

6. Улсын Их Хурлын Тамгын газрын ажилтнуудын өндөр насны тэтгэвэрт гарахад олгодог нөхөн олговрын хэмжээг 183.5 сая төгрөгөөр нэмэгдүүлэх гэсэн саналаар санал хураалт явуулъя. Санал гаргасан ажлын хэсэг.
Зөвшөөрсөн

43


Татгалзсан

12


Бүгд


55

78,2 хувийн саналаар санал дэмжигдлээ.

7.Европын аюулгүй байдал, хамтын ажиллагааны байгууллагын Парламентын Ассамблейн хурал зохион байгуулах зардал 978.1 сая төгрөгийг төсөлд нэмж тусгах гэсэн саналаар санал хураалт явуулъя.
Зөвшөөрсөн

45


Татгалзсан

12


Бүгд


57


78,9 хувийн саналаар санал дэмжигдлээ.


Урсгал зардал нэмэгдүүлэх саналтай холбогдуулан Улсын Их Хурлын гишүүн С.Оюун, Ө.Энхтүвшин, З.Баянсэлэнгэ нарын тавьсан асуултад ажлын хэсгийн ахлагч, Улсын Их Хурлын гишүүн Б.Болор, Сангийн дэд сайд С.Пүрэв нар хариулж, тайлбар хийв.

З.Энхболд: Дөрөв. Урсгал зардал бууруулах санал:

1. Төсөвт байгууллагын дэд дарга, орлогч дарга, зөвлөхийн орон тоог дараах зарчмыг баримтлан 345 хүнээр цомхотгож, урсгал зардлыг 2 тэрбум 960.4 сая төгрөгөөр бууруулах. Үүнд: 



1/аймаг, сум, дүүргийн Засаг дарга нэг орлогчтой, нийслэлийн Засаг дарга хоёр орлогчтой, орон тооны зөвлөхгүй байх;



2/Засгийн газрын агентлагийн дарга нэг дэд, эсхүл орлогч даргатай, орон тооны зөвлөхгүй байх;


3/хуулиар тусгайлан зааснаас бусад тохиолдолд төсвөөс санхүүждэг бүх шатны төрийн захиргааны болон төрийн үйлчилгээний байгууллагууд дэд, орлогч дарга болон орон тооны зөвлөхгүй байх гэсэн саналаар санал хураалт явуулъя. Санал гаргасан ажлын хэсэг.
Зөвшөөрсөн

49


Татгалзсан

8


Бүгд


57


86,0 хувийн саналаар санал дэмжигдлээ.


2. Бүх шатны төсөвт байгууллагаас дараах зарчмыг баримтлан нийт 540 орон тоог цомхотгож,  урсгал зардлыг 4 тэрбум 10.1 сая төгрөгөөр бууруулах: 




1/2012 он болон түүнээс хойш байгуулагдсан төсөвт байгууллагын нэмэгдсэн орон тоог анх байгуулсан үеийн түвшинд бууруулах, мөн хугацаанд байгуулагдсан Агаарын бохирдлыг бууруулах үндэсний хорооны ажлын алба, Төрийн албаны зөвлөлийн дэргэдэх Сургалт, судалгаа, зөвлөх үйлчилгээний төв, Амьтан, ургамал хамгаалах үндэсний хорооны ажлын алба, Зураг төсөл, эрдэм шинжилгээний институт, Мал хамгаалах сангийн ажлын албыг татан буулгаж, чиг үүргийг холбогдох байгууллагуудад шилжүүлэхээр тооцож, орон тоо, урсгал зардлыг бууруулах;


2/Хөдөлмөрийн сайдын төсвийн багц дахь БНСУ дахь нэг цэгийн үйлчилгээний төвийг Хүн амын хөгжил, нийгмийн хамгааллын сайдын БНСУ дахь нэг цэгийн үйлчилгээний төвд нэгтгэж,  орон тоог бууруулах;



3/бүх шатны иргэдийн Төлөөлөгчдийн Хурлын ажлын албаны орон тоог 2012 оны түвшинд тооцож орон тоо, холбогдох урсгал зардлыг бууруулах гэсэн саналаар санал хураалт явуулъя. Санал гаргасан ажлын хэсэг.
Зөвшөөрсөн

36


Татгалзсан

23


Бүгд


59

61,0 хувийн саналаар санал дэмжигдлээ.

Урсгал зардал бууруулах саналтай холбогдуулан Улсын Их Хурлын гишүүн С.Оюун, Улсын Их Хурлын гишүүн Х.Тэмүүжин нарын тавьсан асуултад ажлын хэсгийн ахлагч, Улсын Их Хурлын гишүүн Б.Болор, Сангийн яамны Төсвийн зарлагын хэлтсийн дарга О.Хуягцогт нар хариулж, тайлбар хийв.

3. Бараа, үйлчилгээний зарим зардлыг доор дурдсан аргачлалаар 5-30 хувиар буюу нийт 31 тэрбум 856.2 сая  төгрөгөөр бууруулах: 


1/эмнэлгийн тусламж үйлчилгээ, цагдаа, батлан хамгаалах, хил хамгаалах, онцгой байдлын салбараас бусад салбарын төсөвт байгууллагуудын тээвэр, шатахууны зардлыг 30.0 хувиар бууруулах;


2/эмнэлгийн тусламж үйлчилгээ, асрамж, халамжийн үйлчилгээ, цэцэрлэг, ерөнхий боловсролын сургуулиас бусад бүх шатны төсөвт байгууллагын хоолны  зардлыг 10.0 хувиар бууруулах;


3/эмнэлгийн тусламж үйлчилгээ, асрамж, халамжийн үйлчилгээг оролцуулахгүйгээр батлан хамгаалах, онцгой байдал, цагдаа, хил хамгаалах салбарын нормын хувцас, зөөлөн эдлэлийн зардлыг 5.0 хувиар,  бусад төсөвт байгууллагын нормын хувцас, зөөлөн эдлэлийн зардлыг 20.0 хувиар тус тус бууруулах;


4/эмнэлгийн тусламж үйлчилгээ үзүүлдэг байгууллагаас бусад төсөвт байгууллагын дотоод томилолтын зардлыг 2012 оны түвшинд хүргэн бууруулах;


5/Монгол Улсын Ерөнхийлөгч, Улсын Их Хурлын дарга, Монгол Улсын Ерөнхий сайд, Засгийн газрын Хэрэг эрхлэх газрын дарга, Гадаад харилцаа, эдийн засгийн хамтын ажиллагааны сайдын төсвийн багцын гадаад томилолтын зардлыг 2014 оны тодотголын түвшнээс хэтрүүлэхгүй байх, бусад төсвийн ерөнхийлөн захирагчийн гадаад томилолтын зардлыг 50 хувиар бууруулах;


6/эмнэлгийн тусламж үйлчилгээ үзүүлдэг байгууллага болон боловсрол, шинжлэх ухаан, онцгой байдлын салбараас бусад төсөвт байгууллагын багаж, хэрэгсэл худалдан авах зардлыг 20.0 хувиар бууруулах;


7/шинээр ашиглалтад орсон төсөвт байгууллагын тавилга, эд хогшил худалдан авах зардлыг  20.0 хувиар бууруулах;


8/төсвийн ерөнхийлөн захирагчдын зочин, төлөөлөгч хүлээн авах зардал,  эмнэлгийн тусламж үйлчилгээ үзүүлдэг байгууллагаас бусад төсөвт байгууллагын бага үнэтэй, түргэн элэгдэх эд зүйлс худалдан авах зардал, хөдөлмөр хамгааллын зардал,  урсгал засварын зардал, бичиг хэрэг, шуудан холбоо, интернет, ном хэвлэл худалдан авах зардлыг тус тус 20.0 хувиар бууруулах;


9/өрхийн болон тосгоны эмнэлгээс бусад тусгай зориулалтын шилжүүлгээр санхүүждэг байгууллагын бараа, үйлчилгээний бусад зардал, бусдаар гүйцэтгүүлсэн ажил, үйлчилгээний хөлс, төлбөр, хураамжийн зардлыг 5 хувиар бууруулах гэсэн саналаар санал хураалт явуулъя. Санал гаргасан ажлын хэсэг. 
Зөвшөөрсөн

51


Татгалзсан

9


Бүгд


60


85,0 хувийн саналаар санал дэмжигдлээ.



4. Төрийн албан хаагчийн орон сууцны дэмжлэгт зориулж төсвөөс хөрөнгө зарцуулахыг тэвчиж, улсын төсвөөс урсгал зардлыг нийт 1 тэрбум 601.3 сая төгрөгөөр бууруулах гэсэн саналаар санал хураалт явуулъя. Санал гаргасан ажлын хэсэг. 
Зөвшөөрсөн

51


Татгалзсан

9


Бүгд


60


85,0 хувийн саналаар санал дэмжигдлээ.

5. Засгийн газрын зарим тусгай сангууд Аялал жуулчлалын сан, Соёл, урлаг хөгжүүлэх сан, Эрүүл мэндийг дэмжих сан, Хилийн чанадад байгаа Монгол Улсын иргэдэд туслах сан, Сургалтын төрийн сан, Шинжлэх ухаан технологийн сан, Байгаль хамгаалах сан, Цэвэр агаар сан, Олон улсын хамтын ажиллагааны сангуудын улсын төсвөөс санхүүжих зардлыг нийт 34 тэрбум 847.8 сая төгрөгөөр, Бүх нийтийн үйлчилгээний үүргийн сангийн зардлыг 50 хувиар буюу 1 тэрбум 450.0 сая төгрөгөөр нийт 36 тэрбум 297.8 сая төгрөгөөр бууруулах гэсэн саналаар санал хураалт явуулъя. Санал гаргасан ажлын хэсэг.
Зөвшөөрсөн

46


Татгалзсан

15


Бүгд


61


75,4 хувийн саналаар санал дэмжигдлээ.

6. Гадаад зээлийн ашиглалтыг 30.7 тэрбум төгрөгөөр, шинээр гаргах  бондын хүүгийн зардлыг 11.1 тэрбум төгрөгөөр тус тус бууруулах гэсэн саналаар санал хураалт явуулъя. Санал гаргасан ажлын хэсэг.


Зөвшөөрсөн

42


Татгалзсан

18


Бүгд


60


70,0 хувийн саналаар санал дэмжигдлээ.

7. Улсын төсвөөс Монголын үндэсний олон нийтийн радио, телевизэд олгох санхүүгийн дэмжлэгт зориулсан урсгал зардлыг 3 тэрбум 758.9  сая төгрөгөөр бууруулах гэсэн саналаар санал хураалт явуулъя. Санал гаргасан ажлын хэсэг.
Зөвшөөрсөн

37


Татгалзсан

23


Бүгд


60


61,7 хувийн саналаар санал дэмжигдлээ.



8. Төсвийн ерөнхийлөн захирагчдын 2015 онд хэрэгжүүлэхээр төлөвлөсөн зарим арга хэмжээний зардлыг 24 тэрбум 522.9 сая төгрөгөөр бууруулах. Үүнд: 



1/Монгол Улсын Ерөнхийлөгчийн Тамгын газрын даргын төсвийн багц дахь Мөрийн хөтөлбөрт туссан арга хэмжээний зардлыг 200.0 сая төгрөгөөр, багийн Засаг дарга нарын нэгдсэн сургалтын зардлыг 100.0 сая төгрөгөөр буюу нийт 300.0 сая төгрөгөөр бууруулах;



2/Монгол Улсын Ерөнхий сайдын төсвийн багц дахь Засгийн газрын шинэ бодлогын нөөцийг 5.0 тэрбум төгрөгөөр, Мэдээлэл, технологийн үйлчилгээний зардлыг 543.0 сая төгрөгөөр буюу нийт 5 тэрбум 543.0 сая төгрөгөөр бууруулах;



3/Засгийн газрын Хэрэг эрхлэх газрын даргын төсвийн багц дахь Мөрийн хөтөлбөрт туссан арга хэмжээний зардлыг 800.0 сая төгрөгөөр, Мэдээлэл, сурталчилгааны зардлыг 700.0 сая төгрөгөөр буюу нийт 1,500.0 сая төгрөгөөр бууруулах;



4/Гадаад харилцаа, эдийн засгийн хамтын ажиллагааны сайдын төсвийн багц дахь улс орныг гадаадад сурталчлах арга хэмжээний зардлыг 1.0 тэрбум төгрөгөөр, Хүний эрхийн комиссын 2015 оны сонгуульд оролцох зардлыг 600.0 сая төгрөгөөр, өмгөөлөл, хуулийн зөвлөх үйлчилгээний зардлыг 100.0 сая төгрөгөөр буюу нийт 1 тэрбум 700.0 сая төгрөгөөр бууруулах;



5/Шүүхийн ерөнхий зөвлөлийн даргын төсвийн багц дахь зөвлөл, хороо, комиссын гишүүдийн ажлын хөлсийг 274.1 сая төгрөгөөр бууруулах;



6/Монгол Улсын Ерөнхий аудиторын төсвийн багцад шинээр орон тоо нэмэхгүй байх замаар 435.9 сая төгрөг хэмнэх,  цалингийн санд нэмэгдэж тооцсон 532.2 сая төгрөгөөр буюу нийт 968.1 сая төгрөгөөр бууруулах;



7/Үндэсний статистикийн хорооны даргын төсвийн багц дахь Хүн ам, орон сууцны завсрын тооллогын зардлыг 1.0 тэрбум төгрөгөөр бууруулах;



8/Хууль зүйн сайдын төсвийн багц дахь эрдэм шинжилгээ, судалгааны ажлын зардлыг 82.9 сая төгрөгөөр, мэдээлэл, сурталчилгааны зардлыг 52.7 сая төгрөгөөр, гэмт хэргээс урьдчилан сэргийлэх зардлыг 278.1 сая төгрөгөөр, төрийн албан хаагчдын буруутай үйл ажиллагааны улмаас учирсан хохирлын нөхөн төлбөрийн зардлыг  4.0 тэрбум төгрөгөөр тус тус буюу нийт 4 тэрбум 413.7 сая төгрөгөөр бууруулах;



9/Боловсрол, шинжлэх ухааны сайдын төсвийн багц дахь сурах бичгийн зардлыг 1.0 тэрбум төгрөгөөр, “Зөв монгол хүүхэд” хөтөлбөрийн зардлыг 1.5 тэрбум төгрөгөөр, боловсролын стандартын агуулга боловсронгуй болгох арга хэмжээний зардлыг 586.6 сая төгрөгөөр буюу нийт 3 тэрбум 86.6 сая төгрөгөөр бууруулах;



10/Үйлдвэр, хөдөө аж ахуйн сайдын төсвийн багц дахь хөдөө аж ахуйн бүтээгдэхүүний урамшууллын үйл ажиллагаанд мониторинг хийх зардлыг 80.0 сая төгрөгөөр, мэдээлэл, сурталчилгааны зардлыг 50.0 сая төгрөгөөр, газар тариалангийн мониторингийн систем, бүтээгдэхүүн хадгалалтын бүртгэл, мэдээллийн сан байгуулах, кадастрын зураглал, газрын судалгааны ажлын зардлыг 1 тэрбум 150.0 сая төгрөгөөр, хэлэлцүүлэг, зөвлөгөөн зохион байгуулах зардлыг 170.0 сая төгрөгөөр, төмс, хүнсний ногооны үзэсгэлэн худалдаа зохион байгуулах зардлыг 100.0 сая төгрөгөөр тус тус буюу нийт 1 тэрбум 550.0 сая төгрөгөөр бууруулах;



11/Хөдөлмөрийн сайдын төсвийн багц дахь хөдөлмөр эрхлэлтийг дэмжих, сургалт, сурталчилгааны төсвөөс санхүүжих зардлыг 3.0 тэрбум төгрөгөөр бууруулах;



12/Зам, тээвэр, барилга хот байгуулалтын сайдын төсвийн багц дахь эрдэм шинжилгээ, судалгааны ажлын зардлыг 100.0 сая төгрөгөөр, нүүлгэн шилжүүлэхтэй холбоотой зардлыг 250.0 сая төгрөгөөр буюу нийт 350.0 сая төгрөгөөр бууруулах;



13/Уул уурхай, эрчим хүчний сайдын төсвийн багц дахь эрдэм шинжилгээ, судалгааны ажлын зардлыг 587.5 сая төгрөгөөр, нүүлгэн шилжүүлэхтэй холбоотой зардлыг  250.0 сая төгрөгөөр  буюу нийт  837.5 сая төгрөгөөр бууруулах гэсэн саналаар санал хураалт явуулъя. Санал гаргасан ажлын хэсэг.
Зөвшөөрсөн

37


Татгалзсан

21


Бүгд


58


63,8 хувийн саналаар санал дэмжигдлээ.
9.Монгол уран бүтээл /контент/ хөтөлбөрт зориулж Соёл урлаг хөгжүүлэх сангийн зардалд туссан 5.0 тэрбум төгрөгийг хасах гэсэн саналаар санал хураалт явуулъя. Санал гаргасан ажлын хэсэг.
Зөвшөөрсөн

21

Татгалзсан

37

Бүгд


58

36,2 хувийн саналаар санал дэмжигдсэнгүй.

З.Энхболд: Тав. Улсын Их Хурал 2014 оны 10 дугаар сарын 31-ний өдөр "Төсвийн тухай хуульд нэмэлт, өөрчлөлт оруулах тухай хуулийн төслийг буцаах тухай” Монгол Улсын Их Хурлын тогтоол баталсантай холбогдуулан Төсвийн ерөнхийлөн захирагч хооронд зохицуулалт хийх санал:

1. Орон нутгийн төсөвт олгох санхүүгийн дэмжлэгт багтсан сургуулийн өмнөх боловсрол, ерөнхий боловсролын зардлыг улсын төсөвт буцаасан дүнг Боловсрол, шинжлэх ухааны сайдын төсвийн багц дахь урсгал зардалд нэмж тусгах гэсэн саналаар санал хураалт явуулъя. Санал гаргасан ажлын хэсэг.
Зөвшөөрсөн

44


Татгалзсан

14


Бүгд


58


75,9 хувийн саналаар санал дэмжигдлээ.


2. Орон нутгийн төсөвт олгох санхүүгийн дэмжлэгт багтсан соёлын үйлчилгээний зардлыг улсын төсөвт буцаасан дүнг Соёл, спорт, аялал жуулчлалын сайдын төсвийн багц дахь урсгал зардалд нэмж тусгах гэсэн саналаар санал хураалт явуулъя. Санал гаргасан ажлын хэсэг.
Зөвшөөрсөн

45


Татгалзсан

15


Бүгд


60


75,0 хувийн саналаар санал дэмжигдлээ.


3. Орон нутгийн төсөвт олгох санхүүгийн дэмжлэгт багтсан эрүүл мэндийн анхан шатны тусламж үйлчилгээ, нийтийн биеийн тамирын зардлыг улсын төсөвт буцаасан дүнг Эрүүл мэндийн сайдын төсвийн багц дахь урсгал зардалд нэмж тусгах гэсэн саналаар санал хураалт явуулъя. Санал гаргасан ажлын хэсэг.
Зөвшөөрсөн

40

Татгалзсан

20

Бүгд


60

66,7 хувийн саналаар санал дэмжигдлээ.

4. Төсвийн ерөнхийлөн захирагч хооронд зохицуулалт хийх 1, 2, 3 дахь саналын   томьёололтой холбоотойгоор улсын төсвөөс 2015 оны төсвийн жилд орон нутгийн төсөвт олгох санхүүгийн дэмжлэгийг 669 тэрбум 811.6 сая  төгрөгөөр бууруулах гэсэн саналаар санал хураалт явуулъя. Санал гаргасан ажлын хэсэг.
Зөвшөөрсөн

47


Татгалзсан

13


Бүгд


60


78,3 хувийн саналаар санал дэмжигдлээ.


 5. Төсөлд доор дурдсан агуулгатай зүйл нэмэх:

"… дугаар зүйл. 2015 оны төсвийн жилд Орон нутгийн хөгжлийн нэгдсэн санд төвлөрүүлэх орлогын хэмжээг доор дурдсанаар баталсугай:

	д/д
	Аймаг
	Төвлөрүүлэх орлогын хэмжээ
/сая төгрөгөөр/

	1
	Орхон
	1,451. 1

	2
	Өмнөговь
	13,959.4


гэсэн саналаар санал хураалт явуулъя. Санал гаргасан ажлын хэсэг.

Зөвшөөрсөн

47


Татгалзсан

13


Бүгд


60


78,3 хувийн саналаар санал дэмжигдлээ.


6. Төсөлд доор дурдсан агуулгатай зүйл нэмэх:


"… дугаар зүйл. Хөгжлийн банкны эх үүсвэрээр, төсвөөс эргэн төлөгдөх нөхцөлтэйгөөр 2015 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн дүнг 195 тэрбум 556.8 сая төгрөгөөр баталсугай." гэсэн саналаар санал хураалт явуулъя. Санал гаргасан ажлын хэсэг.
Зөвшөөрсөн

45

Татгалзсан

15

Бүгд


60


75,0 хувийн саналаар санал дэмжигдлээ.

7. Төсөлд доор дурдсан агуулгатай зүйл нэмэх:

"… дугаар зүйл. Хөгжлийн банкны эх үүсвэрээр 2015 онд санхүүжүүлэх хөрөнгө оруулалтын төсөл арга хэмжээ, барилга байгууламжийн жагсаалт"-ыг 3 дугаар хавсралтаар баталсугай.” гэсэн саналаар санал хураалт явуулъя. Санал гаргасан ажлын хэсэг.
Зөвшөөрсөн

47


Татгалзсан

13


Бүгд


60


78,3 хувийн саналаар санал дэмжигдлээ.


8. 2014 оны 10 дугаар сарын 31-ний өдөр “Монгол Улсын 2015 оны төсөв батлагдсантай холбогдуулан авах зарим арга хэмжээний тухай Улсын Их Хурлын тогтоолын төсөл буцаах тухай” Монгол Улсын Их Хурлын тогтоол  баталсантай холбогдуулан төслөөс улсын төсвөөс аймаг, нийслэлийн Орон нутгийн хөгжлийн санд олгох хөрөнгө оруулалтын шилжүүлэг 190,9 тэрбум  төгрөгийг хасах гэсэн саналаар санал хураалт явуулъя. Санал гаргасан ажлын хэсэг.
Зөвшөөрсөн

47


Татгалзсан

13


Бүгд


60


78,3 хувийн саналаар санал дэмжигдлээ.

9. Орон нутгийн хөгжлийн нэгдсэн сангаас Орон нутгийн хөгжлийн санд олгох орлогын шилжүүлгийн дүнг 15 тэрбум 410,5 сая төгрөгөөр нэмэгдүүлэх гэсэн саналаар санал хураалт явуулъя. Санал гаргасан ажлын хэсэг.
Зөвшөөрсөн

44


Татгалзсан

16


Бүгд


60


73,3 хувийн саналаар санал дэмжигдлээ.
З.Энхболд: Зургаа. Хөрөнгө оруулалтын зардлыг бууруулах санал:

1. Үндэсний аудитын газрын зөвлөмжийг үндэслэн саналын томьёоллын хавсралт 1-д тусгагдсан нийт 602 тэрбум 130.5 сая төгрөгийн төсөвт өртөгтэй, 301 тэрбум 529.1 сая төгрөгийн 2015 онд санхүүжих дүнтэй, 167 төсөл, арга хэмжээг Эрүүл мэнд, Боловсролын салбарын тоног төхөөрөмж, их засварын зардлыг 30 хувиар бууруулах, бусад салбарын тоног төхөөрөмж, их засварын зардлыг "0"-лэх зарчмыг баримтлан төслийн хөрөнгө оруулалтын төсөл, арга хэмжээ, барилга байгууламжийн  жагсаалтаас хасах гэсэн саналаар санал хураалт явуулъя. Санал гаргасан ажлын хэсэг.
Зөвшөөрсөн

44


Татгалзсан

16


Бүгд


60


73,3 хувийн саналаар санал дэмжигдлээ.

Улсын Их Хурлын гишүүн Х.Тэмүүжиний тавьсан асуултад Ерөнхий аудитор А.Зангад хариулж, тайлбар хийв.


Улсын Их Хурлын дарга З.Энхболд Улсын Их Хурлын гишүүн Х.Тэмүүжиний гаргасан саналаар Хууль зүйн сайдын багц дахь тоног төхөөрөмж, их засварын зардал “0” байгааг боловсрол, эрүүл мэндийн салбаруудтай адил хэмжээгээр 30 хувь болгох гэсэн саналыг Байнгын хороон дээр дахин ярих талаар протоколд тэмдэглүүлэв.

2. Саналын томьёоллын хавсралт 2-т тусгагдсан нийт 381 тэрбум 811.8 сая төгрөгийн төсөвт өртөгтэй, 137 тэрбум 641.3 сая төгрөгийн 2015 онд санхүүжих дүнтэй, 14 төсөл, арга хэмжээг Хөгжлийн банкны эх үүсвэрээр санхүүжүүлэхээр шилжүүлэх гэсэн саналаар санал хураалт явуулъя. Санал гаргасан ажлын хэсэг.
Зөвшөөрсөн

45

Татгалзсан

15

Бүгд


60


75,0 хувийн саналаар санал дэмжигдлээ.

3. Хөрөнгө оруулалтын төсөл, арга хэмжээ, барилга байгууламжийн жагсаалтын XIX.1.1.2-т тусгагдсан "Хөрөнгө оруулалтын төлөвлөлт, төсөвлөлт, гүйцэтгэл, хяналт, шинжилгээ, бүртгэл, мэдээлэл, тайлагналын цогц систем бүрдүүлэх /Улаанбаатар, 2014-2015/ төсөвт өртөг 1 тэрбум 350.0 сая төгрөг, 2015 онд санхүүжих дүн 1 тэрбум 50.0 сая төгрөг" гэсэн төсөл, арга хэмжээг хасах саналаар санал хураалт явуулъя. Санал гаргасан ажлын хэсэг.
Зөвшөөрсөн

45


Татгалзсан

15


Бүгд


60


75,0 хувийн саналаар санал дэмжигдлээ.

4. Хөрөнгө оруулалтын төсөл, арга хэмжээ, барилга байгууламжийн жагсаалтын XXIX.1.20-т тусгагдсан "Хорооллын гадна цахилгаан хангамж 6/0.4кВ-ын 2х630кВа ХТП-8 ком, 6кВ-ын 10.5 км кабель шугам /Дархан-Уул, Дархан сум, 2,3-р хороолол, хэрэгжих хугацаа 2014-2015, төсөвт өртөг 4 тэрбум 969.0 сая төгрөг, 2015 онд санхүүжих дүн 3 тэрбум 469.0 сая төгрөг/” гэсэн төсөл, арга хэмжээг Хөгжлийн банкны эх үүсвэрээр санхүүжүүлэхээр шилжүүлэх саналаар санал хураалт явуулъя. Санал гаргасан ажлын хэсэг.
Зөвшөөрсөн

44

Татгалзсан

16

Бүгд


60


73,3 хувийн саналаар санал дэмжигдлээ.

5. Хөрөнгө оруулалтын төсөл, арга хэмжээ, барилга байгууламжийн жагсаалтын XXIX.1.22-т тусгагдсан "Мардай-Чулуунхороот сумын 35кВ-ын 160 км цахилгаан дамжуулах агаарын шугам, дэд станц /хэрэгжих хугацаа 2014-2015, төсөвт өртөг 4 тэрбум 397.4 сая төгрөг, 2015 онд санхүүжих дүн 3 тэрбум 358.5 сая төгрөг/” гэсэн төсөл, арга хэмжээг Хөгжлийн банкны эх үүсвэрээр санхүүжүүлэхээр шилжүүлэх саналаар санал хураалт явуулъя. Санал гаргасан ажлын хэсэг.
Зөвшөөрсөн

47


Татгалзсан

13


Бүгд


60


78,3 хувийн саналаар санал дэмжигдлээ.

6. Хөрөнгө оруулалтын төсөл, арга хэмжээ, барилга байгууламжийн жагсаалтын XXI.3.1.7-д тусгагдсан "Инженерийн шугам сүлжээ /Хэнтий, Хэрлэн сум, хэрэгжих хугацаа 2014-2015, төсөвт өртөг 4 тэрбум 374.3 сая төгрөг, 2015 онд санхүүжих дүн 2 тэрбум 124.3 сая төгрөг/” гэсэн төсөл, арга хэмжээг Хөгжлийн банкны эх үүсвэрээр санхүүжүүлэх саналаар санал хураалт явуулъя. Санал гаргасан ажлын хэсэг.
Зөвшөөрсөн

46


Татгалзсан

14


Бүгд


60


76,7 хувийн саналаар санал дэмжигдлээ.

7. Хөрөнгө оруулалтын төсөл, арга хэмжээ, барилга байгууламжийн жагсаалтын XXI.3.1.12-т тусгагдсан "Өндрийн сүлжээний давтан хэмжилт, 2 дугаар ангийн нивелирдлэг хийх /улсын хэмжээнд, хэрэгжих хугацаа 2013-2016, төсөвт өртөг 6 тэрбум 538.7 сая төгрөг, 2015 онд санхүүжих дүн 2 тэрбум 318.6 сая төгрөг/” гэсэн төсөл арга хэмжээг хасах саналаар санал хураалт явуулъя. Санал гаргасан ажлын хэсэг.
Зөвшөөрсөн

45


Татгалзсан

14

Бүгд


59

76,3 хувийн саналаар санал дэмжигдлээ.

8. Уул уурхай, эрчим хүчний сайдын төсвийн багц дахь хөрөнгийн зардлын ангилалд төлөвлөгддөг геологи, хайгуулын зардлыг 4 тэрбум 458.9 сая төгрөгөөр бууруулах гэсэн саналаар санал хураалт явуулъя. Санал гаргасан ажлын хэсэг.
Зөвшөөрсөн

34


Татгалзсан

22


Бүгд


56


60,7 хувийн саналаар санал дэмжигдлээ.

З.Энхболд: Долоо. Улсын Их Хурал 2014 оны 10 дугаар сарын 31-ний өдөр “Монгол Улсын 2015 оны төсөв баталсантай холбогдуулан авах зарим арга хэмжээний тухай Улсын Их Хурлын тогтоолын төсөл буцаах тухай” Монгол Улсын Их Хурлын тогтоол  баталсантай холбогдуулан хөрөнгө оруулалтын зардлыг нэмэгдүүлэх санал:

1. Саналын томьёоллын хавсралт 3-ын 15-д тусгагдсан хөрөнгө оруулалтын төсөл, арга хэмжээг Улсын ерөнхий прокурорын төсвийн багцад нэмж тусгах;

2. Саналын томьёоллын хавсралт 3-ын 1-д тусгагдсан хөрөнгө оруулалтын төсөл, арга хэмжээг Монгол Улсын Ерөнхий сайдын төсвийн багцад нэмж тусгах;

3. Саналын томьёоллын хавсралт 3-ын 2-т тусгагдсан хөрөнгө оруулалтын төсөл, арга хэмжээг Монгол Улсын Шадар сайдын төсвийн багцад нэмж тусгах;

4. Саналын томьёоллын хавсралт 3-ын 3-т тусгагдсан хөрөнгө оруулалтын төсөл, арга хэмжээг Засгийн газрын Хэрэг эрхлэх газрын даргын төсвийн багцад нэмж тусгах;

5. Саналын томьёоллын хавсралт 3-ын 4-т тусгагдсан хөрөнгө оруулалтын төсөл, арга хэмжээг Байгаль орчин, ногоон хөгжлийн сайдын төсвийн багцад нэмж тусгах;

6. Саналын томьёоллын хавсралт 3-ын 5-д тусгагдсан хөрөнгө оруулалтын төсөл, арга хэмжээг Хууль зүйн сайдын төсвийн багцад нэмж тусгах;

7. Саналын томьёоллын хавсралт 3-ын 6-д тусгагдсан хөрөнгө оруулалтын төсөл, арга хэмжээг Зам, тээвэр, барилга, хот байгуулалтын сайдын төсвийн багцад нэмж тусгах;

8. Саналын томьёоллын хавсралт 3-ын 7-д тусгагдсан хөрөнгө оруулалтын төсөл, арга хэмжээг Батлан хамгаалахын сайдын төсвийн багцад нэмж тусгах;

9. Саналын томьёоллын хавсралт 3-ын 8-д тусгагдсан хөрөнгө оруулалтын төсөл, арга хэмжээг Боловсрол, шинжлэх ухааны сайдын төсвийн багцад нэмж тусгах;

10. Саналын томьёоллын хавсралт 3-ын 9-д тусгагдсан хөрөнгө оруулалтын төсөл, арга хэмжээг Соёл, спорт, аялал жуулчлалын сайдын төсвийн багцад нэмж тусгах;

11. Саналын томьёоллын хавсралт 3-ын 10-т тусгагдсан хөрөнгө оруулалтын төсөл, арга хэмжээг Үйлдвэр, хөдөө аж ахуйн сайдын төсвийн багцад нэмж тусгах;

12. Саналын томьёоллын хавсралт 3-ын 11-д тусгагдсан хөрөнгө оруулалтын төсөл, арга хэмжээг Хөдөлмөрийн сайдын төсвийн багцад нэмж тусгах;

13. Саналын томьёоллын хавсралт 3-ын 12-т тусгагдсан хөрөнгө оруулалтын төсөл, арга хэмжээг Хүн амын хөгжил, нийгмийн хамгааллын сайдын төсвийн багцад нэмж тусгах; 

14. Саналын томьёоллын хавсралт 3-ын 13-т тусгагдсан хөрөнгө оруулалтын төсөл, арга хэмжээг Эрүүл мэндийн сайдын төсвийн багцад нэмж тусгах;

15. Саналын томьёоллын хавсралт 3-ын 14-т тусгагдсан хөрөнгө оруулалтын төсөл, арга хэмжээг Уул уурхай, эрчим хүчний сайдын төсвийн багцад нэмж тусгах гэсэн саналаар санал хураалт явуулъя. Санал гаргасан ажлын хэсэг.

Зөвшөөрсөн

39


Татгалзсан

17

Бүгд


56


69,6 хувийн саналаар дээрх 15 санал дэмжигдлээ.


16. Саналын томьёоллын хавсралт 4-т тусгагдсан төсөл, арга хэмжээг Хөгжлийн банкны эх үүсвэрээр, төсвөөс эргэн төлөгдөх нөхцөлтэйгээр санхүүжүүлэхээр тусгах гэсэн саналаар санал хураалт явуулъя. Санал гаргасан ажлын хэсэг.

Зөвшөөрсөн

42


Татгалзсан

13


Бүгд


55


76,4 хувийн саналаар санал дэмжигдлээ.

З.Энхболд: Найм. Хөрөнгө оруулалтын зардлыг нэмэгдүүлэх санал: 


1. Төсөлд "Нийслэлийн 38 цэцэрлэгийн барилгын давхрын өргөтгөл /Улаанбаатар/, 2015-2016 он, төсөвт өртөг 20 тэрбум 246.4 сая төгрөг, 2015 онд санхүүжих дүн 10.0 тэрбум  төгрөг" гэсэн төсөл, арга хэмжээг төсөлд нэмж тусгах. гэсэн саналаар санал хураалт явуулъя. Санал гаргасан ажлын хэсэг.
Зөвшөөрсөн

38


Татгалзсан

17

Бүгд


55


69,1 хувийн саналаар санал дэмжигдлээ.

2. Хөрөнгө оруулалтын төсөл, арга хэмжээний жагсаалтын XXIV.1.1.4-т тусгагдсан "Гандантэгчилэн хийдийн өргөтгөлийн барилга, 1080 суудал, /Улаанбаатар/, төсөвт өртөг 18 тэрбум 354.7 сая төгрөг, 2015 онд санхүүжих дүн 2.0 тэрбум төгрөг" гэсэн төсөл, арга хэмжээний 2015 онд санхүүжих дүнг 5 тэрбум 905.2 сая төгрөг болгож өөрчлөх гэсэн саналаар санал хураалт явуулъя. Санал гаргасан ажлын хэсэг.
Зөвшөөрсөн

41


Татгалзсан

14


Бүгд


55


74,5 хувийн саналаар санал дэмжигдлээ.

3. Төсөлд "Хараагүй иргэдийн 90 айлын орон сууц, хэрэгжих хугацаа 2015-2015 он, төсөвт өртөг 4.0 тэрбум төгрөг, 2015 онд санхүүжих дүн 4.0 тэрбум төгрөг" гэсэн төсөл, арга хэмжээг нэмж тусгах гэсэн саналаар санал хураалт явуулъя. Санал гаргасан ажлын хэсэг.
Зөвшөөрсөн

41


Татгалзсан

14


Бүгд


55


74,5 хувийн саналаар санал дэмжигдлээ.

4. Төсөлд "Цагдаагийн кабон /сумд/, хэрэгжих хугацаа 2015-2015 он, төсөвт өртөг 2.0 тэрбум төгрөг, 2015 онд санхүүжих дүн 2.0 тэрбум төгрөг" гэсэн төсөл, арга хэмжээг нэмж тусгах гэсэн саналаар санал хураалт явуулъя. Санал гаргасан ажлын хэсэг. 
Зөвшөөрсөн

43

Татгалзсан

12

Бүгд


55

78,2 хувийн саналаар санал дэмжигдлээ.

5. Төсөлд ““Их тэнгэр” цогцолборын 50-ын 4 дүгээр байрын гал тогооны засвар, гал тогооны тоног төхөөрөмж, Улаанбаатар, хэрэгжих хугацаа 2015-2015 он, төсөвт өртөг 680.0 сая төгрөг, 2015 онд санхүүжих дүн 680.0 сая төгрөг” гэсэн төсөл, арга хэмжээг нэмж тусгах гэсэн саналыг ажлын хэсгийн ахлагч, Улсын Их Хурлын гишүүн Б.Болор татан авч байгаагаа мэдэгдэв.

6. Төсөлд “Гадаад харилцаа, эдийн засгийн хамтын ажиллагааны яамны гэрэлтүүлэг, Улаанбаатар, хэрэгжих хугацаа 2015-2015 он, төсөвт өртөг 150 сая төгрөг, 2015 онд санхүүжих дүн 150.0 сая төгрөг” гэсэн төсөл, арга хэмжээг нэмж тусгах гэсэн саналаар санал хураалт явуулъя. Санал гаргасан ажлын хэсэг.
Зөвшөөрсөн

36

Татгалзсан

18

Бүгд


54

66,7 хувийн саналаар санал дэмжигдлээ.
Улсын Их Хурлын дарга З.Энхболд Төсвийн байнгын хорооны дарга Ц.Даваасүрэнгийн танилцуулсан 7 дахь саналын томьёоллоор санал хураалт явуулав.

7. Хавсралт 3-ын 5.1-д тусгагдсан сонсогч оюутны дотуур байр 1 тэрбум 197.4 сая төгрөг гэснийг хасаж, хавсралт 1-ийн 21.1.3.1-д заасан терроризмтой тэмцэх тусгай зориулалтын тоног төхөөрөмж, техник, галт зэвсэг, сум, дагалдах хэрэгсэл 1 тэрбум 197.4 сая төгрөг гэж өөрчлөх. Ажлын хэсэг гэсэн саналаар санал хураалт явуулъя.
Зөвшөөрсөн

35


Татгалзсан

19


Бүгд


54


64,8 хувийн саналаар санал дэмжигдлээ.

8. Төсөлд “Цэцэрлэгийн барилга, 100 ор, Дархан-Уул, Дархан сум, Мангирт-Хапитат хүрээлэнгийн хажууд, хэрэгжих хугацаа 2015-2015 он, төсөвт өртөг 1 тэрбум 250.0 сая төгрөг, санхүүжих дүн 1 тэрбум 250.0 сая төгрөг” гэсэн төсөл арга, хэмжээг нэмж тусгах гэсэн саналаар санал хураалт явуулъя. Санал гаргасан ажлын хэсэг.
Зөвшөөрсөн

36


Татгалзсан

18


Бүгд


54


66,7 хувийн саналаар санал дэмжигдлээ.

9. Төсөлд “Цэцэрлэгийн барилга худалдаж авах, Ховд, Жаргалант сум, хэрэгжих хугацаа 2015-2015 он, төсөвт өртөг 300.0 сая төгрөг, 2015 онд санхүүжих дүн 300.0 сая төгрөг” гэсэн төсөл, арга хэмжээг нэмж тусгах гэсэн саналаар санал хураалт явуулъя. Санал гаргасан ажлын хэсэг.
Зөвшөөрсөн

36


Татгалзсан

18


Бүгд


54


66,7 хувийн саналаар санал дэмжигдлээ.

10. Төсөлд “Цэцэрлэгийн барилга худалдан авах, 150 ор, Улаанбаатар, Сонгинохайрхан дүүрэг, хэрэгжих хугацаа 2015-2015 он, төсөвт өртөг 950.0 сая төгрөг, 2015 онд санхүүжих дүн 950.0 сая төгрөг” гэсэн төсөл, арга хэмжээг нэмж тусгах гэсэн саналаар санал хураалт явуулъя. Санал гаргасан ажлын хэсэг.
Зөвшөөрсөн

36


Татгалзсан

18


Бүгд


54


66,7 хувийн саналаар санал дэмжигдлээ.

11. Төсөлд “Аймгийн төвийн 6 кВ-ын цахилгаан хуваарилах байгууламжийн шинэчлэл, Баян-Өлгий, хэрэгжих хугацаа 2015-2015 он, төсөвт өртөг 1 тэрбум 397.2 сая төгрөг, 2015 онд санхүүжих дүн 1 тэрбум 397.2 сая төгрөг” гэсэн төсөл, арга хэмжээг нэмж тусгах, үүнтэй уялдуулан хавсралт З-аас Аймгийн нисэх буудлын барилгын өргөтгөл, Баян-Өлгий, хэрэгжих хугацаа 2013-2015 он, төсөвт өртөг 1 тэрбум 397.2 сая төгрөг, 2015 онд санхүүжих дүн 1 тэрбум 397.2 сая төгрөг” гэсэн төсөл арга хэмжээг хасах гэсэн саналаар санал хураалт явуулъя. Санал гаргасан ажлын хэсэг.
Зөвшөөрсөн

40


Татгалзсан

15

Бүгд


55

72,7 хувийн саналаар санал дэмжигдлээ.

12. Хөрөнгө оруулалтын жагсаалтад “Сургуулийн дотуур байр, 100 ор, Баян-Өлгий, Сагсай сум, хэрэгжих хугацаа 2015-2016 он, төсөвт өртөг 1 тэрбум 397.3 сая төгрөг, 2015 онд санхүүжих дүн 694.0 сая төгрөг”, “Сургуулийн дотуур байрын барилга, Баян-Өлгий, Алтай сум, хэрэгжих хугацаа 2015-2016 он, төсөвт өртөг 1 тэрбум 417.2 сая төгрөг, 2015 онд санхүүжих дүн 880.0 сая төгрөг” гэсэн төсөл, арга хэмжээг төсөлд нэмж тусгах. Үүнтэй уялдуулаад хавсралт З-аас “Тээврийн терминалын барилга,Баян-Өлгий, хэрэгжих хугацаа 2013-2016 он, төсөвт өртөг 2 тэрбум 582.0 сая төгрөг, 2015 онд санхүүжих дүн 1 тэрбум 582.0 сая төгрөг” гэсэн төсөл арга хэмжээг хасах гэсэн саналаар санал хураалт явуулъя. Санал гаргасан ажлын хэсэг.
Зөвшөөрсөн

39

Татгалзсан

16

Бүгд


55

70.9 хувийн саналаар санал дэмжигдлээ.

13. Төсөлд “Берлин дэх Монгол Улсын элчин сайдын яамны барилгын өргөтгөл, хэрэгжих хугацаа 2015-2015 он, төсөвт өртөг 1 тэрбум 50.0 сая төгрөг, 2015 онд санхүүжих дүн 1 тэрбум 50.0 сая төгрөг” гэсэн төсөл, арга хэмжээг нэмж тусгах гэсэн саналаар санал хураалт явуулъя. Санал гаргасан ажлын хэсэг.
Зөвшөөрсөн

36

Татгалзсан

19

Бүгд


55

65,5 хувийн саналаар санал дэмжигдлээ.

14. Төсөлд “Гадаад харилцаа, эдийн засгийн хамтын ажиллагааны яамны барилгын гадна фасадын шинэчлэл, хэрэгжих хугацаа 2015-2015 он, төсөвт өртөг 3.0 тэрбум төгрөг, 2015 онд санхүүжих дүн 3.0 тэрбум төгрөг” гэсэн төсөл, арга хэмжээг нэмж тусгах гэсэн саналаар санал хураалт явуулъя. Санал гаргасан ажлын хэсэг.
Зөвшөөрсөн

32

Татгалзсан

24


Бүгд


56


57,1 хувийн саналаар санал дэмжигдлээ.

15. Хөрөнгө оруулалтын жагсаалтын XXIX.1.1.1-д тусгагдсан “Улсын нөөцийн агуулах, Улаанбаатар, Сонгинохайрхан дүүрэг, хэрэгжих хугацаа 2012-2015 он, төсөвт өртөг 21 тэрбум 900.0 сая төгрөг, 2015 онд санхүүжих дүн 1 тэрбум 705.5 сая төгрөг” гэсэн төсөл, арга хэмжээг хасаж, төсөлд “Замын-Үүд дэх шингэн түлш шилжүүлэн ачих байгууламжийн автоматжуулалт”, хэрэгжих хугацаа 2015-2015 он, төсөвт өртөг 1 тэрбум 705.0 сая төгрөг, 2015 онд санхүүжих дүн 1 тэрбум 705.0 сая төгрөг” гэсэн төсөл арга хэмжээг нэмж тусгах гэсэн саналаар санал хураалт явуулъя. Санал гаргасан ажлын хэсэг.
Зөвшөөрсөн

43

Татгалзсан

14

Бүгд


57


75,4 хувийн саналаар санал дэмжигдлээ. 

З.Энхболд: Ес. Төслийн 1 дүгээр хавсралтаар батлах “Төсвийн ерөнхийлөн захирагч нарын 2015 онд хэрэгжүүлэх хөтөлбөр, хөтөлбөрийн хүрэх үр дүнгийн талаарх чанарын болон тоо хэмжээний үзүүлэлт”-ийн талаарх санал:

1. Төслийн 1 дүгээр хавсралтын 1.1.2 дахь заалтын “Иргэдийн эрүүл, аюулгүй амьдрах эрхийг хангасан байгальд ээлтэй, ногоон хөгжлийн бодлогыг хэрэгжүүлэх” гэснийг “Иргэдийн эрүүл, аюулгүй амьдрах эрхийг хангасан эрх зүйн бодлогыг хэрэгжүүлэх” гэж өөрчлөх гэсэн саналаар санал хураалт явуулъя. Санал гаргасан ажлын хэсэг. 
Зөвшөөрсөн

42

Татгалзсан

15


Бүгд


57


73,7 хувийн саналаар санал дэмжигдлээ.

2. Төслийн 1 дүгээр хавсралтын 6.1.1 дэх заалтын “28” гэснийг “15” гэж, 6.1.2 дахь заалтын “25” гэснийг “20” гэж, 6.1.4 дэх заалтын “51” гэснийг “34” гэж,  6.1.5 дахь заалтын “55” гэснийг “45” гэж тус тус өөрчлөх гэсэн саналаар санал хураалт явуулъя. Санал гаргасан ажлын хэсэг.
Зөвшөөрсөн

42

Татгалзсан

15


Бүгд


57


73,7 хувийн саналаар санал дэмжигдлээ.
3. Төслийн 1 дүгээр хавсралтын 22.1.3 дахь заалтын “Сургалтад хамрагдаж, архины хамаарлаас гарах хүний тоо” гэснийг “Сэтгэл зүйн анхан шатны сургалт болон мэргэжлийн сургалтад хамрагдан архины хамаарлаас гарах иргэдийн тоо” гэж, 22.2.1 дэх заалтын “96.5” гэснийг “70” гэж, 22.2.2 дахь заалтын “63.5” гэснийг “60” гэж, 22.2.3 дахь заалтын “72.0” гэснийг “50” гэж, 22.2.4 дэх заалтын “100.0” гэснийг “90” гэж, 22.3.1 дэх заалтын “38.6” гэснийг “85.3” гэж, 22.5.1 дэх заалтын “300” гэснийг “200” гэж,  22.8.2 дахь заалтын “30.0” гэснийг “28.0” гэж тус тус өөрчлөх гэсэн саналаар санал хураалт явуулъя. Санал гаргасан ажлын хэсэг.
Зөвшөөрсөн

43

Татгалзсан

14


Бүгд


57


75,4 хувийн саналаар санал дэмжигдлээ.
4. Төслийн 1 дүгээр хавсралтын 29.1.1 дэх заалтын “Мал эмнэлгийн урьдчилан сэргийлэх арга хэмжээ /мянган толгой давхардсан тоогоор/” гэснийг “Мал эмнэлгийн урьдчилан сэргийлэх арга хэмжээ /сая толгой давхардсан тоогоор/” гэж өөрчлөх гэсэн саналаар санал хураалт явуулъя. Санал гаргасан ажлын хэсэг. 
Зөвшөөрсөн

40

Татгалзсан

16


Бүгд


56


71,4 хувийн саналаар санал дэмжигдлээ.
З.Энхболд: Арав. Найруулгын шинжтэй санал:

1. Төсөлд зүйл, заалт нэмэгдэх, хөрөнгө оруулалтын төсөл, арга хэмжээ хасагдах, нэмэгдэхтэй холбогдуулан зүйл, заалтын дугаарт зохих өөрчлөлт оруулах гэсэн саналаар санал хураалт явуулъя. Санал гаргасан ажлын хэсэг.
Зөвшөөрсөн

39

Татгалзсан

17


Бүгд


56


69,6 хувийн саналаар санал дэмжигдлээ.

2. Төслийн 7 дугаар зүйлийн "хөрөнгө оруулалт, тоног төхөөрөмж, их засварын зардлын хэмжээг" гэснийг "хөрөнгө оруулалтын төсөл, арга хэмжээ, барилга байгууламжийн дүнг" гэж,  1 дүгээр хавсралтын 15.1.2, 19.8, 19.9, 22.2.2, 30.3.2, 30.3.4, 30.3.5 дахь заалтын “буй” гэснийг “байгаа” гэж, 17.1.4 дэх заалтын "ой хээрийн түймэртэй тэмцэх" гэснийг "ой хээр" гэж, 18.2.4 дэх заалтын "хамрагдаж буй оюутны тоо" гэснийг "суралцагчийн тоо" гэж, 20.2.1 дэх заалтын "орон" гэснийг "улс" гэж, 20.2.2 дахь заалтын "оронд" гэснийг "улсад" гэж, 25.5.6, 25.5.7 дахь заалтын "оюутны" гэснийг "суралцагчийн" гэж, 26.2.1 дэх заалтын "хичээллэгчид" гэснийг "хичээллэгчийн тоо" гэж тус тус өөрчлөх;
3. Төслийн 1 дүгээр хавсралтын 17.3.1 дэх заалтын "хяналт" гэсний дараа "шалгалт" гэж, 22.4.4 дэх заалтын "ажиллагааны" гэсний дараа "улмаас учирсан" гэж,  25.3.12 дахь заалтын "нийцсэн" гэсний дараа "сургуулийн" гэж тус тус нэмэх; 

4. Төслийн 16.5 дахь заалтын "болон" гэснийг, 20.2 дахь заалтын "орон" гэснийг, 29.5.3 дахь заалтын "хууль" гэснийг тус тус хасах гэсэн саналаар санал хураалт явуулъя. Санал гаргасан ажлын хэсэг.
Зөвшөөрсөн

40

Татгалзсан

16


Бүгд


56


71,4 хувийн саналаар 2, 3, 4 дүгээр санал дэмжигдлээ.

Улсын Их Хурлын дарга З.Энхболд Нийгмийн даатгалын сангийн 2015 оны төсвийн тухай  хуулийн төслийн талаарх Төсвийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.

З.Энхболд: 1. Төсвийн байгууллагын орон тоог бууруулж байгаатай холбоотойгоор Нийгмийн даатгалын сангийн төсөвт байгууллагаас төлөх шимтгэлийн орлогыг 1 тэрбум 146.7 сая төгрөгөөр бууруулах гэсэн саналаар санал хураалт явуулъя. Санал гаргасан ажлын хэсэг.
Зөвшөөрсөн

42

Татгалзсан

14

Бүгд


56


75,0 хувийн саналаар санал дэмжигдлээ.


2. Нийгмийн даатгалын сангийн хөрөнгөөр орон сууцны дэмжлэг олгоход тусгагдсан нийт 350.0 сая төгрөгийг хасах гэсэн саналаар санал хураалт явуулъя. Санал гаргасан ажлын хэсэг.
Зөвшөөрсөн

37


Татгалзсан

19


Бүгд


56


66,1 хувийн саналаар санал дэмжигдлээ.

3. Хөрөнгө оруулалтын төсөл, арга хэмжээний жагсаалтын 2.1.5 дахь заалтын "Баруун-Урт" гэсний дараа, 2.1.6 дахь заалтын "Мөрөн" гэсний дараа, 2.1.7 дахь заалтын "Хархорин" гэсний дараа, 2.1.8 дахь заалтын "Замын-Үүд" гэсний дараа, 2.1.11 дэх заалтын "Шарын гол" гэсний дараа, 2.1.13 дахь заалтын "Сүхбаатар" гэсний дараа "сум" гэж тус тус нэмэх гэсэн саналаар санал хураалт явуулъя. Санал гаргасан ажлын хэсэг. 
Зөвшөөрсөн

42


Татгалзсан

14


Бүгд


56


75,0 хувийн саналаар санал дэмжигдлээ.

4. Хөрөнгө оруулалтын төсөл, арга хэмжээний жагсаалтын 2.1.9 дэх заалтын “Эрдэнэт” гэснийг “Баян-Өндөр сум” гэж өөрчлөх гэсэн саналаар санал хураалт явуулъя. Санал гаргасан ажлын хэсэг. 
Зөвшөөрсөн

43


Татгалзсан

13


Бүгд


56

76,8 хувийн саналаар санал дэмжигдлээ.
Улсын Их Хурлын дарга З.Энхболд Хүний хөгжил сангийн 2015 оны төсвийн тухай  хуулийн төслийн талаарх Төсвийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.

З.Энхболд: 1. Төслийн 3 дугаар зүйлийн 2 дахь хэсгийн "Үйлдвэр, хөдөө аж ахуйн сайд" гэснийг "Монгол Улсын Ерөнхий сайд" гэж өөрчлөх саналаар санал хураалт явуулъя. Санал гаргасан ажлын хэсэг.
Зөвшөөрсөн

36


Татгалзсан

18


Бүгд


54


64,3 хувийн саналаар санал дэмжигдлээ.


Бусад. 10 цаг 20 минутад Улсын Их Хурлын гишүүн Д.Батцогтын урилгаар нийслэлийн Хан-Уул дүүргийн 118 дугаар дунд сургуулийн багш нар болон тус сургуульд ажиллаж буй БНСУ-ын мэргэжилтнүүд,  10 цаг 35 минутад Дэзэрэт олон улсын энэрлийн байгууллагын сайн дурын ажилтнууд, 11 цаг 10 минутад Идэр дээд сургуулийн Нийгмийн ухааны салбарын оюутнууд,  12 цаг 15 минутад Улсын Их Хурлын гишүүн Л.Болд, Ц.Оюунгэрэл нарын урилгаар нийслэлийн Хан-Уул дүүргийн 1 дүгээр хорооны ахмад настнууд Улсын Их Хурлын үйл ажиллагаа, Төрийн ордонтой танилцав.
Хуралдаан зохион байгуулах хэлтсийн дарга Н.Цогтсайхан, ахлах референт З.Нямцогт, шинжээч Б.Баярсайхан, А.Болортуяа нар энэ өдрийн чуулганы нэгдсэн хуралдааны зохион байгуулалтыг хариуцан ажиллав.


Хуралдаан 56 гишүүн ирж, 73,7 хувийн ирцтэйгээр 12 цаг 57 минутад өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ НАРИЙН БИЧГИЙН ДАРГА
 Б.БОЛДБААТАР


Тэмдэглэл хөтөлсөн:


ПРОТОКОЛЫН АЛБАНЫ ШИНЖЭЭЧ
Б.БАТГЭРЭЛ

УЛСЫН ИХ ХУРЛЫН 2014 ОНЫ НАМРЫН ЭЭЛЖИТ ЧУУЛГАНЫ
11 ДҮГЭЭР САРЫН 13-НЫ ӨДРИЙН НЭГДСЭН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ


З.Энхболд: -Гишүүдэд өглөөний мэнд хүргэе. 2014 оны намрын ээлжит чуулганы 11 дүгээр сарын 13-ны өдрийн нэгдсэн хуралдаан 41 гишүүн хүрэлцэн ирж, 53,9 хувийн ирцээр нээгдэж байна.

Өнөөдрийн чуулганаар хэлэлцэх хоёр асуудал байна. 


Эхний асуудал, Төрөөс мөнгөний талаар 2015 онд баримтлах үндсэн чиглэл батлах тухай Улсын Их Хурлын тогтоолын төслийн эцсийн хэлэлцүүлэг.


Хоёрдугаар асуудал, Монгол Улсын 2015 оны төсвийн тухай, Нийгмийн даатгалын сангийн 2015 оны төсвийн тухай, Хүний хөгжил сангийн 2015 оны төсвийн тухай хуулиудын төслийн хоёр дахь хэлэлцүүлэг явагдана.


Хэлэлцэх асуудалтай холбогдуулан саналтай гишүүн байна уу?


-Алга байна.


Хэлэлцэх асуудлаа баталъя.


Хэлэлцэх асуудалдаа оръё.


“Төрөөс мөнгөний бодлогын талаар 2015 онд баримтлах үндсэн чиглэл батлах тухай” Улсын Их Хурлын тогтоолын төслийн эцсийн хэлэлцүүлгийг явуулъя.


Төслийн талаарх Эдийн засгийн байнгын хорооны танилцуулгыг Улсын Их Хурлын гишүүн Самбуугийн Дэмбэрэл танилцуулна. 

-Индэрт урьж байна.

С.Дэмбэрэл: -Төрөөс мөнгөний бодлогын талаар 2015 онд баримтлах үндсэн чиглэл батлах тухай Улсын Их Хурлын тогтоолын төслийг эцсийн хэлэлцүүлэгт бэлтгэсэн талаар Эдийн засгийн байнгын хорооноос гаргасан танилцуулга.
Улсын Их Хурлын дарга, эрхэм гишүүд ээ, Монголбанкнаас Монгол Улсын Их Хуралд 2014 оны 9 дүгээр сарын 30-ны өдөр өргөн мэдүүлсэн “Төрөөс мөнгөний бодлогын талаар 2015 онд баримтлах үндсэн чиглэл батлах тухай Улсын Их Хурлын тогтоолын төслийн анхны хэлэлцүүлгийг 2014 оны 11 дүгээр сарын 7-ны өдрийн чуулганы нэгдсэн хуралдаанаар хийж, төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн.
Эдийн засгийн байнгын хороо дээрх тогтоолын төслийн эцсийн хэлэлцүүлгийг 2014 оны 11 дүгээр сарын 7-ны өдрийн хуралдаанаар хэлэлцээд, Улсын Их Хурлын чуулганы хуралдааны дэгийн тухай хуулийн 23.1-д заасны дагуу Улсын Их Хурлын чуулганы нэгдсэн хуралдааны анхны хэлэлцүүлгээр санал хурааж шийдвэрлэсэн зарчмын зөрүүтэй саналуудыг дараах байдлаар тогтоолын төсөлд тусгалаа.
1.Тогтоолын төслийн 2 дахь заалтыг Засгийн газар болон түүний баталгаатай гадаад өрийн эргэн төлөлттэй уялдсан төсвийн зохистой бодлого хэрэгжүүлж, төсвийн тогтвортой байдлыг хангах, Засгийн газрын гадаад өрийн үйлчилгээний цогц төлөвлөгөөг 2015 оны 1 дүгээр улиралд багтаан боловсруулж, хэрэгжүүлэх. Гадаад валютын орох урсгалыг нэмэгдүүлэн төлбөрийн тэнцэл, улсын зээлжих зэрэглэлийг сайжруулах, нийлүүлэлтийн гаралтай инфляцийг аймаг, нийслэлийн төвшинд нам тогтвортой байлгах арга хэмжээ авах, төсвийн төсөл, төсвийн хүрээний мэдэгдэл, төсвийн төсөөлөл боловсруулах аргачлал, төгрөгийн гадаад валюттай харьцах ханшийн төсөөллийг тогтсон аргачлал, эх сурвалжид үндэслэн боловсруулах арга хэмжээ авч ажиллахыг Монгол Улсын Засгийн газарт даалгах гэж өөрчлөн найруулах саналыг тогтоолын төсөлд нэмж тусгалаа.
Энэ дашрамд хэлэхэд өчигдөр Төсвийн байнгын хорооны хурал дээр хоёрдугаар хэлэлцүүлэг явж байгаа байдлыг харахад 2015 оны төсөв чинь зохистой байдлаар батлагдаж чадахгүй байна шүү, одоо хүртэл гишүүд Болор гишүүн дээр очоод лоббидох иймэрхүү зүйл хийж байна. Тэгсэн мөртлөө агаарын бохирдлыг бууруулах төсвийнхөө зардлыг 50 хувиар таначихдаг ийм байж болохгүй шүү.
З.Энхболд: -Дэмбэрэл гишүүн дүгнэлтээ унш. Хувийнхаа үзэл бодлыг ярьдаг талбар биш.

С.Дэмбэрэл: -2.Тогтоолын төсөлд төгрөгийн тогтвортой байдлыг хангах зорилгоор макро эдийн засгийн гадаад тэнцвэрийг дэмжих, банкны салбарт эрсдэл хуримтлахаас сэргийлэхэд чиглэсэн арга хэмжээ авахыг Монголбанк, гол нэрийн бараа, бүтээгдэхүүний үнийг тогтворжуулах дунд хугацааны хөтөлбөрийг зах зээлийн зарчимд шилжүүлэх замаар иргэдийн хэрэглээний гол нэрийн бараа, бүтээгдэхүүний нийлүүлэлтийн тогтвортой тогтолцоог бий болгож, хөтөлбөрөөс үе шаттай гарах арга замыг сонгож хэрэгжүүлэхийг Монгол Улсын Засгийн газар, Монголбанкинд тус тус даалгасан заалтуудыг мөн нэмж оруулав.
3.Тогтоолын төслийн 3 дугаарт, санхүүгийн зах зээлд экспортын болон давхар даатгалын оновчтой тогтолцоог бий болгох ажлыг эхлүүлэх. Хадгаламж зээлийн хоршооны гишүүдийн хадгаламжийг мөнгөн хадгаламжийн даатгалд хамруулах бэлтгэл ажлыг хангах, тогтвортой санхүүжилтийн санаачилгыг дэмжин ажиллах зэрэг саналуудыг нэмж тусгалаа.
Төрөөс мөнгөний бодлогын талаар 2015 онд баримтлах үндсэн чиглэл батлах тухай Улсын Их Хурлын тогтоолын төслийн эцсийн хувилбарыг Эдийн засгийн байнгын хорооны танилцуулгын хамт та бүхэнд тараасан болно.
Улсын Их Хурлын эрхэм гишүүд ээ, Төрөөс мөнгөний бодлогын талаар 2015 онд баримтлах үндсэн чиглэл батлах тухай Улсын Их Хурлын тогтоолын төслийг эцсийн хэлэлцүүлэгт бэлтгэсэн талаар Эдийн засгийн байнгын хорооноос гаргасан танилцуулгыг хэлэлцэн шийдвэрлэж тогтоолын төслийг баталж өгөхийг та бүхнээс хүсье. Анхаарал тавьсанд баярлалаа. Эдийн засгийн байнгын хорооны дарга Б.Гарамгайбаатар.

З.Энхболд: -Байнгын хорооны танилцуулгатай холбогдуулан асуулттай гишүүдийн нэрийг авъя.

-Асуулттай гишүүн алга байна.

Ажлын хэсгийг танилцуулъя.

Монголбанкны Ерөнхийлөгч Н.Золжаргал, Сангийн дэд сайд С.Пүрэв, Монголбанкны Дэд ерөнхийлөгч Батшугар, Санхүүгийн зохицуулах хорооны дарга Д.Баярсайхан, Монголбанкны ерөнхийлөгчийн зөвлөх Болд, Монголбанкны Валют, эдийн засгийн газрын захирал Дэлгэрсайхан, Монголбанкны Мөнгөний бодлого судалгааны газрын захирал Болдбаатар, Монголбанкны Хяналт шалгалтын газрын захирал Ганбат, Монголбанкны Хууль, эрх зүйн газрын захирал Эрдэнэбаяр.

-Санал хураая. Асуулттай гишүүн гарсангүй.

“Төрөөс мөнгөний бодлогын талаар 2015 онд баримтлах үндсэн чиглэл батлах тухай” Улсын Их Хурлын тогтоолын төслийг баталъя гэсэн санал хураая.

Санал хураалт явагдаж байна.

Санал хураалтад 53 гишүүн оролцож, 44 гишүүн зөвшөөрч, 83,0 хувийн саналаар Мөнгөний бодлогын 2015 онд баримтлах үндсэн чиглэл батлагдаж байна.

Дахиж санал хураалт байдаггүй. Тогтоолын төсөл батлагдлаа.
-Гишүүд, ажлын хэсэгт баярлалаа. Редакцийг маргааш уншина.

Дараагийн асуудал.

Хоёр. Монгол Улсын 2015 оны төсвийн тухай, Нийгмийн даатгалын сангийн 2015 оны төсвийн тухай, Хүний хөгжил сангийн 2015 оны төсвийн тухай хуулиудын төслийн хоёр дахь хэлэлцүүлгийг явуулъя.

Төслийн талаарх Төсвийн байнгын хорооны санал, дүгнэлтийг Улсын Их Хурлын гишүүн Болор танилцуулна.

-Болор гарч явдаг нь яаж байгаа юм бэ?
Даваасүрэн гишүүн унш.

Ц.Даваасүрэн: -Улсын Их Хурлын дарга, эрхэм гишүүд ээ,

Монгол Улсын Засгийн газраас өргөн мэдүүлсэн Монгол Улсын 2015 оны төсвийн тухай, Нийгмийн даатгалын сангийн 2015 оны төсвийн тухай, Хүний хөгжил сангийн 2015 оны төсвийн тухай хуулийн төслүүдийн нэг дэх хэлэлцүүлгийг Улсын Их Хурлын чуулганы 2014 оны 10 дугаар сарын 21-ний өдрийн нэгдсэн хуралдаанаар хийж хуулийн төслүүдийг хоёр дахь хэлэлцүүлэгт бэлтгүүлэхээр Улсын Их Хурлын Байнгын хороод болон Төсвийн зарлагын хяналтын дэд хороонд шилжүүлсэн билээ.

Төсвийн байнгын хороо 2014 оны 11 дүгээр сарын 12-ны өдрийн хуралдаанаараа хуулийн төслүүдийн хоёр дахь хэлэлцүүлгийг хийж гаргасан санал, дүгнэлтээ та бүхэнд танилцуулж байна.

Монгол Улсын Засгийн газраас Монгол Улсын 2015 оны төсвийн төслийн орлого, урсгал зардал, хөрөнгө оруулалтыг тооцохдоо 2014 оны хүлээгдэж буй гүйцэтгэл, ирэх оны гадаад болон дотоод эдийн засгийн нөхцөл байдалтай уялдуулан төсвийн орлогыг бодитой төлөвлөх, урсгал зардлын өсөлтийг хязгаарлах, хөрөнгө оруулалтын үр ашгийг нэмэгдүүлэх зарчмуудыг баримталсан бөгөөд уул уурхайн бүтээгдэхүүний үнийн хэлбэлзлээс төсөвт учирч болзошгүй эрсдлийг бууруулах зорилгоор гол нэр төрлийн эрдэс баялаг болох зэс, нүүрсний тэнцвэржүүлсэн үнэ, зах зээлийн үнийн зөрүүгээс үүсэх орлогыг Төсвийн тогтворжуулалтын санд төвлөрүүлэхээр тооцсон байна.

Монгол Улсын Засгийн газраас Монгол Улсын нэгдсэн төсвийн тэнцвэржүүлсэн орлого 7 их наяд 160,4 тэрбум төгрөг, нийт зарлага ба цэвэр зээлийн дүн 7 их наяд 638,8 тэрбум төгрөг, нийт тэнцвэржүүлсэн тэнцэл 478,4 тэрбум төгрөгийн алдагдалтай байхаар төлөвлөжээ.

2014 оны 10 дугаар сарын 7-ны өдөр батлагдсан Засгийн газрын бүтцийн тухай хуульд өөрчлөлт оруулах тухай хуулийн дагуу Төсвийн ерөнхийлөн захирагчдын багцад орох өөрчлөлтийн нөлөөллийг тооцож, шинэчлэн боловсруулсан байна. Нийгмийн даатгалын сангийн орлогыг 1 их наяд 453,8 тэрбум төгрөгөөр, зарлагыг 1 их наяд 485,6 тэрбум төгрөгөөр тооцож, сангийн тэнцвэржүүлсэн тэнцлийг 31,8 тэрбум төгрөгийн алдагдалтай байхаар тооцжээ. Хүний хөгжил санд 526,3 тэрбум төгрөг төвлөрүүлэхээр төсөвлөж, зарлагыг 342,3 тэрбум төгрөг байхаар тооцжээ.
Улсын Их Хурлын Байнгын хороод, Төсвийн зарлагын хяналтын дэд хороо болон Улсын Их Хурал дахь нам, эвслийн бүлгүүдээс Монгол Улсын 2015 оны төсвийн тухай, Нийгмийн даатгалын сангийн 2015 оны төсвийн тухай, Хүний хөгжил сангийн 2015 оны төсвийн тухай хуулийн төслүүдийг хэлэлцээд гаргасан санал, дүгнэлтээ Төсвийн байнгын хороонд ирүүлсэн болно.

Төсвийн зарлагын хяналтын дэд хороо санал, дүгнэлтдээ Монгол Улсын 2015 оны төсвийн тухай хуулийн төслөөс тэвчиж болох урсгал зардлыг эдийн засгийн ангиллаар нь дахин тооцож бууруулах нь зүйтэй гэж үзсэн байна.

Улсын Их Хурлын Ардчилсан намын бүлэг санал, дүгнэлтдээ нийслэлд зарим хөрөнгө оруулалтын төсөл, арга хэмжээг нийслэлийн төсвийн хөрөнгөөр 2015 онд санхүүжүүлэхээр шилжүүлэх, улсын төсвийн хөрөнгөөр санхүүжүүлэхээр 2015 оны төсвийн төсөлд тусгасан авто зам, гүүр, эрчим хүч зэрэг дэд бүтцийн зарим хөрөнгө оруулалтын төсөл, арга хэмжээг төсвөөс эргэн төлөгдөх нөхцөлтэйгөөр Хөгжлийн банкны эх үүсвэрээр санхүүжүүлэхээр шилжүүлэх гэсэн саналуудыг тусгасан байна.

Улсын Их Хурал дахь МАН-ын бүлэг дүгнэлтдээ Монгол Улс өнөөдөр эдийн засгийн хүнд сорилтуудтай нүүр тулаад байгаа, энэхүү хүндрэл ирэх жил ч даамжирч болзошгүй байгаа тул 2015 оны төсөв, мөнгөний бодлогыг нягт уялдуулан, төсвийг хэмнэлттэй, үр ашигтай бодитой байх талаас онцгой анхаарч чамбайруулах шаардлагатай гэж дурдсан байна.

Улсын Их Хурал дахь МАХН-МҮАН-ын “Шударга ёс-эвслийн” бүлэг дүгнэлтдээ төсвийн урсгал болон хөрөнгө оруулалтын зардлыг нэмэгдүүлэх боломжгүй, зардал хэмнэх, зарим нэмэлт орлого бүрдүүлэх боломж байгааг Төсвийн байнгын хороо анхааралдаа авч ажиллах шаардлагатай байна гэсэн дүгнэлтийг гаргасан байна.
Төсвийн байнгын хорооноос ажлын хэсэг байгуулж Улсын Их Хурлын Байнгын хороодоос гаргасан санал, дүгнэлт болон Үндэсний аудитын газраас төсвийн төсөлд ирүүлсэн саналуудыг судлан үзэж, төсвийн зарлагыг оновчтой болгох чиглэлээр санал боловсруулан Байнгын хорооны хуралдаанаар хэлэлцүүлэв.

Төсвийн байнгын хороо төсвийн төслийн хоёр дахь хэлэлцүүлгийг хийхдээ төсөвт байгууллагуудын бараа үйлчилгээний зарим урсгал зардлыг 5-30 хувиар, Засгийн газрын зарим тусгай сангуудын төсвөөс санхүүжих зардлыг 50 хүртэл хувиар, Үндэсний Аудитын газрын зөвлөмжийг үндэслэн Эрүүл мэнд, боловсролын салбарын тоног төхөөрөмж, их засварын зардлыг 30 хувиар тус тус бууруулж, бусад салбарын тоног төхөөрөмж, их засварын зардлыг “0”-лэх зарчмуудыг баримталсан болно.

Төсвийн байнгын хорооны хуралдаан дээр ажлын хэсгээс гаргасан зарчмын зөрүүтэй саналын томьёоллыг нэг бүрчлэн санал хураалгаж шийдвэрлэв.

Улсын Их Хурал дахь Ардчилсан нам, МАН, “МАХН-МҮАН-ын Шударга ёс эвслийн” бүлгүүдээс Төсвийн байнгын хорооны ажлын хэсгийн саналыг бүрэн дэмжсэн тохиолдолд бүлгийн гишүүд Байнгын хороодын хуралдаан дээр гаргасан зарчмын зөрүүтэй саналаа татаж авч байгаагаа мэдэгдсэн тул санал хураалгаагүй болно.
Монгол Улсын 2015 оны төсвийн тухай, Нийгмийн даатгалын сангийн 2015 оны төсвийн тухай, Хүний хөгжил сангийн 2015 оны хуульд өөрчлөлт оруулах тухай хуулийн төслийн талаар Төсвийн байнгын хорооноос гаргасан зарчмын зөрүүтэй саналуудыг дэмжсэн, дэмжээгүйгээр ангилан та бүхэнд тараасан болно.

Улсын Их Хурлын дарга, эрхэм гишүүд ээ,

Монгол Улсын 2015 оны төсвийн тухай, Нийгмийн даатгалын сангийн 2015 оны төсвийн тухай, Хүний хөгжил сангийн 2015 оны төсвийн тухай хуулийн төслүүдийн хоёр дахь хэлэлцүүлэг хийсэн талаар Төсвийн байнгын хорооноос гарсан санал, дүгнэлт, зарчмын зөрүүтэй саналыг хэлэлцэн шийдвэрлэж өгнө үү. Анхаарал тавьсанд баярлалаа.

З.Энхболд: -Төслийн талаарх МАН-ын бүлгийн санал, дүгнэлтийг Оюунхорол гишүүн танилцуулна.
-Индэрт урьж байна.

Д.Оюунхорол: -Улсын Их Хурлын эрхэм гишүүд ээ, Монгол Улсын Засгийн газраас өргөн мэдүүлсэн Монгол Улсын 2015 оны төсвийн тухай, Нийгмийн даатгалын 2015 оны төсвийн тухай, Хүний хөгжил сангийн 2015 оны төсвийн тухай хуулийн төслүүд, эдгээрийг дагалдуулан өргөн барьсан хуулийн төслүүдийг нягтлан үзэж, Улсын Их Хурал дахь МАН-ын бүлэг дараах дүгнэлт хийснийг та бүхэндээ танилцуулъя.

Монгол Улсын олон хууль тогтоомжийг зөрчсөн, тооцоо судалгаа дутуу, хөрөнгө оруулалтын суурь бодлогыг алдагдуулсан төсвийн төслийг Засгийн газар өргөн мэдүүлсэн. Монгол Улсын парламентын түүхэнд ийм хариуцлагагүй боловсруулагдсан, эргэж буцсан, бодлого, төлөвлөлт нь алдагдсан төсвийн төслийг хэлэлцэж байгаагүйг онцлон тэмдэглэж байна.

Цаашид Улсын Их Хурал гүйцэтгэх засаглалд тавих хяналтаа сайжруулан хууль тогтоомж зөрчсөн, тооцоо судалгаа муутай, бүрэн бус хуулийн төслүүдийг хүлээн авахаас татгалзаж байх нь зүйтэй гэж үзэж байна.

Улс, эх орон маань эдийн засгийн хүнд сорилтуудтай нүүр тулсан эгзэгтэй үед та бид ирэх оныхоо төсвийг хэлэлцэж байна. Тийм учраас 2015 оны төсөв, мөнгөний бодлогыг нягт уялдуулан, төсвийг хэмнэлттэй, үр ашигтай, хариуцлагатай, ил тод, үнэн зөв, нэгдмэл байх зарчимд нь нийцүүлэх талаас онцгой анхаарч чамбайруулах шаардлагатай гэж Улсын Их Хурал дахь МАН-ын бүлэг үзлээ.

Хуулийн хэрэгжилтийн хангах хүрээнд, Монгол Улсын 2015 оны нэгдсэн төсвийн тухай хуулийн төсөл нь Төсвийн тогтвортой байдлын тухай хуулийн 6 дугаар зүйлийн 6.1.4-т улсын өрийн өнөөгийн үнэ цэнээр илэрхийлсэн үлдэгдэл нь тухайн жилийн оны үнээр тооцсон дотоодын нийт бүтээгдэхүүний 40 хувиас хэтрэхгүй байх болон Монгол Улсын нэгдсэн төсвийн 2015 оны төсвийн хүрээний мэдэгдэл, 2016-2017 оны төсвийн төсөөллийн тухай хуулийн төслийн 9 шалгуур үзүүлэлтийн 4-ийг нь хангаагүй байна. Иймээс эдгээр хуулиудтай нийцүүлэх шаардлагатай байна.
2. Хөгжлийн банк хоёр жил гаруй хугацаанд Төсвийн тухай хуулийн 28 дугаар зүйлийн 28.8 дахь хэсэг, Хөгжлийн банкны тухай хуулийн 8 дугаар зүйлийн 8.1 дэх хэсгийг тус тус зөрчиж, Улсын Их Хурлын хараа хяналтаас гадуур хөрөнгө мөнгийг зарцуулж байгаа явдлыг таслан зогсоох шаардлагатай. Мөн Улсын Их Хурлын 2012 оны 60, 2014 оны 30 дугаар тогтоолоор өгөгдсөн үүрэг даалгаврыг биелүүлэхгүй байгааг Улсын Их Хурал анхаарч тус банкны удирдлагад хариуцлага тооцохыг МАН-ын бүлэг шаардах болно.

3. Засгийн газар улс орноо барьцаалан, ард түмнийхээ нэрээр босгосон “Чингис” бондын хөрөнгийг нэгдсэн төсөвт тусгахгүй хяналтгүй зарцуулж байгаа нь Төсвийн тухай хууль, Төсвийн тогтвортой байдлын тухай хуулийн холбогдох заалтыг ноцтой зөрчсөөр ирснийг МАН-ын бүлэг удаа дараа сануулж, хуулийг биелүүлэхийг шаардсан. Энэхүү хууль бус байдлыг таслан зогсоох зорилгоор 2014 оны 5 дугаар сард Үндэсний аюулгүй байдлын зөвлөлөөс Засгийн газрын үнэт цаас арилжаалж бүрдүүлсэн зарцуулалтын тухай 19/20 дугаар зөвлөмж гаргасан. Засгийн газрын үнэт цаасыг Төсвийн тухай хууль, Төсвийн тогтвортой байдлын тухай хуульд нийцүүлэн, улсын нэгдсэн төсөвт тусган Улсын Их Хурлаар шийдвэрлүүлэх үүргийг өгсөн ч өнөөг хүртэл биелүүлэхгүй эрх мэдэлдээ эрдсээр явна. Иймээс “Чингис” бондын хөрөнгийг улсын төсөвт тусгаж, зарцуулах төсөл, хөтөлбөрийг Улсын Их Хурлаар хэлэлцүүлье гэсэн МАН-ын бүлгийн шаардлага, Үндэсний аюулгүй байдлын зөвлөлийн зөвлөмжийг биелүүлэхийг анхааруулж байна.
Төсвийн урсгал зардлын хүрээнд, Улс орны эдийн засаг хямарч, ард иргэд, аж ахуйн нэгжүүдийн орлого буурсан хүндэрсэн цаг үед улсын төсвийн зардлыг нэмэгдүүлж байгааг МАН-ын бүлэг буруутгаж, дэмжих боломжгүй гэж үзлээ.
Шинэчлэлийн Засгийн газрын үед улсын төсвийн орлого, зарлага, хөрөнгө оруулалтын санхүүжилт жил дараалан олон тэрбум төгрөгөөр тасарлаа. Ийм учраас Улсын Их Хурлын 2014 оны 30 болон 34 дүгээр тогтоол, Засгийн газрын 2014 оны 147 дугаар тогтоолоор өгөгдсөн төсвийг хэмнэлтийн горимд шилжүүлэх үүргийн хүрээнд урсгал зардлыг 20-иос доошгүй хувиар танахыг МАН-ын бүлэг санал болгож байна. Үүнд эрүүл мэнд, боловсролын салбарын урсгал зардал хамаарахгүй болохыг онцлон тэмдэглэе. Урсгал зардлаас хэмнэгдсэн хөрөнгийг цалин, тэтгэврийг нэмэгдүүлэх, нийгмийн чанартай хөрөнгө оруулалт, нийгмийн эмзэг хэсэг, зорилтот бүлгийг хамгаалахад чиглүүлэх нь зүйтэй гэж үзлээ.

Засгийн газраас тусгай сангийн тухай хуульд холбогдох зарим өөрчлөлт оруулж, чиг үүрэг нь давхардсан, үйл ажиллагаа явуулахгүй байгаа сангуудыг татан буулгах шаардлагатай байна. Үүний дагуу холбогдох тооцоо, судалгаа хийхэд тусгай сангийн зардлыг 50,4 тэрбум төгрөгөөр бууруулах боломжтой байна. Ганцхан жишээ дурдахад цэвэр агаар сангийн зардлыг 2014 оныхоос 48,8 хувиар нэмэгдүүлэн 30,2 тэрбум төгрөгийг төсөвлөж, үүний дотор олон нийттэй харилцах төсөл, арга хэмжээнд дэмжлэг үзүүлэх зардлыг энэ оныхоос 26,6 дахин нэмэгдүүлжээ. Утаа багасдаггүй ч жил, жилийн төсөв нь олон тэрбумаар нэмэгддэг, ард түмний төлөө сэтгэл зүтгэлгүй, амин хувийнхаа төлөө авлигад баригдсан нь илэрч ял авсан захирал, нягтлангуудтай байсан Цэвэр агаар сангийн төсвийг 15 тэрбум төгрөгөөр бууруулах саналыг оруулж байгаа.

Төсвийн зээлийн үйлчилгээний төлбөр сүүлийн хоёр жилд хурдацтай өслөө. Тухайлбал, зээлийн үйлчилгээний төлбөрт 2011 онд 37 тэрбум төгрөг зарцуулж байсан бол 2015 оны төсвийн төсөлд 19 дахин их буюу 708 тэрбум төгрөгийг төсөвлөжээ. Үүний 75 хувь буюу 536,4 тэрбум төгрөг нь Засгийн газрын дотоод үнэт цаасны хүүгийн төлбөр байна. Дотоодын зах ээлд Засгийн газрын үнэт цаасыг шингээх чадвар, эргэн төлөх хугацаа, хүүгийн зардлыг харгалзахгүйгээр ирэх жил шинээр 1,8 их наяд төгрөгийн Засгийн газрын үнэт цаас гаргах нь дахин санхүүжилтийн томоохон эрсдлийг бий болгоно. Тиймээс үнэт цаас шинээр гаргах хэмжээг хамгийн доод төвшинд хүртэл хязгаарлах замаар зээлийн үйлчилгээний төлбөрийг бууруулж, урсгал зардлыг хэмнэх арга хэмжээ авах шаардлагатай.

Чиг үүрэг давхардуулж төсвөөс санхүүжүүлж байгаа шинээр байгуулагдсан агентлаг, ажлын алба, нэгж төвүүдийг холбогдох яам, агентлаг, төсөвт байгууллагад нь нэгтгэх, татан буулгах ажлыг зохион байгуулж, тооцоо судалгаа гарган шийдвэрлэх шаардлагатай гэж МАН-ын бүлэг үзэж байна. Энэ мэтчилэн урсгал зардлыг танах боломжууд их байна. Тиймээс бууруулах боломжтой гэж үзсэн зардлын жагсаалтыг хавсралтаар та бүхэнд хүргүүллээ.

Төсвийн хөрөнгө оруулалтын хүрээнд, Төсвийн төсөлд хөрөнгө оруулалтын зардлыг 627,6 тэрбум төгрөгөөр тусгасан. Энэ нь 2014 оныхоос 45 хувиар буюу 515,6 тэрбум төгрөгөөр бууруулжээ. Өөрөөр хэлбэл, 2015 онд төсвийн хөрөнгөөр шинэ бүтээн байгуулалтын ажил эхлэхгүй, өмнөх онуудад эхлүүлсэн бүтээн байгуулалтын ажлаа дуусгаж чадахгүй нь тодорхой болж байна. Иймд хөрөнгө оруулалтын зардлыг хамгийн багадаа 2014 оны төвшинд хүртэл нэмэгдүүлэх ёстой гэж үзэж байна.

Монгол Улсын 2014 оны төсвийн орлого, зарлага, хөрөнгө оруулалтын гүйцэтгэл туйлын хангалтгүй байна. Тухайлбал, оны эхний 9 сарын байдлаар нэгдсэн төсвийн тэнцвэржүүлсэн орлого 688,4 тэрбум төгрөгөөр, тэнцвэржүүлсэн зардал нь 1,4 их наядаар, хөрөнгө оруулалтын санхүүжилт нь 54 хувиар буюу 872,3 тэрбум төгрөгөөр тасалдлаа. 2013 онд ч төсвийн гүйцэтгэл хариуцлагагүй, тааруухан дүр зурагтай байсан. Төсвийн хөрөнгө оруулалтын ажил он дамжин удаашрах, санхүүжилтээ цаг хугацаанд нь хийж чадахгүй болсноор олон аж ахуйн нэгжийг хохироох, үл ойлгогдох шалтгаанаар хөрөнгө оруулалтын жагсаалтаас хасагдах, төсөвт өртөг нь үндэслэлгүй нэмэгдэх зэрэг Засгийн газрын хариуцлагагүй байдал сүүлийн хоёр жил дараалан давтагдсаар байна. Иймд ажил, үйлчилгээ гүйцэтгэж дууссан аж ахуйн нэгжүүдийн дутуу санхүүжилтийг шийдвэрлэж өгөх шаардлагатай гэж МАН-ын бүлэг үзэж байна. Ам.долларын ханшийн өсөлт, төгрөгийн ханшийн уналт нь зээлийн хөрөнгөөр ажил, үйлчилгээ явуулсан аж ахуйн нэгжүүдийг их хэмжээний алдагдалд оруулах, дампууруулах аюултай нөхцөл байдал үүсээд байгааг дахин анхааруулж байна. Түүнчлэн татвар төлөгчдийн хөрөнгийг үр ашигтайгаар зарцуулах үүднээс барилгын ажил нь эхэлсэн, дутуу баригдсан барилга, байгууламжийг эхний ээлжинд барьж дуусгах шаардлагатай болохыг онцлон тэмдэглэж байна.

2015 оны Төсвийн хөрөнгө оруулалтын жагсаалтад төсөвт өртөг нь 76 тэрбум төгрөгөөр нэмэгдсэн 15 барилга, байгууламжийг Засгийн газраас оруулж ирсэн. Эдгээр объектыг 2015 оны төсөвт “0.0” дүнтэйгээр суулгаж Үндэсний аудитын газраар шалгуулснаар 2015 оны төсвийн тодотголоор санхүүжилтийн дүнг батлахыг санал болгож байна.

Нийгмийн халамжийн бодлогын хүрээнд, Та бүхэн ирэх оны төсвийн төсөлд цалин, тэтгэвэр, тэтгэмжийг нэмэгдүүлэхэд 500 тэрбум төгрөг тусгасан гэж сурталчилж байсан. Үнэн хэрэгтээ өмнөх жилийн цалин, тэтгэврийн нэмэгдлийг үргэлжлүүлэхэд 150 орчим тэрбум төгрөг зарцуулагдана. Тэгэхээр үлдсэн 350 орчим тэрбум төгрөг нь цалин, тэтгэврийг ирэх ондоо ердөө 12 хувиар нэмэгдүүлэх хэмжээний хөрөнгийг төлөвлөсөн гэж үзэж байна. Иймд тэтгэвэр, тэтгэмжийг төрийн албан хаагчдын цалингийн өсөлтийг 2012-2014 оны инфляцын өсөлтийг бүрэн нөхөх, иргэдийн бодит орлогыг нэмэгдүүлэхийн тулд 30-аас доошгүй хувиар нэмэгдүүлэхийг МАН-ын бүлгийн зүгээс шаардаж байна.

Монгол Улсын ирээдүй болсон хүүхэд бүрд Хүний хөгжил сангаас олгодог 20 мянган төгрөгийг 30 мянган төгрөг болгон нэмэгдүүлэх, ахмад настан, хөгжлийн бэрхшээлтэй иргэд буюу зорилтот бүлэгт сар бүр 30 мянган төгрөг олгох нь үнэ ханшийн өсөлтөд дарлуулсан иргэдэд жинтэй хувь нэмэр болно гэж дүгнэж байна. Түүнчлэн Эхийн алдар 1, 2 дугаар зэргийн одонтой эхэд жилд нэг удаа олгодог мөнгөн тусламжийн хэмжээг хоёр дахин нэмэгдүүлэх шаардлагатай гэж МАН-ын бүлэг үзэж байна.

Улсын Их Хурлын дарга, эрхэм гишүүд ээ, улс орны эдийн засаг хямарсан, хариуцлагагүй төсөв өргөн мэдүүлсэн Засгийн газар нь огцорсон, Ерөнхий сайд ч үгүй, Сангийн сайд ч үгүй үед түүхэндээ анх удаа бид ирэх оныхоо төсвийг хэлэлцэж байна. Монгол Улсын төсвийг тооцоолол бүр нь үнэн, тоо бүхэн нь бодитой байж, улс орныхоо эрх ашигт нийцсэн, ард түмнийхээ эрэлт хэрэгцээг хангасан нэгдмэл, хэмнэлттэй, үр ашигтай байлгах талаар МАН-ын бүлгээс гаргасан тодорхой санал, санаачилгуудыг дэмжиж хэрэгжүүлэхийн төлөө хамтран ажиллахыг хүсье. Анхаарал тавьсанд баярлалаа.

З.Энхболд: -Гурван мэндчилгээ дэвшүүлье.

Эхнийх нь, Идэр дээд сургуулийн Нийгмийн ухааны салбарын 38 оюутан, хоёр дахь нь Олон улсын Энэрлийн дэзэрэт байгууллагын сайн дурын 6 ажилтан, гурав дахь нь, Улсын Их Хурлын гишүүн Батцогтын урилгаар нийслэлийн Хан-Уул дүүргийн 118 дугаар сургуулийн Монгол-Солонгос багш нар болох 5 иргэн Улсын Их Хурлын чуулганы ажиллагаа, Төрийн ордонтой танилцаж байна. Та бүхэнд ажлын амжилт, сурлагын амжилт, эрүүл энх, сайн сайхныг хүсэн ерөөе.
-Төслийн талаар МАХН, МҮАН-ын Шударга ёс эвслийн бүлгийн дүгнэлтийг Оюунбаатар гишүүн танилцуулна.
-Индэрт урьж байна.
Ц.Оюунбаатар: -Улсын Их Хурлын эрхэм гишүүд ээ, Монгол Улсын Засгийн газраас өргөн мэдүүлсэн Монгол Улсын 2015 оны төсвийн тухай, Нийгмийн даатгалын сангийн 2015 оны төсвийн тухай, Хүний хөгжил сангийн 2015 оны төсвийн тухай хуулийн төслүүдийг Улсын Их Хурал дахь МАХН, МҮАН-ын Шударга ёс эвслийн бүлэг нягтлан үзэж дараах дүгнэлтийг гаргаж байна.
1.Монгол Улсын 2015 оны нэгдсэн төсвийн төсөлд баримталсан Засгийн газрын төсөв, санхүүгийн бодлого нь улс орны эдийн засгийг тогтворжуулах, хүндрэлийг гэтлэн давах, хөгжлийг дэмжих зорилгод нийцээгүй, учир дутагдалтай байна.

2.Төсвийн орлого, зарлагын төлөвлөлтийн үндэслэл тодорхойгүй, бодлогын тэргүүлэх чиглэл, улс орны эдийн засаг, нийгмийг хөгжүүлэх Засгийн газрын мөрийн хөтөлбөрийн уялдаа холбоо хангагдаагүй байна.

3.Монгол Улсын 2015 оны төсөв нь орлого нэмэгдүүлэх нөөц бололцоог бүрэн дүүрэн дайчилж чадаагүй, хэмнэлтийн горимд шилжиж үргүй зардлыг бууруулах, тэвчиж болох зардлуудыг царцаах талаар тодорхой төлөвлөсөн зүйл хомс байна.

Дээрх дүгнэлтэд тулгуурлан Монгол Улсын 2015 оны төсвийн төслийн талаар дор дурдсан зарчмын саналыг Улсын Их Хурал дахь МАХН, МҮАН-ын Шударга ёс эвслийн бүлгээс гаргаж байна.

1. Төсвийн орлогын баазыг нэмэгдүүлэх боломжуудыг бүрэн дайчлах шаардлагатай. Энэ хүрээнд бүтээгдэхүүн хуваах гэрээний дагуу газрын тосны борлуулалтаас төсөвт төвлөрүүлэх орлогыг нэмэгдүүлэх талаар Засгийн газарт чиглэл өгч, холбогдох гэрээг шинэчилж рояалтын буюу нөөц ашигласны төлбөрийг 10-15 хувь болгох. Ингэснээр улсын төсөвт 70-100 тэрбум төгрөгөөр нэмэгдүүлэх боломжийг бүрдүүлэх.

Төрийн өмчийн ноогдол ашиг, төрийн өмчийн хувьчлалаас орох орлогын хэмжээг бодитой тооцох, татварын орлогын дутуу төлөлт, нуун дарагдуулсан зөрчлийг бүрэн барагдуулах, татварынхны үгсэн хуйвалдаж төлүүлэхээс үндэслэлгүйгээр чөлөөлсөн асуудлуудыг таслан зогсоох, хариуцлага тооцох. Үүнд 100 сая долларын татварыг чөлөөлсөн, Татварын ерөнхий газар нийслэл, дүүргийн татварын хэлтсийн дарга нар шагнал нэрээр төсвийн мөнгийг хувьдаа завшсан асуудлуудыг шийдвэрлэж орлогыг улсын төсөвт тусгах.
Баяр наадмын зардлыг хэмнэж шагнал, хандиваас татварын орлогыг бүрдүүлэх, газар худалдсан, түрээсэлсэн, ашигт малтмалын лицензийг худалдсан, арилжсан орлогоос, мөн хувьцааны ноогдол ашгаас татвар тооцох. Энэ чиглэлээр холбогдох хуулиудад өөрчлөлт оруулах саналыг оруулж байгаа юм.
Уул уурхайн бүтээгдэхүүний борлуулалтын орлогын төлбөр, тооцоог зөвхөн Монгол Улсын банкаар /хилийн чанадад бус гэсэн үг/ дамжуулан хийлгэдэг болох журам тогтоох. Байгалийн баялгийн тухай хуулийг батлан гаргах шаардлагатай гэж үзэж байгаа юм.

2. Төсвийн гадуурх тусгай зориулалтын сангууд, сумын хөгжлийн сан, бондын хөрөнгийн үлдэгдлийг нарийн тооцож, орлогын эх үүсвэрт бүрэн тусгах, тэдгээрийн зарцуулалтын үр ашигт тавих хяналтыг сайжруулах шаардлагатай гэж үзэж байна.

3. Төсвийн зарлагын тухайд, төсөвт байгууллагуудын 2015 оны төсвийн зарлагыг 2014 оны төвшинд царцаах, албан контор барих, засварлах, тавилга, техник хэрэгсэл худалдаж авах зориулалтаар 2015 онд зардал төсөвлөхгүй байх, төрийн зарим үйлчилгээг иргэний нийгмийн байгууллагад шилжүүлэн хариуцуулж захиргааны зардлыг бууруулах.

4. Төсвийн хөрөнгө оруулалтын арга хэмжээнд төр, хувийн хэвшлийн түншлэлийг бодитойгоор бүрдүүлж, санхүүжилтгүй царцаагдсан объектуудад хувийн хэвшлээс хөрөнгө дайчлах эдийн засгийн хөшүүрэг бий болгох. Тухайлбал, дутуу баригдсан зарим эмнэлэг, сургууль, соёлын объектуудыг сонирхсон хувийн хэвшлийн байгууллагад түншлэлийн гэрээний үндсэн дээр шилжүүлэн өгч тодорхой болзолтойгоор дуусгуулах. Үүнд зарим барилга, объектыг дуудлагаар худалдах, зориулалтыг нь өөрчлөхгүйгээр өөрөө хөрөнгө гаргаж барьж дуусган ашиглалтад оруулсан тохиолдолд уг хөрөнгийг банкны хадгаламжийн дундаж хүүгээр бодсон урамшууллын хамт тодорхой хугацааны дараа төрөөс төлөх гэх мэт төрөл бүрийн аргыг хэрэглэх нь зүйтэй гэж үзэж байна.
Мах, улаанбуудай, түлш, шатахууны үнэ тогтворжуулалтыг шат дараалалтайгаар хязгаарлах, Үнэ тогтворжуулах хөтөлбөрийг судлан үзэж шаардлагатай тохиолдолд үүнийг хязгаарлах арга хэмжээнүүдийг авч хэрэгжүүлэх нь зүйтэй гэж үзэж байгаа юм.

Монгол Улсын нийгмийн даатгалын сангийн 2015 оны төсвийн тухай, Хүний хөгжлийн сангийн 2015 оны төсвийн тухай хуулийн төслүүдийг бүлгээс дэмжих нь зүйтэй гэж үзсэн. Гэхдээ уг сангуудад төсвийн төсөлд дараах зарчмыг баримтлахыг санал болгож байна.

1. Нийгмийн даатгалын шимтгэлийн хувь хэмжээг 2015 онд өөрчлөхгүй, хуучнаар нь мөрдөх. Иргэдэд ямар нэгэн дарамт учруулахгүй байхыг Засгийн газарт чиглэл болгох нь зүйтэй гэж үзэж байна.

2. Нийгмийн даатгалын сангаас иргэдэд олгодог тэтгэвэр, тэтгэмж, нөхөн олговрын хэмжээг иргэдийн худалдан авах чадварын байдал, инфляцын өсөлт, амьжиргааны доод төвшин, хөдөлмөрийн хөлсний доод төвшинтэй уялдуулан нэмэгдүүлэх шаардлагатай.

3. Хүүхдийн мөнгийг 2015 онд олгох нь зүйтэй гэж үзэж байна.

4.  Эрүүл мэндийн даатгалын хуулийг боловсронгуй болгох хүрээнд иргэдэд эрүүл мэндийн даатгалаас үзүүлэх эмчилгээ, үйлчилгээ, сувилгааг өргөжүүлэх бодлого баримтлахыг Засгийн газарт чиглэл болгох нь зүйтэй гэж үзэж байгаа юм.

5. Спортын санг төсвийн болон хувийн хэвшлийн оролцоотойгоор байгуулж олон улсын болон дотоодын спорт тэмцээн, наадмыг санхүүжүүлэх нь зүйтэй юм.

Улсын Их Хурлын эрхэм гишүүд ээ, Монгол Улсын Засгийн газраас өргөн мэдүүлсэн Монгол Улсын 2015 оны төсвийн тухай, Нийгмийн даатгалын 2015 оны төсвийн тухай, Хүний хөгжил сангийн 2015 оны төсвийн тухай хуулийн төслүүдийн талаар гаргасан Улсын Их Хурал дахь МАХН, МҮАН-ын Шударга ёс эвслийн бүлгийн санал, дүгнэлтийг хэлэлцүүлгийн явцад болон гаргах шийдвэртээ тусгаж ажиллахыг хүсье. Анхаарал тавьсанд баярлалаа.

З.Энхболд: -Энэ 7 хоногт төрсөн өдөр нь тохиож байгаа Улсын Их Хурлын гишүүнд мэндчилгээ дэвшүүлье.
11 дүгээр сарын 10-нд Улсын Их Хурлын гишүүн Жамъянсүрэнгийн Батсуурь төрсөн байна. Улсын Их Хурлын гишүүдийнхээ нэрийн өмнөөс Батсуурь гишүүнд төрсөн өдрийн мэнд хүргээд эрүүл энх, аз жаргал, сайн сайхныг хүсэн ерөөе.
Төслийн талаарх Ардчилсан намын дүгнэлтийг Одонтуяа гишүүн танилцуулна. 
-Индэрт урьж байна.

Энэ дүгнэлтийн дараа 75 санал хураалт явагдана. Танхимдаа ирэхийг урьж байна.

С.Одонтуяа: - Монгол Улсын 2015 оны төсвийн тухай, Нийгмийн даатгалын 2015 оны төсвийн тухай, Хүний хөгжил сангийн 2015 оны төсвийн тухай хуулийн төслүүдийн талаар Улсын Их Хурал дахь Ардчилсан намын бүлгээс дараах санал, дүгнэлтийг гаргаж байна.
Монгол Улсын 2015 оны төсвийн төсөлд Үндэсний аудитын газар болон Улсын Их Хурлын Байнгын хороодоос ирүүлсэн санал, дүгнэлт, зарчмын зөрүүтэй саналуудтай танилцаж Төсвийн байнгын хорооноос байгуулагдсан Монгол Улсын 2015 оны төсвийн ажлын хэсэгтэй санал солилцон нэмэх, хасах саналуудаа хүргүүлсэн болно.

Монгол Улсын Засгийн газраас Монгол Улсын нэгдсэн төсвийн тэнцлийн орлого 7 их наяд 160,4 тэрбум, нийт зарлага ба цэвэр зээлийн дүн 7 их наяд 638,8 тэрбум. Нийт тэнцэл 478,4 тэрбум төгрөгийн алдагдалтай байхаар төлөвлөжээ.

1. Монгол Улсын 2015 оны төсвийн тухай болон холбогдох хууль, Улсын Их Хурлын бусад шийдвэрийг батлахдаа дараах зарчмуудыг баримтлах саналыг гаргасан юм. Нэмэлт ажлын гэрээг аймгийн удирдлага, тухайн яамны Төрийн нарийн бичгийн даргатай байгуулсан ажлуудын нэмэлт, хөрөнгө оруулалтын саналыг зөвхөн хуульд тусгасан дүнгээр тусгах.
2. Монгол Улсын 2015 оны төсвийн хөрөнгө оруулалтад дараах саналуудыг хасах.

1/ Төсвийн тухай хуульд сууж байсан боловч ажил нь эхлээгүй, гүйцэтгэгч шалгараагүй, шинэ төсөл, арга хэмжээг хасах.

2/ сайдын тушаал Төсвийн хуулиар орон нутаг, нийслэлд шилжсэн боловч зориулалт нь өөрчлөгдсөн төсөл, арга хэмжээг хасах.

3/ гэрээг байгуулсан боловч гүйцэтгэгч компаниуд ажлаа үргэлжлүүлэхийг татгалзсан төсөл, арга хэмжээг хасах. Төсөвт өртөг нэмэгдсэн нэмэлт ажлын гэрээ байгуулж тусгагдсан төсөл, арга хэмжээ, мөн гэрээний дагуу 2014 онд хэрэгжиж дуусах боловч 2015 оны төсөвт тусгагдсан төсөл, арга хэмжээг хасаж 2014 оны төсвийн  тодотголоор шийдэх.

3. Монгол Улсын 2015 оны төсвийн зарлагыг бууруулах чиглэлээр дараах зарчмын саналуудыг гаргаж байна. Үүнд:

1/ эрүүл мэнд, цагдаа, батлан хамгаалах, хил хамгаалах, онцгой байдлын салбараас бусад тээвэр, шатахууны зардлыг 30 хувь бууруулах.

2/ төсөвт байгууллагын бичиг хэрэг, шуудан холбоо, интернетийн төлбөр, ном хэвлэл худалдан авах зардал, түргэн элэгдэх ахуйн эд зүйлс, багаж техник хэрэгсэл болон тавилга худалдан авах зардал зэргээс 20 хувь бууруулах.

3/ 2012 оноос хойш шинээр байгуулагдсан төсөвт байгууллагын орон тоог анх байгуулсан үеийнхээс нэмэгдүүлсэн бол анх байгуулсан хэмжээнд нь хүртэл бууруулах. Чиг үүрэг давхардуулж төсвөөс санхүүжүүлж байгаа ажлын алба, нэгж, төвүүдийг холбогдох яам, агентлаг, төсөвт байгууллагад нь нэгтгэх, татан буулгах арга хэмжээ авах саналуудыг намын бүлгүүд гаргасан боловч шинээр байгуулагдах Засгийн газрын бүтэц, орон тоог батлахдаа уг асуудлыг нухацтай тооцоо, судалгаатай, холбогдох хуулийн өөрчлөлттэй нь хамтруулж шийдэх нь зүйтэй гэсэн саналыг гаргаж байна.

4/ аймаг, нийслэл, сум, дүүргийн Засаг даргын орлогч, яам, агентлаг болон бүх шатны төсвийн байгууллагын орлогч дарга, дэд дарга, зөвлөх, туслахын орон тоог цөөрүүлэх.

5/ улсын төсвөөс бүрэн санхүүждэг болон дийлэнх санхүүжилт нь төсвөөс хийгддэг, түүнчлэн яам, агентлаг, байгууллагын үндсэн чиг үүргийн хүрээнд зардлын задаргаагаар улсын төсөвт тусгаж төлөвлөх боломжтой арга хэмжээг санхүүжүүлдэг Засгийн газрын тусгай сангуудын санхүүжилтийг 10-100 хувь хүртэл бууруулах арга хэмжээ авч тогтмол үйл ажиллагаа явуулдаггүй тусгай сангуудыг татан буулгах.

Өмнөх жилүүдэд баригдаж эхэлсэн барилга, байгууламжийн үлдэгдэл санхүүжилтийг 100 хувь санхүүжүүлж дуусгах барилга байгууламжид эмнэлэг, сургууль, цэцэрлэг зэрэг зайлшгүй дуусгах шаардлагатай барилга байгууламжуудыг үлдээж дуусгах шаардлагагүй хувийн хэвшилд худалдах боломжтой барилга байгууламжуудыг түр хойшлуулах саналуудыг гаргаж, ажлын хэсэгт хүргүүллээ.

Мөн нийслэлд хэрэгжих зарим хөрөнгө оруулалтын төсөл, арга хэмжээг нийслэлийн төсвийн хөрөнгөөр 2015 онд санхүүжүүлэхээр шилжүүлэх, улсын төсвийн хөрөнгөөр санхүүжүүлэхээр 2015 оны төсвийн төсөлд тусгасан автозам, гүүр, эрчим хүч гэсэн дэд бүтцийн чиглэлийн зарим хөрөнгө оруулалтын төсөл, арга хэмжээг Хөгжлийн банкны эх үүсвэрээр санхүүжүүлэхээр шилжүүлэх саналыг гаргалаа.
Монгол Улс өнөөдөр эдийн засгийн хүнд сорилтуудтай нүүр тулаад байгаа энэхүү хүндрэл нь ирэх жил даамжирч болзошгүй байгаа тул 2015 оны төсвийг мөнгөний бодлоготой нягт уялдуулах, төсвийн хатуу сахилгатай байх, төсвийн хэмнэлттэй, үр ашигтай байх талаас нь онцгой анхаарч Чингис бондын хөрөнгийг улсын төсвийн орлого, зарлагад нь тусгаж ажиллах саналыг гаргаж байна. Анхаарал тавьсанд баярлалаа.

З.Энхболд: -Мэндчилгээ дэвшүүлье. Улсын Их Хурлын гишүүн Уянгын урилгаар нийслэлийн Чингэлтэй дүүргийн 24 дүгээр сургуулийн ахлах ангийн 42 сурагч чуулганы ажиллагаа, төрийн ордонтой танилцаж байна. Та бүхэнд сурлагын амжилт, эрүүл энх, сайн сайхныг хүсэн ерөөе.

Ажлын хэсгийг танилцуулъя.

Сангийн дэд сайд С.Пүрэв, Монгол Улсын Ерөнхий аудитор А.Зангад, Сангийн яамны Төрийн нарийн бичгийн дарга Х.Ганцогт, мөн яамны Төсвийн бодлого, төлөвлөлтийн газрын дарга Ж.Ганбат, Хууль, худалдан авах ажиллагааны бодлогын газрын дарга Э.Хангай, Төсвийн бодлого, төлөвлөлтийн газрын Нэгдсэн төсвийн төлөвлөлтийн бодлогын хэлтсийн дарга Б.Доржсэмбэд, Төсвийн бодлого, төлөвлөлтийн газрын төсвийн зарлагын хэлтсийн дарга О.Хуягцогт, Төсвийн орлогын хэлтсийн дарга Э.Батбаяр, Төсвийн бодлого, төлөвлөлтийн газрын Орон нутгийн хөгжлийн сангийн хэлтсийн дарга М.Батгэрэл, Татварын ерөнхий газрын дарга Т.Батмагнай, Үндэсний аудитын газрын дэд дарга Б.Баттуяа, Гаалийн ерөнхий газрын дэд дарга Н.Энхцогт, Үндэсний аудитын газрын Тамгын газрын дарга Л.Дулмаа, ажлын хэсгийн гишүүн Г.Батхүрэл, Б.Ганзориг, Б.Түвшинжаргал, Ж.Ганбаяр.

Төсвийн байнгын хорооноос нэгтгэн гаргасан зарчмын зөрүүтэй саналын томьёоллуудаар санал хураана. Санал хураах үед гаргасан саналаа ажлын хэсэг, гишүүд тайлбарлан үг хэлж болно, асуулт тавьж болно.
Санал хураалтдаа оръё.

Ардчилсан намын бүлгийн ирц муу байна. Бүлгийн дарга Эрдэнэбат хаана байна вэ? Шударга ёс-эвслийн бүлэг 10-4 байна, Ардын намын ирц сайн байна. Би ер нь тоогоор нь хэлчихье.

Ардчилсан нам 35-23, МАН 26-18, Шударга ёс-эвсэл 10-8 боловч одоогийн байдлаар 4 байна. Иргэний зориг Ногоон нам 2-2, 100 хувь. Бие даагч 3-3, 100 хувь байна. Ирцээ бүрдүүлье. Бүрдүүлэхгүй бол төсвийн саналууд унаад эхэлнэ.

Би 10 бүлгээр ангилагдсан, нийт 75 саналаар санал хураалгана.
МОНГОЛ УЛСЫН 2015 ОНЫ ТӨСВИЙН ТУХАЙ  ХУУЛИЙН ТӨСЛИЙН 
ТАЛААРХ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ
Нэгдүгээр бүлэг. Хуулиар зохицуулах харилцаанд өөрчлөлт оруулах санал:

Нэгдүгээр бүлэг санал дотроо хоёр саналтай. Хоёр саналын эхнийх нь,

1. 2014 оны 10 дугаар сарын 31-ний өдөр "Төсвийн тухай хуульд нэмэлт, өөрчлөлт оруулах тухай хуулийн төслийг буцаах тухай" Монгол Улсын Их Хурлын тогтоол баталсантай холбогдуулан төслийн 1 дүгээр зүйлийн 1.1 дэх хэсэг, Гуравдугаар бүлгийн гарчгийн "санхүүгийн дэмжлэг" гэсний дараа "Орон нутгийн хөгжлийн нэгдсэн санд төвлөрүүлэх орлого," гэж тус тус нэмэх. Санал гаргасан Улсын Их Хурлын гишүүн Б.Болор, С.Ганбаатар, Д.Ганхуяг, Д.Оюунхорол М.Сономпил, Ж.Эрдэнэбат, Л.Эрдэнэчимэг. Цаашид ажлын хэсэг гэж нэг үгээр хэлнэ.
Ажлын хэсэг санал гаргаад, Төсвийн байнгын хороо дэмжээд ороод ирсэн саналыг дэмжье гэдгээр санал хураая.

Санал хураалт.

Санал хураалтад 54 гишүүн оролцож, 37 гишүүн зөвшөөрч, 68,5 хувийн саналаар 1 дүгээр санал дэмжигдлээ.


2. 2014 оны 10 дугаар сарын 31-ний өдөр ""Монгол Улсын 2015 оны төсвийн тухай хууль батлагдсантай холбогдуулан авах зарим арга хэмжээний тухай" Улсын Их Хурлын тогтоолын төсөл буцаах тухай" Монгол Улсын Их Хурлын тогтоол баталсантай холбогдуулан төслийн 1 дүгээр зүйлийн 1.1 дэх хэсэг, Гуравдугаар бүлгийн гарчгийн "аймаг, нийслэлийн Орон нутгийн хөгжлийн санд олгох хөрөнгө оруулалтын шилжүүлэг" гэснийг, 11 дүгээр зүйлийн "шилжүүлэг, улсын төсвөөс аймаг, нийслэлийн орон нутгийн хөгжлийн санд олгох хөрөнгө оруулалтын" гэснийг тус тус хасах. Санал гаргасан ажлын хэсэг, Төсвийн байнгын хороо дэмжсэн байна.

Дэмжье гэдгээр санал хураалт явагдаж байна.


Санал хураалтад 55 гишүүн оролцож, 41 гишүүн зөвшөөрч, 74,5 хувийн саналаар 2 дахь санал дэмжигдлээ.


Санал хураалтын дугаарыг бүлэг болгонд нь 1-ээс дугаарласан байгаа учраас одоо би Хоёрдугаар бүлгийн 1 дүгээр санал гэж уншина. Цаашид мөн адилхан. 75 саналыг нэвт дугаарлаагүй байгаа.


Хоёрдугаар бүлэг. Орлого бууруулах санал: 

1.Төсвийн байгууллагын зарим орон тоо, зардал буурч байгаатай холбогдуулан Төрийн албаны зөвлөлийн даргын харьяалагдах төсөвт байгууллагын өөрийн орлогыг 65.0 сая төгрөгөөр, Үйлдвэр, хөдөө аж ахуйн сайдын төсвийн багц дахь харьяалагдах төсөвт байгууллагын өөрийн орлогыг 246.0 сая төгрөгөөр, Хөдөлмөрийн сайдын төсвийн багц дахь харьяалагдах төсөвт байгууллагын өөрийн орлогыг 76.6 сая төгрөгөөр буюу нийт 387.7 сая төгрөгөөр тус тус бууруулах. Санал гаргасан ажлын хэсэг, Төсвийн байнгын хороо дэмжсэн байна.


Дэмжье гэдгээр санал хураалт явуулъя.


Санал хураалтад 54 гишүүн оролцож, 42 гишүүн зөвшөөрч, 77,8 хувийн саналаар Хоёрдугаар бүлэг саналын 1 дүгээр санал дэмжигдлээ.


Гуравдугаар бүлэг. Урсгал зардал нэмэгдүүлэх санал:
Гуравдугаар бүлэг нийт 7 саналтай. 7 саналын эхнийх, 

1. ACEM-ын дээд төвшний уулзалтыг 2016 онд Монгол Улсад зохион байгуулах бэлтгэл арга хэмжээний зардалд шаардагдах 5.0 тэрбум төгрөгийг Гадаад харилцаа, эдийн засгийн хамтын ажиллагааны сайдын төсвийн багц дахь урсгал зардалд нэмж тусгах.


-Оюун гишүүн асууя.


С.Оюун: -Энэ мэдээж чухал хурал байх. Тэгээд 2016 онд болоход зориулж ирэх жил 5 тэрбум гээд нэлээн их л мөнгө суусан байна. Бид 5, 10 саяыг хүртэл хасаад сүрхий их цавчиж төсөв орж ирсэн байна. Нэг талдаа зөв юм шиг боловч нөгөө талдаа нийт төсөв хэдэн төгрөг хасаад, нөгөө талдаа хэдэн төгрөгөөр нэмэгдчихсэн байгаа вэ? Хөрөнгө оруулалт, урсгал дээр үүнийг асуумаар байна. Хасаж байгаа нь зөв байх. Хасах ёстой юмнуудаа хасалгүй яах вэ. Гэхдээ зөрүүлээд нэмчихсэн нь хэд болсон бэ? АСЕМ-ын дээд төвшний уулзалт 2016 онд яг хэдэн төгрөг зарцуулах нийт зардал, өртөг нь хэд вэ? Том тоо, хэдэн арван тэрбум төгрөг сонсогдоод байсан учраас 2016 оны хурлын нийт зардлыг сонсмоор байна. Ирэх жил 5 суух юм байна, 2016 онд нийлээд хэд суух ёстой вэ? Ер нь ийм үнэтэй хурлууд болдог юм байлгүй дээ.


З.Энхболд: -Мэндчилгээ дэвшүүлье. Санхүү, эдийн засгийн дээд сургуулийн 28 оюутан багшийн хамт Улсын Их Хурлын чуулганы ажиллагаа, Төрийн ордонтой танилцаж байна. Та бүхэнд ажил, сурлагын амжилт, эрүүл энх, сайн сайхныг хүсэн ерөөе.


-Ажлын хэсгийн дарга Болор хариулах уу, Төсвийн байнгын хорооны дарга Даваасүрэн хариулах уу?


-Болор гишүүн хариулъя.


Б.Болор: -Оюун гишүүний асуултад хариулъя. АСЕМ-ын дээд төвшний уулзалт 2016 онд болохтой холбогдуулж Ерөнхийлөгчийн Тамгын газар болон бусад холбогдох байгууллагуудаас энэ томоохон арга хэмжээнд бэлтгэх ажлын хүрээнд тодорхой зардал 2015 оны төсөвт суулгаж өгөх ийм хүсэлт ирсэн байсан. Тэгээд ажлын хэсэг дээр бид бас ярилцаад зарим ажлуудыг нь тодорхой болгох шаардлагатай учраас төсвийн тодотгол ярих үеэр ярьж, ямар, ямар хөрөнгө оруулалт хийх талыг нь судалж үзэж байж болъё гээд урсгал зардал дээр санал болгосон 5 тэрбум төгрөгийг нь тавиад ямар ч гэсэн ажлыг нь эхлүүлж байя гэж ингэж ярьсан байгаа.

Ер нь нийтдээ улсын төсөвт бид танаж болох, тэвчиж болох, бүсээ чангалах ийм зорилготой ажилласан. Буцаад нэмсэн байна гэж ярьж байгаа, нэмсэн ажлууд гол төлөв 2012, 2013 оны төсөв дээр суугаад, 2013, 2014 оны төсвийн тодотголоор хасагдсан, хаягдсан, ажил нь эхэлчхээд санхүү, хөрөнгөгүйгээс болоод зогссон байсан энэ ажлуудаа 2015 ондоо хийж дуусгая гэж шийдсэний дагуу нэмэгдсэн зардлууд нь ийм байгаа юм.


С.Оюун: -Нэмэгдсэн зардал хэд байгаа вэ? Нийт дүн хэд вэ?

З.Энхболд: -Нэмэгдсэн зардал 7-хон байна. Одоо эхнийх дээр нь явж байна. Энэ 7-гийн нийлбэр нийлээд хэд болсон бэ? Сангийн яамныхан хариулаадах даа. 

-Пүрэв дэд сайд.

С.Пүрэв: -Нийт хасагдсан зардлууд 129,2 тэрбум төгрөг байгаа. Хөрөнгө оруулалтын зардал дээр 85 тэрбум төгрөг нэмэгдсэн. Төсвийн нийт тэнцэл 49 тэрбум төгрөгөөр сайжирсан байгаа.
З.Энхболд:  -Одоо санал хураах гээд байгаа 7 бол 5 тэрбум, 500 сая, 300 сая, 247 сая, 500 сая, 183, 978 гээд ийм л цөөхөн юм байна шүү дээ. Урсгал зардал дээр нэмэгдэж байгаа нь энэ юм байна.

С.Пүрэв: -Урсгал зардал дээр би задлаад хэлэхэд бараа, үйлчилгээний бусад зардал гээд нийтдээ 106-аар багасаж байгаа юм. Урсгал зардал дээр нэмэгдэж байгаа нь 6 орчим тэрбум төгрөг байна. Зөвхөн урсгал зардал дээр.
З.Энхболд: -Саяын уншдаг нийлбэр л байхгүй юу.

-Оюун гишүүн тодруулъя.

С.Оюун: -Баярлалаа. Урсгал зардал зөвхөн АСЕМ-ын дээд төвшний уулзалт 5 тэрбумаар нэмэгдэхээр цаад талын 7-г нэмэхээр 6-аас илүү болж байна шүү дээ. Нэмэх юмаа нэмэлгүй л яах вэ. Гэхдээ би нийт дүнг нь сонсох гээд байгаа юм. Сүрхий хасаж байгаа юм шиг боловч нөгөө талд нь хөрөнгө оруулалт ч нэмэгдээд, урсгал зардал ч нэмэгдээд байгаа учраас ажлын хэсэг дээр би нийт дүнг нь асуух гээд байгаа юм.

Урсгал зардлыг хэдээр танаад нөгөө талдаа хэдээр нэмж байгаа юм бэ? Хөрөнгө оруулалт хэдээр хасаад хэдээр нэмж байгаа юм бэ? Тэгээд АСЕМ дээр нийт зардлын багц байх ёстой шүү дээ, Болор гишүүн ээ? Урсгал зардал гэдэг чинь хөрөнгө оруулалт биш. Тэгэхээр одоо конференцийн хөрөнгө оруулалтыг бас ойлгоно. Урсгал зардал гэдэг чинь нааш, цаашаа яваад бэлтгэл ажлаа хангах, ажлын алба байгуулахыг л хэлж байгаа байх л даа, тийм үү. Тэгэхээр нийт зардал нь 40 тэрбум төгрөгийн хурал болох гэж байгаа юм уу, тийм л юм ажлын хэсэг дээр яригдаад байсан. 2016 оны нийт дүн нь байна уу, хэдэн төгрөг хэрэгтэй юм бэ?
З.Энхболд:  -Болор гишүүн хариулъя.

Б.Болор: -Нийт хөрөнгө оруулалтыг урсгал зардалтайгаа нийлээд 47 тэрбум төгрөгөөр байх ийм санал Байнгын хороодоос гарсан байсан. Бид ажлын хэсэг дээр ямар ч гэсэн урсгал зардлыг нь эхний ээлжид улсын төсөв дээр тавьж ажлыг нь эхлүүлье. Хөрөнгө оруулалтын 42 тэрбумын саналыг бид энэ удаадаа улсын төсөв дээр тавиагүй.

С.Оюун: -Хурлын нийт зардал 47 юмуу?

З.Энхболд:  -Асуулт асуугаад дуусчихлаа. Одоо саналаа хураая.


Урсгал зардал нэмэгдүүлэхийн эхний саналыг дэмжье гэдгээр санал хураая.


Санал хураалт.


Санал хураалтад 58 гишүүн оролцож, 42 гишүүн зөвшөөрч, 72,4 хувийн саналаар урсгал зардал нэмэгдүүлэхийн эхний саналыг дэмжлээ.




2. Элсэлтийн ерөнхий шалгалтыг улсын хэмжээнд цахим хэлбэрээр авах ажлыг зохион байгуулахтай холбогдуулан Боловсрол, шинжлэх ухааны сайдын урсгал зардалд 500.0 сая төгрөгийг нэмж тусгах. Санал гаргасан ажлын хэсэг, Байнгын хороо дэмжсэн.

Санал хураая.


Санал хураалтад 59 гишүүн оролцож, 45 гишүүн зөвшөөрч, 76,3 хувийн саналаар дэмжигдлээ.

3. Монгол судлалыг дэмжих санд олгох төсвийн санхүүжилт, урсгал зардлыг 300.0 сая төгрөгөөр нэмэгдүүлэх. Санал гаргасан ажлын хэсэг, Байнгын хороо дэмжсэн.


-Энхтүвшин гишүүн асууя.


Ө.Энхтүвшин: -Энэ бол ер нь зөв л дөө. Олон жил яригдсан юм. Энэ 300 сая төгрөгийг яг хаана өгөх юм бэ? Сая Ерөнхийлөгчийн айлчлаад байсан Унгарын Дорно, дахины соёл, иргэншлийн дээд сургуулийн дэргэд байгаа Монгол судлалын төв рүү өгөх юм уу, дотооддоо байх юм уу? Үүнтэй холбоотойгоор орж ирсэн юм уу? Би гадаадад ажиллаж байгаа Монгол судлалын төв рүү өгөх юм болов уу гэж ойлгоод байгаа. АНУ-д олон жил ажиллаж байгаа Индианагийн их сургуулийн дэргэдэх Монгол судлалын төв байгаа. Тийшээ хуваарилагдах юм уу? Энэ ер нь яаж зарцуулагдах юм бол?

-Санал гаргасан ажлын хэсгийн дарга Болор хариулъя.

Б.Болор: -Энхтүвшин гишүүний асуултад хариулъя. Тийм ээ, тантай санал нэг байгаа. Монгол судлалыг дэмжих санд тодорхой хөрөнгө тусгасан. Энэ дээр бас 300 сая төгрөг нэмэгдүүлэх санал нь тавигдаж байгаа гол нь таны саяын хэлсэнтэй нийлж байгаа. Энэ дээр бид хэд хэдэн гаднын их сургуулиуд дээр Монгол судлалын тэнхимүүдэд дэмжлэг үзүүлэх, тодорхой хэлбэл Berkleегийн их сургууль дээр Монгол судлалын танхим байгуулагдаж байгаа. Энэ дээр бас дэмжлэг үзүүлэх ийм зорилготой нэмэгдэж байгаа ийм хөрөнгө байгаа юм.

З.Энхболд: -Саналаа хураая.


3 дахь саналыг дэмжье гэдгээр санал хураая.


Санал хураалт


Санал хураалтад 59 гишүүн оролцож, 40 гишүүн зөвшөөрч, 67,8 хувийн саналаар санал дэмжигдлээ.

4. "Радио, телевизийн үндэсний сүлжээ" улсын төсөвт үйлдвэрийн газарт олгох санхүүгийн дэмжлэгт зориулан урсгал зардлыг 247.3 сая төгрөгөөр нэмэгдүүлэх. Санал гаргасан ажлын хэсэг, Байнгын хороо дэмжсэн.

-Баянсэлэнгэ гишүүн асууя.


З.Баянсэлэнгэ: -Баярлалаа. Би ойлгохгүй байна. Энэ дээр Монголын Үндэсний олон нийтийн телевизэд олгох татаасыг 7.4 тэрбумаар хасаад, тэгсэн мөртлөө энд Радио, телевизийн үндэсний сүлжээн дээр урсгал зардлыг 247.3-аар нэмсэн байна. Урсгал зардлыг 30 хувиар бууруулна гэчхээд ямар үндэслэлүүдээр энэ урсгал зардлуудыг нэмж оруулж ирээд байгаа юм бэ? Хасагдсан гээд байгаа 7.4 тэрбум төгрөг чинь 5 тэрбум нь сая АСЕМ-ын уулзалтад явчихлаа. Тэгэхээр 2 тэрбум төгрөг л одоо байна гэж үзэж байгаа. 2 тэрбумдаа энэ урсгал зардлаа нэмээд оруулчихаж байгаа юм уу гэдэг асуулт байна.


З.Энхболд: -Энэ асуултад Болор гишүүн хариулъя. 7.4-ийг хасаад, ингэсэн тэгсэн юм байхгүй байгаа шүү дээ. Тэрийг хуваарилаад байгаа юм байхгүй. Хоёр өөр байгууллага.


Б.Болор: -Баянсэлэнгэ гишүүний асуултад хариулъя. Бид Монголын олон нийтийн радио телевизийн сангаас тодорхой зардлыг хасаж, энэ жилдээ хэмнэлтийн горимд шилжээд ажилла гэсэн ийм чиглэл өгсөн байгаа. Радио, телевизийн үндэсний сүлжээ улсын төсөвт үйлдвэрийн газрын хувьд эдний саналыг бид харгалзан үзсэн. Энэ тодорхой урсгал зардлууд ирэх онд төлөвлөгдсөн ажлууд байгаа юм билээ. Эднийх орон нутаг руу, алслагдмал газрууд руу нэлээн хандаж ажилладаг. Энэ дээр бас төлөвлөсөн тодорхой ажлууд нь байсан учраас ийм санал тавьсныг ажлын хэсэг дэмжиж орж ирсэн юм.


З.Энхболд:  -Хоёр өөр байгууллагын тухай ярьж байгаа. 


Санал хураалт. Ажлын хэсэг санал гаргаж, Байнгын хороо дэмжсэн байна.


4 дүгээр саналаар санал хурааж байна.


Санал хураалтад 57 гишүүн оролцож, 43 гишүүн зөвшөөрч, 75,4 хувийн саналаар санал дэмжигдлээ.
5. Ховд аймгийн Эрдэнэбүрэн суманд усан цахилгаан станц барихтай холбогдуулан ажиллуулах төслийн нэгжийн зардалд зориулж Уул уурхай, эрчим хүчний сайдын урсгал зардалд 500.0 сая төгрөг нэмж тусгах. Санал гаргасан ажлын хэсэг, Байнгын хороо дэмжсэн.
-Самбуугийн Дэмбэрэл гишүүн асууя.

С.Дэмбэрэл: -Баярлалаа. Төсвийн байнгын хорооны дарга, ажлын хэсгийн ахлагч хоёроос асуух асуулт байна. Нэгдүгээрт, Эдийн засгийн байнгын хорооноос 2015 оны төсвийг хэлэлцээд нэлээн олон санал явуулсан. Тэр дотор мэдээж, объектын ийм юм нэмэх саналууд байсан. Гэхдээ хамгийн гол зарчмын 8 санал байсан. Үүнийг та бүхэн нэг бүрчлэн нухацтай.

З.Энхболд:  -Дэмбэрэл гишүүн, зөвхөн Ховд аймгийн Эрдэнэбүрэнгийн 500 сая төгрөгөөр л асууна. 

С.Дэмбэрэл: -Би энэ Ховд руу орно. Ховдын ч бай, дараагийн энэ бүх юм чинь эхний асуулттай холбоотой. Тийм учраас түүнийг авч хэлэлцсэн үү гэсэн нэгдүгээр асуулт.

Хоёрдугаарх нь, жишээлбэл, Ховд аймгийн Эрдэнэбүрэн суманд усан цахилгаан станц барих зэрэг ийм ажлыг хийхээсээ өмнө та бүхэн ажлын хэсэг дээрээ 2015 оны төсвийг бид дөнгөж саяхан баталсан мөнгөний бодлоготойгоо уялдуулах талаар төсвийн зохистой бодлого гээд биччихсэн байгаа тэр өгүүлбэрийг ойлгодог байх гэж найдаж байна. Энэ талаас нь уялдуулсан уу, үгүй юу? Тэгэхгүй бол зүгээр эндээ ингэж Ховд аймаг ч гэдэг юм уу, радио, телевиз гэж ингэж явсаар байгаад эцсийн дүндээ 2015 оны төсөв чинь мөчлөг сөрөх шинж чанартай төсөв болж чадахгүй нь байна шүү. Үүнийг та бүхэн Төсвийн байнгын хороог удирддагийн хувьд энэ талаар бодлогын ойлголт байна уу, үгүй юу? Ядахдаа ингэж асууя даа. Баярлалаа.
З.Энхболд:  -Мэндчилгээ дэвшүүлье. Улсын Их Хурлын гишүүн Батсуурийн урилгаар Дорноговь аймгийн Засаг даргын дэргэдэх Хүүхэд, гэр бүлийн хөгжлийн хэлтсийн 18 албан хаагч Улсын Их Хурлын чуулганы ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе.

-Төсвийн байнгын хорооны дарга Даваасүрэн товчхон хариулъя. Энэ саналтайгаа холбогдуулан хариулаарай.

Ц.Даваасүрэн: -Ажлын хэсэгт бид нар аль болох эдийн засгийн нөхцөл байдалтай уялдуулаад хэмнэх чиглэлд анхаарч ажилла гэсэн ийм чиглэлийг Байнгын хороо өгч ажилласан. Түүний дагуу урсгал зардлаас 160-аад тэрбум төгрөг хасагдаад, өсөж байгаа нь 7.6 тэрбум төгрөгөөр саяын зайлшгүй өсөх шаардлагууд, хөрөнгө оруулалтын арга хэмжээнүүд орж ирсэн. Нэг бүрчлэн яригдахдаа ажлын хэсэг дээр яригдсан байгаа. Таны, Эдийн засгийн байнгын хороон дээр гаргасан саналыг би ажлын хэсэгт нэг бүрчлэн яриарай гээд шилжүүлсэн байгаа. Тэгэхээр яригдсан гэж ойлгож байна. Ажлын хэсгийн даргаас асуу.

З.Энхболд: -Энхтүвшин гишүүн асууя.

Ө.Энхтүвшин: -Ховд аймгийн гол, горхи бүр дээр нь усан цахилгаан станц барих гэж байгаа юм уу? 500 саяар ирэх онд барьчих юм уу? Ингээд 500 саяар нэмээд байхаар, нэг талдаа хэмнэнэ гээд байдаг, нөгөө талдаа нэмээд байхаар болж байгаа юм уу? Ховд шиг олон усан цахилгаан станцтай аймаг байхгүй.

З.Энхболд: -Асуултаа таслахгүй бол. Ганц асуулт дээр бүгдээрээ асуувал бид төсвөө баталж чадахаа болиод байна.

Ховд аймаг ганцхан усан цахилгаан станцтай, Завхан аймагт нөгөө нь байдаг юм.

Ө.Энхтүвшин: -Урьд нь, жижиг, жижиг юмнууд бий.

С.Оюун: -Дарга аа, та асуулт байна уу гэж асуух хэрэгтэй юм.
З.Энхболд: -Би асуулт байна уу гэж асуугаад хоёр ч гишүүнээр асуулгаад, хариуллаа.

С.Оюун: -Та дэгээрээ явах хэрэгтэй. Дэгээрээ бидэнд асуух эрх байгаа шүү дээ. Яагаад кноп даруулахгүй байгаа юм бэ?

З.Энхболд: -500 сая төгрөгийн усан цахилгаан станцыг Болор гишүүн тайлбарла.

Б.Болор: -Энэ саналын хувьд түрүүн бас Даваасүрэн дарга ч хэллээ. Бид ажлын хэсэг дээр тодорхой, зайлшгүй шаардлагатай гэсэн саналуудыг, гишүүдээс ирсэн саналуудыг, бүлгүүдээс ирсэн саналуудыг нэгтгэж байгаад тэгээд үүнийг нэмж тусгаад энэ ажлыг явуулах нь зүйтэй юм гэж үзсэн учраас л тавьсан байх.
З.Энхболд:  -Саналаа хураая.

С.Оюун: -Дарга аа, дэгээрээ явъя. Та ингэж диктатур барьж болохгүй шүү дээ. Дэгээрээ явъя.

З.Энхболд: -Санал хураалт явж байна.
Санал хураалтад 57 гишүүн оролцож, 34 гишүүн зөвшөөрч, 59,6 хувийн саналаар санал дэмжигдлээ.

6. Улсын Их Хурлын Тамгын газрын ажилтнуудын өндөр насны тэтгэвэрт гарахад олгодог нөхөн олговрын хэмжээг 183.5 сая төгрөгөөр нэмэгдүүлэх. Санал гаргасан ажлын хэсэг, Байнгын хороо дэмжсэн.


Энэ бол хуулийн дагуу олгодог мөнгийг хасчихсан байсныг нэмж оруулж байгаа. Хүнийхээ тоог тооцоод хэдэн хүн гарах гэж байгааг нэмээд үржүүлдэг ийм мөнгө. Бүх байгууллагад байдаг мөнгийг ганцхан Улсын Их Хурлынхыг нь хассан юм билээ.


-Энэ яагаад орж байгааг Болор гишүүн хариулчих.


Санал хураая. 6 дахь саналыг дэмжье гэдгээр санал хураая.


Санал хураалтад 55 гишүүн зөвшөөрч, 43 гишүүн зөвшөөрч, 78,2 хувийн саналаар санал дэмжигдлээ.

7. Европын аюулгүй байдал, хамтын ажиллагааны байгууллагын Парламентын Ассамблейн хурал зохион байгуулах зардал 978.1 сая төгрөгийг төсөлд нэмж тусгах. Санал гаргасан ажлын хэсэг, Байнгын хороо дэмжсэн.

Санал хураах уу, асуух уу?


-Асуулттай гишүүд кнопоо дарцгаа.


Оюун гишүүн асууя.


С.Оюун: -Энэ хурал хэдэн онд болох гэж байгаа юм бэ, хэдэн гишүүд оролцох юм бэ, энэ мөнгө нь юу, юунд зарцуулагдах юм бэ? Хэдэн орны хэдэн парламентын гишүүн ирэх юм бэ? 2015 оны хурал юм уу, 2016 оны хурал юм уу? Цаад талын олон улсын байгууллагын дэмжлэг үзүүлдэг юм уу? Олон улсын хэдэн гишүүн оролцох юм бэ? 5 гишүүн юм уу, 500 гишүүн ирэх гэж байгаа юм уу?


З.Энхболд:  -Оюун гишүүн, дэгээр өөрөө асуулт асуух эрхгүй юм байна шүү. Нэгдсэн хуралдаанаар хоёр дахь хэлэлцүүлэг явуулах үед Байнгын хороо, нам, эвслийн бүлэг, гишүүд гаргасан саналаа тайлбарлан үг хэлж болно гэж байна. Төсвийн хэлэлцүүлэг бол тусгай дэгтэй явдаг. Юм болгон дээр асуугаад байж болдоггүй юм байна. Гэхдээ Болор гишүүн хариулчих.


Б.Болор: -Улсын Их Хурлын Тамгын газраас ирсэн санал байсан. 50-иад орны 400 гаруй парламентын гишүүд ирэх ийм томоохон хурал ирэх оны 9 дүгээр сард манай улс зохион байгуулах гэж байгаа. Үүнтэй холбогдуулж шаардагдах зардлыг улсын төсөвт суулгах санал гаргасны дагуу оруулж ирж байгаа юм.


З.Энхболд: -Дэмжье гэдгээр санал хураая.


Санал хураалт.


Санал хураалтад 57 гишүүн оролцож, 45 гишүүн зөвшөөрч, 78,9 хувийн саналаар 7 дахь санал дэмжигдлээ.


Үүгээр урсгал зардал өсгөх саналууд дуусаж байна.

Дөрөв. Урсгал зардал бууруулах санал:

1. Төсөвт байгууллагын дэд дарга, орлогч дарга, зөвлөхийн орон тоог дараах зарчмыг баримтлан 345 хүнээр цомхотгож, урсгал зардлыг 2 тэрбум 960.4 сая төгрөгөөр бууруулах. Үүнд: 



1/аймаг, сум, дүүргийн Засаг дарга нэг орлогчтой, нийслэлийн Засаг дарга хоёр орлогчтой, орон тооны зөвлөхгүй байх;



2/Засгийн газрын агентлагийн дарга нэг дэд, эсхүл орлогч даргатай, орон тооны зөвлөхгүй байх;


3/хуулиар тусгайлан зааснаас бусад тохиолдолд төсвөөс санхүүждэг бүх шатны төрийн захиргааны болон төрийн үйлчилгээний байгууллагууд дэд, орлогч дарга болон орон тооны зөвлөхгүй байх. Санал гаргасан ажлын хэсэг, Байнгын хороо дэмжсэн.

-Асуултгүй болчихсон, санал гаргасан ажлын хэсэг саналаа тайлбарлаж, үг хэлэх эрхтэй юм байна. Дэг нь тийм юм байна. Би асуулгаад явбал дэг зөрчих гээд байна. 

Болор гишүүн саналаа тайлбарла.


Б.Болор: -Бүгдийг нь тайлбарлах юм уу?


З.Энхболд:  -Одоо зөвхөн орлогч цомхотгох саналаа тайлбарла. Болор, Ганбаатар, Ганхуяг, Оюунхорол, Сономпил, Эрдэнэбат, Эрдэнэчимэг гишүүд тайлбарлаж болно.


Б.Болор: -Төсвийн байнгын хорооны хурал өчигдөр болоод, энэ бүх асуудлууд ороод асуулт асуугаад хариулаад явсан. Тэнд Улсын Их Хурлын гишүүд орж ирж асуулт асуух нь нээлттэй байсан. Өнөөдрийн хувьд бол Их Хурлын дарга бас дэг хэлж байх шиг байна.

Энэ санал дээр бас л бүлгүүдийн гаргасан санал, гишүүдээс ирсэн саналуудыг үндэслээд ирэх жил бид нэлээн хэмнэлттэй, дарга нарынхаа орон тоог цөөлөөд ингээд явъя гэсэн санал гараад, үүнийг санал болгож оруулж ирж байгаа юм.

Х.Тэмүүжин: -Үүний 2, 3-ыг нэгтгэж болохгүй юм уу?


З.Энхболд:  -Тэмүүжин гишүүн редакцын санал гаргаж байна. Саналыг Төсвийн байнгын хороо 3 дахь хэлэлцүүлэг дээрээ анхаараарай.


-Цомхотгол хийе гэвэл энэ илүү орон тооноос салахгүйгээр цаашаа явахгүй шүү дээ. 2, 3 дугаар заалтыг нэгтгэх талаар Төсвийн байнгын хороо анхаараарай.

Саналаа хураая. 
Санал хураалтад 57 гишүүн оролцож, 49 гишүүн зөвшөөрч, 86,0 хувийн саналаар санал дэмжигдлээ.

2. Бүх шатны төсөвт байгууллагаас дараах зарчмыг баримтлан нийт 540 орон тоог цомхотгож,  урсгал зардлыг 4 тэрбум 10.1 сая төгрөгөөр бууруулах: 




1/2012 он болон түүнээс хойш байгуулагдсан төсөвт байгууллагын нэмэгдсэн орон тоог анх байгуулсан үеийн төвшинд бууруулах, мөн хугацаанд байгуулагдсан Агаарын бохирдлыг бууруулах үндэсний хорооны ажлын алба, Төрийн албаны зөвлөлийн дэргэдэх Сургалт, судалгаа, зөвлөх үйлчилгээний төв, Амьтан, ургамал хамгаалах үндэсний хорооны ажлын алба, Зураг төсөл, эрдэм шинжилгээний институт, Мал хамгаалах сангийн ажлын албыг татан буулгаж, чиг үүргийг холбогдох байгууллагуудад шилжүүлэхээр тооцож, орон тоо, урсгал зардлыг бууруулах;


2/Хөдөлмөрийн сайдын төсвийн багц дахь БНСУ дахь нэг цэгийн үйлчилгээний төвийг Хүн амын хөгжил, нийгмийн хамгааллын сайдын БНСУ дахь нэг цэгийн үйлчилгээний төвд нэгтгэж,  орон тоог бууруулах;



3/бүх шатны Иргэдийн Төлөөлөгчдийн Хурлын ажлын албаны орон тоог 2012 оны төвшинд тооцож орон тоо, холбогдох урсгал зардлыг бууруулах. Санал гаргасан ажлын хэсэг, Байнгын хороо дэмжсэн.

-Санал гаргасан гишүүд саналаа тайлбарлаж үг хэлье.


Энэ дээр асуулт гарч ирж байгаа. Түрүүн Баярсайхан гишүүн Зураг, төсөл, эрдэм шинжилгээ бол 2012 оноос өмнө байгуулагдсан байгууллага яагаад ийшээ орчихсон юм бэ гэж надад хэлсэн. 

С.Оюун: -Агаарын бохирдлын үндэсний хороо ч гэсэн 2011онд байгуулагдсан шүү дээ.


З.Энхболд:  -2011 онд байгуулагдсан Агаарын бохирдлынх байна гэж байна. Болор гишүүн хариулъя.


Б.Болор: -2012 он болон түүнээс хойш байгуулагдсан төсөвт байгууллага. Бид нар ч гэсэн ажлын хэсэг дээр байгуулагдсан дэд ажлын хэсгийнхээ өгч байгаа мэдээлэл дээр тулгуурлаж ажиллана. Энэ дээр манай дэд ажлын хэсгийнхэн нэлээн тодорхой тайлбар өгсөн нь дээр байх.


З.Энхболд:  -Дэд ажлын хэсгийнхнээс хэн хариулах вэ? Нэрээ хэл дээ.


-85 дугаар микрофон дээр Сангийн яамнаас хариулна.


О.Хуягцогт: -Зураг, төслийн эрдэм шинжилгээний институт 2012 оны шинэ бүтцээр аж ахуйн тооцоот үйлдвэрийн газар болж өөрчлөн байгуулагдсан байсан. 2013 онд эргээд Засгийн газрын тогтоолоор төсвөөс санхүүждэг улсын төсвийн үйлдвэрийн газар болгож ингэж зохион байгуулагдсан юм. Энэ дээр 2012 оныхоо зарчмаар аж ахуйн тооцоон дээр барилгын хөгжлийн гээд аж ахуйн тооцоотой бүтэц байгаа. Үүний хүрээнд хэрэгжүүлж болох юм гэсэн тийм судалгааг Төсвийн байнгын хорооны ажлын хэсэгт гаргаж өгсөн байсан.

Агаарын бохирдлын үндэсний хорооны ажлын албаны үйл ажиллагааг төсөвт 2012 онд  тусгаж явсан. Үүнтэй холбогдуулж судалгаа гарсан.


З.Энхболд:  -Энэ чинь хууль өөрчлөгдөхөөр татан буугдсан байгууллага биз дээ?


-Мэндчилгээ дэвшүүлье.
Улсын Их Хурлын гишүүн Болд, Оюунгэрэл нарын урилгаар нийслэлийн Хан-Уул дүүргийн 1 дүгээр хорооны ахмад настан 41 иргэн Улсын Их Хурлын чуулганы ажиллагаа, Төрийн ордонтой танилцаж байна. Та бүхэнд эрүүл энх, сайн сайхныг хүсэн ерөөе.


Гишүүдээс хариулахгүй бол, би бас дэг зөрчих гээд байна.


Хурлын ажлын албыг 2012 онд нь хүргэхэд юу нь болохгүй байгаа юм бэ? Батболд гишүүн ээ?

-Микрофонгүй хэлчих.


Су.Батболд: -Иргэдийн Төлөөлөгчдийн Хурал гэдэг байгууллагыг төр, засгийн газраас эсвэл парламентаас ингэж дарамталж болохгүй. Тэр чинь Үндсэн хуулиараа өөрөө өөрийгөө мэдэх байгууллага шүү дээ. Би орон тоо нь ихэссэн гэдгийг ойлгож байна, мэдэж байна. Гэхдээ үүнийг ингэж яриад, орон нутаг руу дайраад.

З.Энхболд:  -Гэхдээ дөрвөн орон тоотой байсан газар 40-тэй болчихсон нь буруу шүү дээ.


Су.Батболд:  -Тэрийг би яаж мэдэх юм бэ? Гэхдээ үүнийг ингэж дарамталж болохгүй.


З.Энхболд:  -Саналуудыг сонслоо. Юмнаасаа нь хэтэрчихсэн учраас л ийм арга хэмжээ авахаас өөр аргагүй байдалд ороод байгаа юм.


С.Оюун: -Дарга аа, Агаарын бохирдол чинь 2011 оны хуулиар байгуулагдсан.


З.Энхболд:  -Татан буугдсан.



Санал хураалт.

Санал хураалтад 59 гишүүн оролцож, 36 гишүүн зөвшөөрч, 61,0 хувийн саналаар санал дэмжигдлээ.

3. Бараа, үйлчилгээний зарим зардлыг доор дурдсан аргачлалаар 5-30 хувиар буюу нийт 31 тэрбум 856.2 сая  төгрөгөөр бууруулах: 


1/ эмнэлгийн тусламж үйлчилгээ, цагдаа, батлан хамгаалах, хил хамгаалах, онцгой байдлын салбараас бусад салбарын төсөвт байгууллагуудын тээвэр, шатахууны зардлыг 30.0 хувиар бууруулах;


2/ эмнэлгийн тусламж үйлчилгээ, асрамж, халамжийн үйлчилгээ, цэцэрлэг, ерөнхий боловсролын сургуулиас бусад бүх шатны төсөвт байгууллагын хоолны  зардлыг 10.0 хувиар бууруулах;


3/ эмнэлгийн тусламж үйлчилгээ, асрамж, халамжийн үйлчилгээг оролцуулахгүйгээр батлан хамгаалах, онцгой байдал, цагдаа, хил хамгаалах салбарын нормын хувцас, зөөлөн эдлэлийн зардлыг 5.0 хувиар,  бусад төсөвт байгууллагын нормын хувцас, зөөлөн эдлэлийн зардлыг 20.0 хувиар тус тус бууруулах;


4/ эмнэлгийн тусламж үйлчилгээ үзүүлдэг байгууллагаас бусад төсөвт байгууллагын дотоод томилолтын зардлыг 2012 оны түвшинд хүргэн бууруулах;


5/ Монгол Улсын Ерөнхийлөгч, Улсын Их Хурлын дарга, Монгол Улсын Ерөнхий сайд, Засгийн газрын Хэрэг эрхлэх газрын дарга, Гадаад харилцаа, эдийн засгийн хамтын ажиллагааны сайдын төсвийн багцын гадаад томилолтын зардлыг 2014 оны тодотголын төвшнөөс хэтрүүлэхгүй байх, бусад төсвийн ерөнхийлөн захирагчийн гадаад томилолтын зардлыг 50 хувиар бууруулах;


6/ эмнэлгийн тусламж үйлчилгээ үзүүлдэг байгууллага болон боловсрол, шинжлэх ухаан, онцгой байдлын салбараас бусад төсөвт байгууллагын багаж, хэрэгсэл худалдан авах зардлыг 20.0 хувиар бууруулах;


7/ шинээр ашиглалтад орсон төсөвт байгууллагын тавилга, эд хогшил худалдан авах зардлыг  20.0 хувиар бууруулах;


8/ төсвийн ерөнхийлөн захирагчдын зочин, төлөөлөгч хүлээн авах зардал,  эмнэлгийн тусламж үйлчилгээ үзүүлдэг байгууллагаас бусад төсөвт байгууллагын бага үнэтэй, түргэн элэгдэх эд зүйлс худалдан авах зардал, хөдөлмөр хамгааллын зардал,  урсгал засварын зардал, бичиг хэрэг, шуудан холбоо, интернет, ном хэвлэл худалдан авах зардлыг тус тус 20.0 хувиар бууруулах;


9/ өрхийн болон тосгоны эмнэлгээс бусад тусгай зориулалтын шилжүүлгээр санхүүждэг байгууллагын бараа, үйлчилгээний бусад зардал, бусдаар гүйцэтгүүлсэн ажил, үйлчилгээний хөлс, төлбөр, хураамжийн зардлыг 5 хувиар бууруулах. Санал гаргасан ажлын хэсэг, Байнгын хороо дэмжсэн.

Х.Тэмүүжин: -Энэ 8 дээр байгаа дээр бичиг, хэрэг, шуудан, холбоон дээр цагдаагийн байгууллагаас энэ зардал хасагдчихвал мөрдөн байцаах ажиллагаанд цаасны хэрэгцээ их байдаг. 2009 онд ийм хэрэг болсон юм. Нотлох баримтаа бичих гэхээр цаасгүй болчихоод.


З.Энхболд:  -8 дээр цагдааг нэм гэж байгаа  юм уу? Исключение хийчих гэж байна уу?

-8 дээр цагдааг оруулахгүй байх бодит шаардлага байгаа юм байна. 
Одоо энд ажлын хэсэгт байгаа гишүүд л саналаа тайлбарлахаас, өөрөөр болохгүй юм байна.

М.Батчимэг: -Лобби хийсээр байгаад гадаад харилцааны багцыг хасаад. Гадаад харилцаагаар аюулгүй байдлаа хангана шүү дээ. Орж ирсэн саналыг МАН-ын бүлэг.
С.Бямбацогт: -Ажлын хэсэг гаргасан санал шүү дээ.

М.Батчимэг: -Үгүй шүү дээ, 0 байсан.
З.Энхболд:  -8 дээр Тэмүүжин гишүүний саналаар “цагдаагаас бусад” гэж оруулбал зөвшөөрөх үү? Тэр бол бодитой юм байна. Мөрдөн байцаагчид нь бичгээ нааш, цааш нь явуулж чадахгүй болчихвол яах юм бэ?
-Эрдэнэ гишүүн хэлэх бол микрофонгүй хэлээдэх. 

С.Эрдэнэ: -Нийгмийн хамгааллын салбарыг.

З.Энхболд: -Би Байнгын хорооны саналаар санал хураалгах ёстой. Батчимэг, Тэмүүжин гишүүдийн хэлснийг шаардлагатай бол Төсвийн байнгын хороон дээр эргэж яриарай. Гадаад харилцаа, цагдаа. Эрдэнэ гишүүний нийгмийн хамгааллын салбарын гээд ийм гурван юмыг эргэж хараарай. Тэгээд саналаа хураая.

Санал хураалт. 3 дугаар саналыг дэмжье гэдгээр санал хураая.

Санал хураалтад 60 гишүүн оролцож, 51 гишүүн зөвшөөрч, 85,0 хувийн саналаар санал дэмжигдлээ.


4. Төрийн албан хаагчийн орон сууцны дэмжлэгт зориулж төсвөөс хөрөнгө зарцуулахыг тэвчиж, улсын төсвөөс урсгал зардлыг нийт 1 тэрбум 601.3 сая төгрөгөөр бууруулах. Санал гаргасан ажлын хэсэг.


Төрийн албан хаагч байна уу, хувийн компанид байна уу, ялгаагүй моргейжоор л байранд орох ёстой шүү дээ. Төсвийн байгууллагуудаас байр барьдгаа больё гэж байгаа юм байна.



Дэмжье гэдгээр саналаа хураая.



Санал хураалт.



Санал хураалтад 60 гишүүн оролцож, 51 гишүүн зөвшөөрч, 85,0 хувийн саналаар санал дэмжигдлээ.


5. Засгийн газрын зарим тусгай сангууд Аялал жуулчлалын сан, Соёл, урлаг хөгжүүлэх сан, Эрүүл мэндийг дэмжих сан, Хилийн чанадад байгаа Монгол улсын иргэдэд туслах сан, Сургалтын төрийн сан, Шинжлэх ухаан технологийн сан, Байгаль хамгаалах сан, Цэвэр агаар сан, Олон улсын хамтын ажиллагааны сангуудын улсын төсвөөс санхүүжих зардлыг нийт 34 тэрбум 847.8 сая төгрөгөөр, Бүх нийтийн үйлчилгээний үүргийн сангийн зардлыг 50 хувиар буюу 1 тэрбум 450.0 сая төгрөгөөр нийт 36 тэрбум 297.8 сая төгрөгөөр бууруулах. Санал гаргасан ажлын хэсэг, Байнгын хороо дэмжсэн.

-Болор гишүүн тайлбар хийе.


Б.Болор: -Хасаж байгаа санал бүр дээр гишүүд юм хэлээд байна л даа. Уг нь бүлгүүд, гишүүдээс ирсэн саналууд, ялангуяа Ардын намаас ирсэн бүлгийн санал дээр ерөнхийдөө маш их танах шаардлагатай гэсэн ийм саналууд л байсан. Ажлын хэсэгт 7 хүн орж ажилласан. 7 хүнд бүх нам, бүлгүүд, бие даагч нараас төлөөлөл байсан. Ингээд бид ажилласан. Энэ санал дээр ийм асуудал байгаа юм. Өчигдөр бас бүлгийн ажлын хэсгийг ахалж байсан Улсын Их Хурлын гишүүн Одонтуяа, Оюунхорол нар бас ярилцаж, тодорхой хэмжээнд зөвшилцөлд хүрсэн байгаа. Энэ хүрээнд зарим саналууд нэмэгдэж орж ирсэн байгаа юм.

Соёл, урлагийг хөгжүүлэх сан гэж байгаа. Энэ сан дээр 15 тэрбум төгрөг байсныг бид ажлын хэсэг дээр 10 тэрбум болгож буулгасан байсан. Цаашлаад, хоёр намын бүлэг дээр байгуулагдсан ажлын хэсгүүд зөвлөлдсөний үндсэн дээр энэ соёл, урлаг хөгжүүлэх сангийн дүнг 0-лэх шийдвэр гарснаар өчигдөр ийм санал хураалт явагдсан юм. Энэ дээр техникийн чанартай юм нь гэвэл, энд бид ажлын хэсгийн саналаар тодорхой дүнг нь хасчихсан байж байгаад, дараа нь ард дахиад санал хураахдаа дахиад давхар хасчихсан ийм юм болчихоод байгаа юм. Үүнийг техникийн хувьд яаж залруулах ёстой юм бол. Манай Сангийн яамныхан үүнийг яаж янзалж болно гэсэн билээ, түүнийгээ хэлэхгүй бол хоёр давхар хураагдчихаад байгаа юм.


З.Энхболд:  -Байнгын хороо, Даваасүрэн.


Ц.Даваасүрэн: -Соёл, урлагийн сан дээр Монгол контент гэж 5 тэрбумыг энэ дээр хасчихсан байгаа юм. Гэтэл ард 9 дэх санал дээр дахиад 10 тэрбумаар хасчихаар байхгүй 5 тэрбумын хасалт явчихаад байгаа юм.

З.Энхболд:  -Тэгвэл ард хураахыг нь санал хураахаа больчихвол болох юм биш үү?


-Болор гишүүн.


Б.Болор: -Үүнийг хураахгүй бол болохгүй. Энд чинь ганцхан соёл, урлагийн сан байхгүй. Энд олон сангууд байна шүү дээ. Тийм учраас үүнийг хураахгүй бол болохгүй. Ард талын дүнг өөрчилж хураахгүй бол энэ чинь байхгүй юмыг хураачхаад байгаа юм. Үүнийг та бүхэн маань ойлгох хэрэгтэй.


Эрүүл мэндийг дэмжих сангийн хувьд бол өнөөдөр бид энэ бүх таналтуудыг явуулахдаа эрүүл мэндийн салбарт ерөөсөө огт гар хүрээгүй, огт таналт явагдаагүй. Эрүүл мэндийн бүх салбарыг тэр чигээр нь тавьж энэ салбар чухал гэж үзсэн учраас энэ сангаар хийгддэг энэ ажлуудаа өөрийнхөө багцын хүрээнд тодорхой хэмжээнд хэрэгжүүлээд. 1 жил шүү дээ.1 жил бүсээ чангалж ажиллая л гэж байгаа юм. Энэ дээр том дүн байхгүй байгаа.

З.Энхболд:  -Би дэгийг дахиад тайлбарлаад хэлье. Хоёрдугаар хэлэлцүүлэг бол бусад хууль, тогтоомжийг хэлэлцдэгээс өөрөөр явдаг. Байнгын хорооны хурал нээлттэй болдог. Тэнд бүх гишүүдэд асуулт асуух, санал гаргах эрх нь байсан. Би хүртэл гишүүн биш мөртлөө очиж суусан байгаа. 


Чуулган дээр зөвхөн санал гаргасан гишүүд саналаа тайлбарлах эрхтэй. Асуултгүй юм байна.


5 дугаар саналаар санал хураая. Дэмжье.


Санал хураалтад 61 гишүүн оролцож, 46 гишүүн зөвшөөрч, 75,4 хувийн саналаар санал дэмжигдлээ.

6. Гадаад зээлийн ашиглалтыг 30.7 тэрбум төгрөгөөр, шинээр гаргах  бондын хүүгийн зардлыг 11.1 тэрбум төгрөгөөр тус тус бууруулах. Санал гаргасан ажлын хэсэг, Байнгын хороо дэмжсэн.

Санал хураая.


Санал хураалтад 60 гишүүн оролцож, 42 гишүүн зөвшөөрч, 70,0 хувийн саналаар санал дэмжигдлээ.

7. Улсын төсвөөс Монголын үндэсний олон нийтийн радио, телевизэд олгох санхүүгийн дэмжлэгт зориулсан урсгал зардлыг 3 тэрбум 758.9  сая төгрөгөөр бууруулах. Санал гаргасан ажлын хэсэг, Байнгын хороо дэмжсэн.


-Өмнөх нь дамжуулдаг зардал нэмэгдсэн байгаа. Одоо контент үйлдвэрлэдэг байгууллагын зардал руу орж байна. 

Одоо санал гаргасан ажлын хэсэг л саналаа тайлбарлана. Болор гишүүн тайлбарлая.
Б.Болор: -Санал болгон дээр тайлбараа хэл гээд байхаар чинь асуулт асууснаас ялгаагүй болоод байна шүү дээ. Хэрвээ тийм дэг байдаг юм бол дэгээрээ явъя л даа, дарга аа. Тэгэхгүй, юм болгон дээр ингээд байхаар.

Ийм учиртай шүү дээ. Бас л гишүүдийн өөрсдийнх нь гаргасан санал. Үүнийг тодорхой хэмжээгээр бууруулах нь зүйтэй юм байна гэсэн санал гаргасны дагуу ийм саналыг ажлын хэсэг дээр ярилцаж байгаад оруулж ирж байгаа санал. Энэ дээр 7.5 тэрбум байдаг юм билээ. Үүнийг нь 50 хувиар багасгаад ингээд явж байгаа ийм санал.
З.Энхболд:  -Санал хураая.


Санал хураалтад 60 гишүүн оролцож, 37 гишүүн зөвшөөрч, 61,7 хувийн саналаар санал дэмжигдлээ.



8. Төсвийн ерөнхийлөн захирагчдын 2015 онд хэрэгжүүлэхээр төлөвлөсөн зарим арга хэмжээний зардлыг 24 тэрбум 522.9 сая төгрөгөөр бууруулах. Үүнд: 



1/Монгол Улсын Ерөнхийлөгчийн Тамгын газрын даргын төсвийн багц дахь Мөрийн хөтөлбөрт туссан арга хэмжээний зардлыг 200.0 сая төгрөгөөр, багийн Засаг дарга нарын нэгдсэн сургалтын зардлыг 100.0 сая төгрөгөөр буюу нийт 300.0 сая төгрөгөөр бууруулах;



2/Монгол Улсын Ерөнхий сайдын төсвийн багц дахь Засгийн газрын шинэ бодлогын нөөцийг 5.0 тэрбум төгрөгөөр, Мэдээлэл, технологийн үйлчилгээний зардлыг 543.0 сая төгрөгөөр буюу нийт 5 тэрбум 543.0 сая төгрөгөөр бууруулах;



3/Засгийн газрын Хэрэг эрхлэх газрын даргын төсвийн багц дахь Мөрийн хөтөлбөрт туссан арга хэмжээний зардлыг 800.0 сая төгрөгөөр, Мэдээлэл, сурталчилгааны зардлыг 700.0 сая төгрөгөөр буюу нийт 1 тэрбум 500.0 сая төгрөгөөр бууруулах;



4/Гадаад харилцаа, эдийн засгийн хамтын ажиллагааны сайдын төсвийн багц дахь улс орныг гадаадад сурталчлах арга хэмжээний зардлыг 1.0 тэрбум төгрөгөөр, Хүний эрхийн комиссын 2015 оны сонгуульд оролцох зардлыг 600.0 сая төгрөгөөр, өмгөөлөл, хуулийн зөвлөх үйлчилгээний зардлыг 100.0 сая төгрөгөөр буюу нийт 1 тэрбум 700.0 сая төгрөгөөр бууруулах;



5/Шүүхийн ерөнхий зөвлөлийн даргын төсвийн багц дахь зөвлөл, хороо, комиссын гишүүдийн ажлын хөлсийг 274.1 сая төгрөгөөр бууруулах;



6/Монгол Улсын Ерөнхий аудиторын төсвийн багцад шинээр орон тоо нэмэхгүй байх замаар 435.9 сая төгрөг хэмнэх,  цалингийн санд нэмэгдэж тооцсон 532.2 сая төгрөгөөр буюу нийт 968.1 сая төгрөгөөр бууруулах;



7/Үндэсний статистикийн хорооны даргын төсвийн багц дахь Хүн ам, орон сууцны завсрын тооллогын зардлыг 1.0 тэрбум төгрөгөөр бууруулах;



8/Хууль зүйн сайдын төсвийн багц дахь эрдэм шинжилгээ, судалгааны ажлын зардлыг 82.9 сая төгрөгөөр, мэдээлэл, сурталчилгааны зардлыг 52.7 сая төгрөгөөр, гэмт хэргээс урьдчилан сэргийлэх зардлыг 278.1 сая төгрөгөөр, төрийн албан хаагчдын буруутай үйл ажиллагааны улмаас учирсан хохирлын нөхөн төлбөрийн зардлыг  4.0 тэрбум төгрөгөөр тус тус буюу нийт 4 тэрбум 413.7 сая төгрөгөөр бууруулах;



9/Боловсрол, шинжлэх ухааны сайдын төсвийн багц дахь сурах бичгийн зардлыг 1.0 тэрбум төгрөгөөр, “Зөв монгол хүүхэд” хөтөлбөрийн зардлыг 1 тэрбум 500.0 сая төгрөгөөр, боловсролын стандартын агуулга боловсронгуй болгох арга хэмжээний зардлыг 586.6 сая төгрөгөөр буюу нийт 3 тэрбум 86.6 сая төгрөгөөр бууруулах;



10/Үйлдвэр, хөдөө аж ахуйн сайдын төсвийн багц дахь хөдөө аж ахуйн бүтээгдэхүүний урамшууллын үйл ажиллагаанд мониторинг хийх зардлыг 80.0 сая төгрөгөөр, мэдээлэл, сурталчилгааны зардлыг 50.0 сая төгрөгөөр, газар тариалангийн мониторингийн систем, бүтээгдэхүүн хадгалалтын бүртгэл, мэдээллийн сан байгуулах, кадастрын зураглал, газрын судалгааны ажлын зардлыг 1 тэрбум 150.0 сая төгрөгөөр, хэлэлцүүлэг, зөвлөгөөн зохион байгуулах зардлыг 170.0 сая төгрөгөөр, төмс, хүнсний ногооны үзэсгэлэн худалдаа зохион байгуулах зардлыг 100.0 сая төгрөгөөр тус тус буюу нийт 1 тэрбум 550.0 сая төгрөгөөр бууруулах;



11/Хөдөлмөрийн сайдын төсвийн багц дахь хөдөлмөр эрхлэлтийг дэмжих, сургалт, сурталчилгааны төсвөөс санхүүжих зардлыг 3.0 тэрбум төгрөгөөр бууруулах;



12/Зам, тээвэр, барилга хот байгуулалтын сайдын төсвийн багц дахь эрдэм шинжилгээ, судалгааны ажлын зардлыг 100.0 сая төгрөгөөр, нүүлгэн шилжүүлэхтэй холбоотой зардлыг 250.0 сая төгрөгөөр буюу нийт 350.0 сая төгрөгөөр бууруулах;



13/Уул уурхай, эрчим хүчний сайдын төсвийн багц дахь эрдэм шинжилгээ, судалгааны ажлын зардлыг 587.5 сая төгрөгөөр, нүүлгэн шилжүүлэхтэй холбоотой зардлыг  250.0 сая төгрөгөөр  буюу нийт  837.5 сая төгрөгөөр бууруулах. Санал гаргасан ажлын хэсэг, Байнгын хороо дэмжсэн.


Санал хураая.


Санал хураалтад 58 гишүүн оролцож, 37 гишүүн зөвшөөрч, 63,8 хувийн саналаар санал дэмжигдлээ. 
9.“Монгол уран бүтээл /контент/ хөтөлбөрт зориулж Соёл урлаг хөгжүүлэх сангийн зардалд туссан 10.0 тэрбум төгрөгийг хасах. Санал гаргасан ажлын хэсэг.
-Болор гишүүн энэ дээр давхар хасалт хийгдсэнийг тайлбарла даа.

Б.Болор: -Гишүүд өөрсдийнхөө саналаар шийдэж таарна шүү дээ. Тийм учраас энэ дээр би түрүүн хэлсэн. Түрүүний санал дээр 5 тэрбум нь хасагдчихаж байгаа юм. Одоо дахиад 10 явчихаар давхар хасагдаж байна гэж манайхан тайлбарлаад байгаа юм. Тийм учраас үүнийг хураавал 5 гэж хураана.
З.Энхболд:  -Улсын Их Хурлын гишүүн М.Энхболдын урилгаар Төв аймгийн Баяндэлгэр сумын малчид, уяачдын төлөөлөл нийт 20 иргэн Улсын Их Хурлын чуулганы ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе.

Ажлын хэсэг гаргасан саналаа 10 биш, 5 болгож өөрчилж байгаа юм байна. Тэгэхгүй бол давхар санал хураагдаж болохгүй байгаа юм байна. Тэгэхээр би 5 гэдгээр санал хураалгая.

Би саналын томьёоллыг дахиад уншъя.

9.“Монгол уран бүтээл /контент/ хөтөлбөрт зориулж Соёл урлаг хөгжүүлэх сангийн зардалд туссан 5.0 тэрбум төгрөгийг хасах. 

Санал хураалт.
Санал хураалтад 58 гишүүн оролцож, 21 гишүүн зөвшөөрч, 36,2 хувийн саналаар 9 дүгээр санал дэмжигдсэнгүй.

9 дүгээр санал дэмжигдэхгүй болохоор 5 тэрбум нь хасагдаад, 5 тэрбум үлдлээ.

Тавдугаар бүлэг санал зохицуулалтын санал байна.

Тав. Улсын Их Хурал 2014 оны 10 дугаар сарын 31-ний өдөр "Төсвийн тухай хуульд нэмэлт, өөрчлөлт оруулах тухай хуулийн төслийг буцаах тухай” Монгол Улсын Их Хурлын тогтоол батлагдсантай холбогдуулан Төсвийн ерөнхийлөн захирагч хооронд зохицуулалт хийх санал:

1. Орон нутгийн төсөвт олгох санхүүгийн дэмжлэгт багтсан сургуулийн өмнөх боловсрол, ерөнхий боловсролын зардлыг улсын төсөвт буцаасан дүнг Боловсрол, шинжлэх ухааны сайдын төсвийн багц дахь урсгал зардалд нэмж тусгах. Санал гаргасан ажлын хэсэг, Байнгын хороо дэмжсэн.

Санал хураалт. Зохицуулалтын саналын эхнийхээр санал хурааж байна.

Санал хураалтад 58 гишүүн оролцож, 44 гишүүн зөвшөөрч, 75,9 хувийн саналаар зохицуулалтын эхний санал дэмжигдлээ.

2. Орон нутгийн төсөвт олгох санхүүгийн дэмжлэгт багтсан соёлын үйлчилгээний зардлыг улсын төсөвт буцаасан дүнг Соёл, спорт, аялал жуулчлалын сайдын төсвийн багц дахь урсгал зардалд нэмж тусгах. Санал гаргасан ажлын хэсэг, Байнгын хороо дэмжсэн.

Дэмжье гэдгээр санал хураая.


Санал хураалтад 60 гишүүн оролцож, 45 гишүүн зөвшөөрч 75,0 хувийн саналаар 2 дахь санал дэмжигдлээ.

3. Орон нутгийн төсөвт олгох санхүүгийн дэмжлэгт багтсан эрүүл мэндийн анхан шатны тусламж үйлчилгээ, нийтийн биеийн тамирын зардлыг улсын төсөвт буцаасан дүнг Эрүүл мэндийн сайдын төсвийн багц дахь урсгал зардалд нэмж тусгах. 

Даваасүрэн дарга аа, нийтийн биеийн тамир нь соёл, спортдоо хамаарагддаггүй юм уу?


-Ажлын хэсэг, Болор? Нийтийн биеийн тамир чинь Соёл, спортын яаманд хамаарагддаггүй, Эрүүл мэндийн яамандаа байдаг юм уу?


Зөв үү? Санал хураах уу?


Сангийн яам хариул даа. Спорт нь спорт руугаа яваад, нийтийн биеийн тамир нь Эрүүл мэндийн яамандаа үлдчихсэн юм уу?


-85 дугаар микрофон.


О.Хуягцогт: -Энэ санал гарснаар хуучнаараа Соёлын сайдын багцад.


З.Энхболд:  -Би хуучнаараа гэж ойлгож байна. Спорт гэдэг юмыг чинь, нийтийн биеийн тамирыг нь эрүүл мэндэд үлдээгээд, нөгөөг нь өөр яаманд шилжүүлчихсэн юм уу? Энэ цуг явдаггүй юм уу гэж асууж байгаа юм.


О.Хуягцогт: -Мөнгөн дүнгээрээ цуг явж байгаа юм. Эрүүл мэндийн яаманд.

З.Энхболд:  -Тэгж шийдсэн юм уу? Үүнийг нягтлаарай.

3 дугаар саналыг дэмжье гэдгээр санал хураая.


Санал хураалт.


Санал хураалтад 60 гишүүн оролцож, 40 гишүүн зөвшөөрч, 66,7 хувийн саналаар 3 дахь санал дэмжигдлээ.

4. Төсвийн ерөнхийлөн захирагч хооронд зохицуулалт хийх 1, 2, 3 дахь саналын   томьёололтой холбоотойгоор улсын төсвөөс 2015 оны төсвийн жилд орон нутгийн төсөвт олгох санхүүгийн дэмжлэгийг 669 тэрбум 811.6 сая  төгрөгөөр бууруулах. Санал гаргасан ажлын хэсэг, Байнгын хороо дэмжсэн байна.

Дэмжье гэдгээр санал хураая.


Санал хураалтад 60 гишүүн оролцож, 47 гишүүн зөвшөөрч, 78,3 хувийн саналаар 4 дэх санал дэмжигдлээ.

 5. Төсөлд доор дурдсан агуулгатай зүйл нэмэх:

"… дугаар зүйл.2015 оны төсвийн жилд Орон нутгийн хөгжлийн нэгдсэн санд төвлөрүүлэх орлогын хэмжээг доор дурдсанаар баталсугай:
	д/д
	Аймаг
	Төвлөрүүлэх орлогын хэмжээ
/сая төгрөгөөр/

	1
	Орхон
	1,451. 1

	2
	Өмнөговь
	13,959.4


Санал гаргасан ажлын хэсэг, Байнгын хороо дэмжсэн.
5 дугаар саналыг дэмжье гэдгээр санал хураая.

Санал хураалт.

Санал хураалтад 60 гишүүн оролцож, 47 гишүүн зөвшөөрч, 78,3 хувийн саналаар 5 дахь санал дэмжигдлээ.


6. Төсөлд доор дурдсан агуулгатай зүйл нэмэх:

"… дугаар зүйл. Хөгжлийн банкны эх үүсвэрээр, төсвөөс эргэн төлөгдөх нөхцөлтэйгөөр 2015 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн дүнг 195 тэрбум 556.8 сая төгрөгөөр баталсугай." Санал гаргасан ажлын хэсэг, Байнгын хороо дэмжсэн.

-Ажлын хэсгийн дарга Болор тайлбар хэлье.


Б.Болор: -6, 7 дугаар санал байгаа. Хөгжлийн банкны эх үүсвэрээр санхүүжүүлэх 195 тэрбум төгрөгийн дэд бүтцийн төслүүд. Энэ дээр манай ажлын дэд хэсгийнхэн, хуулийнхан бас яаж байгааг. Энэ төсвийн хуулийн хавсралт болоод явчихаар хуульдаа нийцэж байгаа юу? 2 хувьдаа ороод зөрөөд явчих юм биш биз гэсэн ийм болгоомжлол байгаа юм. Хуулийн талаас нь.

З.Энхболд: -Даваасүрэн дарга.


Ц.Даваасүрэн: -Хөгжлийн банкны тухай хуулиараа төсвийн орлого, зарлагад орохгүй гээд хуульчилсан учраас орохгүй. Яагаад энэ хоёр заалтыг тусгаж өгсөн бэ гэхээр хуучин бид тогтоолоор шилжүүлсэн боловч хэрэгжихгүй байсан юм. Одоо бол Төсвийн хуулийн хавсралт болгож оруулж байгаа учраас энэ зайлшгүй хэрэгжих ёстой. Тийм агуулгаар оруулж байгаа юм. Тэгэхгүй бол хэрэгжихгүй хаяад байх юм билээ. Тэгээд банк нь л дураараа шийддэг, сонгож авдаг тийм маягтай болчихоод байгаа юм.


З.Энхболд:  -Одоо байгаа томьёоллоороо санал хураана гэсэн үг үү?


6 дугаар саналыг дэмжье гэдгээр санал хураая.

Саналаа хураалт.

Санал хураалтад 60 гишүүн оролцож, 45 гишүүн зөвшөөрч, 75,0 хувийн саналаар 6 дахь санал дэмжигдлээ.
7. Төсөлд доор дурдсан агуулгатай зүйл нэмэх:

"… дугаар зүйл. Хөгжлийн банкны эх үүсвэрээр 2015 онд санхүүжүүлэх хөрөнгө оруулалтын төсөл арга хэмжээ, барилга байгууламжийн жагсаалт"-ыг 3 дугаар хавсралтаар баталсугай”. Санал гаргасан ажлын хэсэг, Байнгын хороо дэмжсэн.

Санал  хураалт.


Санал хураалтад 60 гишүүн оролцож, 47 гишүүн зөвшөөрч, 78,3 хувийн саналаар 7 дугаар санал дэмжигдлээ.

8. 2014 оны 10 дугаар сарын 31-ний өдөр "Монгол Улсын 2015 оны төсөв батлагдсантай холбогдуулан авах зарим арга хэмжээний тухай Улсын Их Хурлын тогтоолын төсөл буцаах тухай” Монгол Улсын Их Хурлын тогтоол  баталсантай холбогдуулан төслөөс улсын төсвөөс аймаг, нийслэлийн Орон нутгийн хөгжлийн санд олгох хөрөнгө оруулалтын шилжүүлэг 190,9 тэрбум  төгрөгийг хасах. Санал гаргасан ажлын хэсэг, Байнгын хороо дэмжсэн.

Санал хураая.


Санал хураалтад 60 гишүүн оролцож, 47 гишүүн зөвшөөрч, 78,3 хувийн саналаар  8 дахь санал дэмжигдлээ.

9. Орон нутгийн хөгжлийн нэгдсэн сангаас Орон нутгийн хөгжлийн санд олгох орлогын шилжүүлгийн дүнг 15 тэрбум 410,5 сая төгрөгөөр нэмэгдүүлэх. Санал гаргасан ажлын хэсэг, Байнгын хороо дэмжсэн.

9 дүгээр саналыг дэмжье гэдгээр санал хураая.

Санал хураалтад 60 гишүүн оролцож, 44 гишүүн зөвшөөрч, 73,3 хувийн саналаар 9 дэх санал дэмжигдэж байна.

Тавдугаар бүлэг саналаар санал хурааж дууслаа. Одоо Зургаадугаар бүлэг санал.
Зургаа. Хөрөнгө оруулалтын зардлыг бууруулах санал:

1. Үндэсний аудитын газрын зөвлөмжийг үндэслэн саналын томьёоллын хавсралт 1-д тусгагдсан нийт 602 тэрбум 130.5 сая төгрөгийн төсөвт өртөгтэй, 301 тэрбум 529.1 сая төгрөгийн 2015 онд санхүүжих дүнтэй, 167 төсөл, арга хэмжээг Эрүүл мэнд, Боловсролын салбарын тоног төхөөрөмж, их засварын зардлыг 30 хувиар бууруулах, бусад салбарын тоног төхөөрөмж, их засварын зардлыг "0"-лэх зарчмыг баримтлан төслийн хөрөнгө оруулалтын төсөл, арга хэмжээ, барилга байгууламжийн  жагсаалтаас. 

Болор гишүүн саналаа тайлбарлая.


Х.Тэмүүжин: -Бид нар, цагдаагийн байгууллага гээд ирэх жилүүдийн том хурлуудыг, том төлөөлөгчдийн аюулгүй байдлыг хангахтай холбоотой, терроризмтой тэмцэх, тусгай хэрэгсэл, тоног төхөөрөмж гээд цагдаагийн байгууллага дээр тавьчихсан байсан юм. Тэрийг хасчихсан байна. Одоо Оросууд визгүй болчихсон, хэв журам хамгаалах, гэмт хэргээс урьдчилан сэргийлэхтэй холбоотой цагдаад хоёр жил тавигдаагүй байсан, хэв журмын.

З.Энхболд:  -Ажлын хэсэг, Ерөнхий аудитор оо, танай ямар дүгнэлт гарсан юм бэ? Тайлбарлаадах. 


84 дүгээр микрофон.


А.Зангад: -Монгол Улсын 2015 оны төсвийн төсөлд Үндэсний аудитын газраас өгсөн санал, дүгнэлтийн төсвийн зардал хэмнэх санал дээр хөрөнгө оруулалтын зардлыг бууруулах гээд тоног төхөөрөмж бэлдэх зардал дээр 91,9, их засвар дээр 52,5, техник, эдийн засгийн үндэслэл, зөвлөх үйлчилгээн дээр 42, барилга, байгууламж, төсөл, хөтөлбөрт дэмжлэг үзүүлэх гэсэн дээр 1,5. Нийт дүнгээрээ 187,9 тэрбум төгрөгийн хөрөнгө оруулалтын зардал бууруулах санал байгаа. Энэ хүрээнд яригдсан байх. Энд компьютер, тавилга гэсэн ийм л юмаар явж байгаа.


Х.Тэмүүжин: -Хэв журам хамгаалах зориулалттай тоног төхөөрөмж.


З.Энхболд:  -Энэ бол тоног төхөөрөмжийн зардал, барилга байгууламж биш.


Х.Тэмүүжин: -Энэ компьютер биш, сандал, ширээ биш шүү дээ.


З.Энхболд:  -Санал хураахын өмнө, би нийтийн биеийн тамир нь хаана байсан юм бэ гэж асуугаад байсан, Эрүүл мэндийн яаманд гэж буруу мэдээлэл өгөөд, буруу санал хураачихсан байна шүү дээ. Тэр чинь Соёл, спортын яамандаа юм байна шүү дээ. Тэр санал хураалтаа хүчингүй болгоод, би дахиад соёл, спортын гэдгээр санал хураалгаадахъя. 

3 дугаар саналыг Байнгын хороон дээр дахиж хураалгах нь байна шүү.

-Байнгын хороо надад буруу бичиж өгсөн байна. Нийтийн биеийн тамирыг Эрүүл мэндийн сайд руу бичсэн байна. Энэ алдаагаа засаарай.


Тэмүүжин гишүүний саналыг 0-30 руу оруулах талаар Байнгын хороон дээр бас ярья. Би протоколд оруулчихлаа.


Хөрөнгө оруулалтын зардлыг бууруулах санал дээрээ санал хураая.

Хөрөнгө оруулалтын зардлыг бууруулах саналыг дэмжье гэдгээр санал хураая.


Санал хураалт.


Санал хураалтад 60 гишүүн оролцож, 44 гишүүн зөвшөөрч, 73,3 хувийн саналаар хөрөнгө оруулалтын зардлыг бууруулах бүлэг саналын 1 дүгээр санал дэмжигдлээ.


2.Саналын томьёоллын хавсралт 2-т тусгагдсан нийт 381 тэрбум 811.8 сая төгрөгийн төсөвт өртөгтэй, 137 тэрбум 641.3 сая төгрөгийн 2015 онд санхүүжих дүнтэй, 14 төсөл, арга хэмжээг Хөгжлийн банкны эх үүсвэрээр санхүүжүүлэхээр шилжүүлэх. Санал гаргасан ажлын хэсэг, Байнгын хороо дэмжсэн.

Санал хураая.


Санал хураалтад 60 гишүүн оролцож, 45 гишүүн зөвшөөрч, 75,0 хувийн саналаар 2 дахь санал дэмжигдлээ.

3. Хөрөнгө оруулалтын төсөл, арга хэмжээ, барилга байгууламжийн жагсаалтын XIX.1.1.2-т тусгагдсан "Хөрөнгө оруулалтын төлөвлөлт, төсөвлөлт, гүйцэтгэл, хяналт, шинжилгээ, бүртгэл, мэдээлэл, тайлагналын цогц систем бүрдүүлэх /Улаанбаатар, 2014-2015/ төсөвт өртөг 1 тэрбум 350.0 сая төгрөг, 2015 онд санхүүжих дүн 1 тэрбум 50.0 сая төгрөг" гэсэн төсөл, арга хэмжээг хасах. Санал гаргасан ажлын хэсэг, Байнгын хороо дэмжсэн.

Санал хураая.


Санал хураалтад 60 гишүүн оролцож, 45 гишүүн зөвшөөрч, 75,0 хувийн саналаар 3 дахь санал дэмжигдлээ.

4. Хөрөнгө оруулалтын төсөл, арга хэмжээ, барилга байгууламжийн жагсаалтын XXIX.1.20-т тусгагдсан "Хорооллын гадна цахилгаан хангамж 6/0.4кВ-ын 2х630кВа ХТП-8 ком, 6кВ-ын 10.5 км кабель шугам /Дархан-Уул, Дархан сум, 2, 3-р хороолол, хэрэгжих хугацаа 2014-2015, төсөвт өртөг 4 тэрбум 969.0 сая төгрөг, 2015 онд санхүүжих дүн 3 тэрбум 469.0 сая төгрөг/” гэсэн төсөл, арга хэмжээг Хөгжлийн банкны эх үүсвэрээр санхүүжүүлэхээр шилжүүлэх. Санал гаргасан ажлын хэсэг, Байнгын хороо дэмжсэн.

Дэмжье гэдгээр санал хураая.


Санал хураалтад 60 гишүүн оролцож, 44 гишүүн зөвшөөрч, 73,3 хувийн саналаар 4 дэх санал дэмжигдлээ.

5. Хөрөнгө оруулалтын төсөл, арга хэмжээ, барилга байгууламжийн жагсаалтын XXIX.1.22-т тусгагдсан "Мардай-Чулуунхороот сумын 35кВ-ын 160 км цахилгаан дамжуулах агаарын шугам, дэд станц /хэрэгжих хугацаа 2014-2015, төсөвт өртөг 4 тэрбум 397.4 сая төгрөг, 2015 онд санхүүжих дүн 3 тэрбум 358.5 сая төгрөг/” гэсэн төсөл, арга хэмжээг Хөгжлийн банкны эх үүсвэрээр санхүүжүүлэхээр шилжүүлэх. Санал гаргасан ажлын хэсэг.

Санал хураалт.


Санал хураалтад 60 гишүүн оролцож, 47 гишүүн зөвшөөрч, 78,3 хувийн саналаар 5 дахь санал дэмжигдлээ.

6. Хөрөнгө оруулалтын төсөл, арга хэмжээ, барилга байгууламжийн жагсаалтын XXI.3.1.7-д тусгагдсан "Инженерийн шугам сүлжээ /Хэнтий, Хэрлэн сум, хэрэгжих хугацаа 2014-2015, төсөвт өртөг 4 тэрбум 374.3 сая төгрөг, 2015 онд санхүүжих дүн 2 тэрбум 124.3 сая төгрөг/” гэсэн төсөл, арга хэмжээг Хөгжлийн банкны эх үүсвэрээр санхүүжүүлэх. Санал гаргасан ажлын хэсэг, Байнгын хороо дэмжсэн.


Дэмжье гэдгээр санал хураая. 

Санал хураалтад 60 гишүүн оролцож, 46 гишүүн зөвшөөрч, 76,7 хувийн саналаар 6 дахь санал дэмжигдлээ.

7. Хөрөнгө оруулалтын төсөл, арга хэмжээ, барилга байгууламжийн жагсаалтын XXI.3.1.12-т тусгагдсан "Өндрийн сүлжээний давтан хэмжилт, 2 дугаар ангийн нивелирдлэг хийх /улсын хэмжээнд, хэрэгжих хугацаа 2013-2016, төсөвт өртөг 6 тэрбум 538.7 сая төгрөг, 2015 онд санхүүжих дүн 2 тэрбум 318.6 сая төгрөг/” гэсэн төсөл арга хэмжээг хасах. Санал гаргасан ажлын хэсэг.

Санал хураая.


Санал хураалтад 59 гишүүн оролцож, 45 гишүүн зөвшөөрч, 76,3 хувийн саналаар 7 дахь санал дэмжигдлээ.


8. Уул уурхай, эрчим хүчний сайдын төсвийн багц дахь хөрөнгийн зардлын ангилалд төлөвлөгддөг геологи, хайгуулын зардлыг 4 тэрбум 458.9 сая төгрөгөөр бууруулах. 

Санал гаргасан ажлын хэсгийн гишүүн Ганхуяг саналаа тайлбарлая.

Д.Ганхуяг: -Энэ дээр санал гаргаагүй юм аа. Ажлын хэсэг дээр ярилцаад нэгдсэн саналд арай хүрээгүй байгаа юм. Гол нь улсын төсвийн хөрөнгөөр геологийн хайгуул хийдэг ажил нь он дамжиж хийгддэг. Өмнөх онд хийгдсэн ажил нь дараа онд санхүүжээд явдаг ийм асуудал байгаа юм. Үүний бараг 70, 80 хувь нь 2014 онд хийгдсэн ажлууд. Ийм байдалтай байгаа юм. Тэгээд дөрөв, таван жил геологийн хайгуул хийхийг хориглочихсон учраас Монголын геологчид ажилгүй, энэ бас өвөрмөц мэргэжилтэй ийм байдалтай байдаг. Өнөөдөр 70, 80 жил геологийн хайгуул хийсний хүчинд бас овоо хэдэн том ордууд ашиглалтад ороод улсын төсвийн 20 орчим хувь, экспортын 90 орчим хувийг хийгээд ингээд явж байгаа. Ажилгүй дээр нь хийсэн ажлынх нь мөнгийг өгөхгүй ийм болчихож байгаа юм. Тийм учраас үүнийг дэмжихгүй байж өгөөч ээ. 

Нөгөө талдаа сая 7 дугаар сарын 1-нд Ашигт малтмалын тухай хуульд өөрчлөлт оруулах хуулиар улсын төсвийн хөрөнгөөр хайгуул хийсэн талбайг нь эрдсийн хуримтлалтай, хуримтлалгүй гэж ангилаад сонгон шалгаруулалтаар хувийн хэвшлийн аж ахуйн нэгжүүдэд хайгуулыг нь хийлгэх, ашиглах энэ боломжийг олгож байгаа. Нийтдээ 200-аад эрдсийн хуримтлалтай талбай байгаа. Энэ бол өнөөгийн гаргасан 20, 30 тэрбум төгрөг байтугай тэр орлогыг улсын төсөвт оруулах боломж байгаа юм. Тийм учраас нэгдүгээрт, ажил нь дамжиж хийгддэг. Хоёрдугаарт, ажил хийсэн хүмүүсийн мөнгийг өгөхгүй байх боломжгүй байна. Тийм учраас үүнийг хасах талд, дэмжихгүй байх дээр Улсын Их Хурлын гишүүд анхаарч өгөөч ээ гэж хүсэх гэсэн юм.

З.Энхболд:  -Ажлын хэсгийн гишүүн гаргасан саналаа унагааж өгөөч гэж байгаа юм уу?


Д.Ганхуяг: -Тийм.

З.Энхболд: -Саналаа хураая.

Санал хураалтад 56 гишүүн оролцож, 34 гишүүн зөвшөөрч, 60,7 хувийн саналаар 8 дахь санал дэмжигдлээ.


Долоо дахь бүлэг санал, 16 саналтай.


-Энэ бол зохицуулалт хийгдэж байгаа болохоос нэмэгдэж байгаа санал биш байх, тийм үү. Болор гишүүн ээ, 7 дахь бүлэг санал чинь юуны тухай юм бэ? Тайлбарлаадах даа.

Б.Болор: -Энэ маш тодорхой шүү дээ. Бүх ард байсныг л төсвийн ерөнхийлөн захирагч нар руу буцаагаад аймгаас нь сайдууд руу нь  оруулж байгаа юм.

З.Энхболд:  -Аймгаас сайд руу буцааж байгаа шилжилтүүд.

Б.Болор: -Тийм. Бүгд, 15 хүртэл бүгд адилхан.

З.Энхболд:  -Үүнийг нэг хурааж болохгүй юм уу? Тус бүрдээ юу?

Зарчмаар нь нэг хурааж болдоггүй юм уу? Яагаад гэвэл нэг саналыг нь дэмжинэ, нөгөөг нь дэмжихгүй гэдэг ойлголт байхгүй юм байна шүү дээ.
-Зохицуулалтын санал учраас би нэг санал болгож уншаад, нэг мөсөн хураалгая.

7 дугаар бүлэг саналын 1 дүгээр санал.
Долоо. Улсын Их Хурал 2014 оны 10 дугаар сарын 31-ний өдөр “Монгол Улсын 2015 оны төсөв баталсантай холбогдуулан авах зарим арга хэмжээний тухай Улсын Их Хурлын тогтоолын төсөл буцаах тухай” Монгол Улсын Их Хурлын тогтоол баталсантай холбогдуулан хөрөнгө оруулалтын зардлыг нэмэгдүүлэх санал:
1. Саналын томьёоллын хавсралт 3-ын 15-д тусгагдсан хөрөнгө оруулалтын төсөл, арга хэмжээг Улсын ерөнхий прокурорын төсвийн багцад нэмж тусгах.

2. Саналын томьёоллын хавсралт 3-ын 1-д тусгагдсан хөрөнгө оруулалтын төсөл, арга хэмжээг Монгол Улсын Ерөнхий сайдын төсвийн багцад нэмж тусгах.

3. Саналын томьёоллын хавсралт 3-ын 2-т тусгагдсан хөрөнгө оруулалтын төсөл, арга хэмжээг Монгол Улсын Шадар сайдын төсвийн багцад нэмж тусгах.

4. Саналын томьёоллын хавсралт 3-ын 3-т тусгагдсан хөрөнгө оруулалтын төсөл, арга хэмжээг Засгийн газрын Хэрэг эрхлэх газрын даргын төсвийн багцад нэмж.

5. Саналын томьёоллын хавсралт 3-ын 4-т тусгагдсан хөрөнгө оруулалтын төсөл, арга хэмжээг Байгаль орчин, ногоон хөгжлийн сайдын төсвийн багцад нэмж тусгах. 

6. Саналын томьёоллын хавсралт 3-ын 5-д тусгагдсан хөрөнгө оруулалтын төсөл, арга хэмжээг Хууль зүйн сайдын төсвийн багцад нэмж тусгах.

7. Саналын томьёоллын хавсралт 3-ын 6-д тусгагдсан хөрөнгө оруулалтын төсөл, арга хэмжээг Зам, тээвэр, барилга, хот байгуулалтын сайдын төсвийн багцад нэмж тусгах.

8. Саналын томьёоллын хавсралт 3-ын 7-д тусгагдсан хөрөнгө оруулалтын төсөл, арга хэмжээг Батлан хамгаалахын сайдын төсвийн багцад нэмж тусгах.

9. Саналын томьёоллын хавсралт 3-ын 8-д тусгагдсан хөрөнгө оруулалтын төсөл, арга хэмжээг Боловсрол, шинжлэх ухааны сайдын төсвийн багцад нэмж тусгах.

10. Саналын томьёоллын хавсралт 3-ын 9-д тусгагдсан хөрөнгө оруулалтын төсөл, арга хэмжээг Соёл, спорт, аялал жуулчлалын сайдын төсвийн багцад нэмж тусгах.

11. Саналын томьёоллын хавсралт 3-ын 10-т тусгагдсан хөрөнгө оруулалтын төсөл, арга хэмжээг Үйлдвэр, хөдөө аж ахуйн сайдын төсвийн багцад нэмж тусгах.

12. Саналын томьёоллын хавсралт 3-ын 11-д тусгагдсан хөрөнгө оруулалтын төсөл, арга хэмжээг Хөдөлмөрийн сайдын төсвийн багцад нэмж тусгах.

13. Саналын томьёоллын хавсралт 3-ын 12-т тусгагдсан хөрөнгө оруулалтын төсөл, арга хэмжээг Хүн амын хөгжил, нийгмийн хамгааллын сайдын төсвийн багцад нэмж тусгах.

14. Саналын томьёоллын хавсралт 3-ын 13-т тусгагдсан хөрөнгө оруулалтын төсөл, арга хэмжээг Эрүүл мэндийн сайдын төсвийн багцад нэмж тусгах.

15. Саналын томьёоллын хавсралт 3-ын 14-т тусгагдсан хөрөнгө оруулалтын төсөл, арга хэмжээг Уул уурхай, эрчим хүчний сайдын төсвийн багцад нэмж тусгах.

16. Саналын томьёоллын хавсралт 4-т тусгагдсан төсөл, арга хэмжээг Хөгжлийн банкны эх үүсвэрээр, төсвөөс эргэн төлөгдөх нөхцөлтэйгөөр санхүүжүүлэхээр тусгах. 

16-аас бусад нь нэг санал юм байна. Эхний 15 саналаар санал хураая.


Эхний 15 саналыг дэмжье гэдгээр санал хураая. 


Санал хураалт.


Санал хураалтад 56 гишүүн оролцож, 39 гишүүн зөвшөөрч, 69,6 хувийн саналаар эхний 15 санал дэмжигдлээ.


16 дугаар санал.


16. Саналын томьёоллын хавсралт 4-т тусгагдсан төсөл, арга хэмжээг Хөгжлийн банкны эх үүсвэрээр, төсвөөс эргэн төлөгдөх нөхцөлтэйгөөр санхүүжүүлэхээр тусгах. Санал гаргасан ажлын хэсэг, Байнгын хороо дэмжсэн.


Санал хураалт.


Санал хураалтад 55 гишүүн оролцож, 42 гишүүн зөвшөөрч, 76,4 хувийн саналаар 16 дахь санал дэмжигдлээ.


-Мэндчилгээ дэвшүүлье. Санхүү, эдийн засгийн дээд сургуулийн 26 оюутан багшийн хамт Улсын Их Хурлын үйл ажиллагаа, Төрийн ордонтой танилцаж байна. Та бүхэнд ажлын амжилт, сурлагын амжилт, эрүүл, энх, сайн сайхныг хүсэн ерөөе.


Наймдугаар бүлэг санал, 15 санал байна.


Найм. Хөрөнгө оруулалтын зардлыг нэмэгдүүлэх санал: 

1. Төсөлд "Нийслэлийн 38 цэцэрлэгийн барилгын давхрын өргөтгөл /Улаанбаатар/, 2015-2016 он, төсөвт өртөг 20 тэрбум 246.4 сая төгрөг, 2015 онд санхүүжих дүн 10.0 тэрбум төгрөг" гэсэн төсөл, арга хэмжээг төсөлд нэмж тусгах. Санал гаргасан ажлын хэсэг, Байнгын хороо дэмжсэн байна. 

Дэмжье гэдгээр санал хураая.


Санал хураалт.


Санал хураалтад 55 гишүүн оролцож, 38 гишүүн зөвшөөрч, 69,1 хувийн саналаар 1 дэх санал дэмжигдлээ.


2. Хөрөнгө оруулалтын төсөл, арга хэмжээний жагсаалтын XXIV.1.1.4-т тусгагдсан "Гандантэгчилэн хийдийн өргөтгөлийн барилга, 1080 суудал, /Улаанбаатар/, төсөвт өртөг 18 тэрбум 354.7 сая төгрөг, 2015 онд санхүүжих дүн 2.0 тэрбум төгрөг" гэсэн төсөл, арга хэмжээний 2015 онд санхүүжих дүнг 5 тэрбум 905.2 сая төгрөг болгож өөрчлөх. Санал гаргасан ажлын хэсэг.

-Болор гишүүн ээ, энэ мөнгийг өгөөд дуусаж байгаа юу гэж асууж байна.


Б.Болор: -Гандантэгчилэн хийдийн өргөтгөлийн барилга 1080 суудал, Улаанбаатар гээд, энэ төсөл, арга хэмжээ бол 2015 онд 5,9 тэрбум төсөвт тусгаад, энэ ажил бүрэн дуусна гэсэн байгаа.

З.Энхболд: -2 дугаар саналыг дэмжье гэдгээр санал хураая.

Санал хураалтад 55 гишүүн оролцож, 41 гишүүн зөвшөөрч, 74,5 хувийн саналаар 2 дахь санал дэмжигдлээ.

3. Төсөлд "Хараагүй иргэдийн 90 айлын орон сууц, хэрэгжих хугацаа 2015-2015 он, төсөвт өртөг 4.0 тэрбум төгрөг, 2015 онд санхүүжих дүн 4.0 тэрбум төгрөг" гэсэн төсөл, арга хэмжээг нэмж тусгах. Санал гаргасан ажлын хэсэг, Байнгын хороо дэмжсэн.

Дэмжье гэдгээр санал хураая.


Санал хураалт.


Санал хураалтад 55 гишүүн оролцож, 41 гишүүн зөвшөөрч, 74,5 хувийн саналаар 3 дахь санал дэмжигдлээ.


4. Төсөлд "Цагдаагийн кобан /сумд/, хэрэгжих хугацаа 2015-2015 он, төсөвт өртөг 2.0 тэрбум төгрөг, 2015 онд санхүүжих дүн 2.0 тэрбум төгрөг" гэсэн төсөл, арга хэмжээг нэмж тусгах. Санал гаргасан ажлын хэсэг.

Энэ санал дэмжигдвэл кобангүй сум үлдэхгүй, бүх сум кобантай болох юм билээ. Бүгд гүйцэж байгаа.


4 дэх саналыг дэмжье гэдгээр санал хураая.


Санал хураалт.


Санал хураалтад 55 гишүүн оролцож, 43 гишүүн зөвшөөрч,  78,2 хувийн саналаар 4 дэх санал дэмжигдлээ.


5. Төсөлд “Их тэнгэр” цогцолборын 50-ын 4 дүгээр байрын гал тогооны засвар, гал тогооны тоног төхөөрөмж, Улаанбаатар, хэрэгжих хугацаа 2015-2015 он, төсөвт өртөг 680.0 сая төгрөг, 2015 онд санхүүжих дүн 680.0 сая төгрөг” гэсэн төсөл, арга хэмжээг нэмж тусгах. Санал гаргасан ажлын хэсэг.

-Болор гишүүн.


Б.Болор: -Энэ саналыг татъя гэж байгаа юм. Яагаад татагдаж байгаа вэ гэвэл, түрүүн бид санал хураалт дундуур аудитын урсгал зардал дээр тодорхой техникийн алдаа гарсан байгаа. Үүнийг бид гуравдугаар хэлэлцүүлгийн үед янзлаад оруулж ирнэ. Энэ саналын хувьд татаж байна.

З.Энхболд:  -Энэ эх үүсвэрээр түүнийгээ нөхөх зорилгоор татлаа.



6. Төсөлд “Гадаад харилцаа, эдийн засгийн хамтын ажиллагааны яамны гэрэлтүүлэг, Улаанбаатар, хэрэгжих хугацаа 2015-2015 он, төсөвт өртөг 150 сая төгрөг, 2015 онд санхүүжих дүн 150.0 сая төгрөг” гэсэн төсөл, арга хэмжээг нэмж тусгах. Санал гаргасан ажлын хэсэг.

Дэмжье гэдгээр санал хураая.


Санал хураалт.


Санал хураалтад 54 гишүүн оролцож, 36 гишүүн зөвшөөрч, 66,7 хувийн саналаар 6 дахь санал дэмжигдлээ.

7. Хөрөнгө оруулалтын жагсаалтын ХХ.1.3.1-д тусгагдсан “Терроризмтой тэмцэх тусгай зориулалтын тоног төхөөрөмж, техник, галт зэвсэг, сум, дагалдах хэрэгсэл, Улаанбаатар, Чингэлтэй дүүрэг, хэрэгжих хугацаа 2015-2015 он, төсөвт өртөг 1.5 тэрбум төгрөг, 2015 онд санхүүжих дүн 1.5 тэрбум төгрөг” гэсэн төсөл, арга хэмжээг “Сонсогч оюутны дотуур байр, Улаанбаатар, Баянзүрх дүүрэг, хэрэгжих хугацаа 2012-2015 он, төсөвт өртөг 4 тэрбум 701.3 сая төгрөг, 2015 онд санхүүжих дүн 1 тэрбум 197.4 сая төгрөг” гэж өөрчлөх.
Х.Тэмүүжин: -Байрыг нь солиод бичсэн байна.

З.Энхболд:  -Болор гишүүн зөв томьёоллоо унш даа.

Б.Болор: -Өчигдөр Байнгын хороон дээр хураагдсан томьёоллоор нь бичээгүй, өөрөөр бичээд ороод ирсэн байна. Сонсогч оюутны дотуур байр.
Х.Тэмүүжин: -Сонсогч оюутны дотуур байрыг тийш нь шилжүүлж байгаа юм.

Б.Болор: -Манай Байнгын хорооныхон тайлбар өгөөдөх дөө. Энэ ингэж хураагдаагүй л дээ.
З.Энхболд:  -Энэ мөнгө аль нь аль руугаа шилжих ёстой юм бэ?
Х.Тэмүүжин: -Сонсогч оюутны дотуур байр дээр тавигдсан мөнгө нь терроризмтой тэмцэх тоног төхөөрөмж дээр.
З.Энхболд:  -Эсрэгээр юм байна. Би тэгвэл урвуугаар нь уншчихъя. Мөнгөн дүн хэвээрээ юм уу?

-Болор гишүүн.
Б.Болор: -Хамгийн гол нь Байнгын хороон дээр уншигдсан хэлбэрээр нь биш, зөрүүлээд ороод ирсэн байна. Байнгын хороон дээр Санал хураагдахдаа ингэж уншаагүй шүү дээ. Манай Байнгын хорооныхон микрофон аваад хэлээд өгчихөөч. Өчигдөр Байнгын хороон дээр хурагдсанаараа бичигдээгүй байна. Бичихдээ буруу бичээд ороод ирсэн байна.

З.Энхболд:  -Даваасүрэн.

Ц.Даваасүрэн: -Болор гишүүний хэлсэн зөв юм байна. Байнгын хороон дээр хураагдсанаас эсрэгээр бичигдээд ороод ирсэн юм байна.

-Байнгын хороон дээр хураагдсан саналыг би уншаад өгчихье.

Байнгын хорооны зарчмын зөрүүтэй саналын томьёоллыг хураахдаа саналын томьёоллын хуудас дээр бичиж хураалгасан юм байна. “Улсын Их Хурлын гишүүн, ажлын хэсэг. Зарчмын зөрүүтэй саналын томьёоллын хуудас. Нэр солих гэж байна. Хавсралт 3-ын 5.1-д тусгагдсан сонсогч оюутны дотуур байр 1 тэрбум 197.4 сая төгрөг гэснийг хасаж, хавсралт 1-ийн 21.1.3.1-д заасан терроризмтой тэмцэх тусгай зориулалтын тоног төхөөрөмж, техник, галт зэвсэг, сум, дагалдах хэрэгсэл 1 тэрбум 197.4 сая төгрөг гэж өөрчлөх. Ажлын хэсэг” гэсэн байна.

З.Энхболд:  -Тэгвэл энд ерөөсөө хүн ойлгогдохооргүй юм биччихсэн юм байна шүү дээ. Мөнгөний дүн нь ч өөр, сольж байгаа юмыг эсрэгээр нь бичээд.

7 дугаар саналыг Байнгын хорооны даргын хэлснээр Байнгын хороон дээр анх хураагдсанаар нь дэмжье гэдгээр санал хураая.

Санал хураалт.
 Санал хураалтад 54 гишүүн оролцож, 35 гишүүн зөвшөөрч, 64,8 хувийн саналаар 7 дахь санал дэмжигдлээ.

8. Төсөлд “Цэцэрлэгийн барилга, 100 ор, Дархан-Уул, Дархан сум, Мангирт-Хапитат хүрээлэнгийн хажууд, хэрэгжих хугацаа 2015-2015 он, төсөвт өртөг 1 тэрбум 250.0 сая төгрөг, санхүүжих дүн 1 тэрбум 250.0 сая төгрөг” гэсэн төсөл арга, хэмжээг нэмж тусгах.

Дэмжье гэдгээр санал хураая.


Санал хураалтад 54 гишүүн оролцож, 36 гишүүн зөвшөөрч, 66,7 хувийн саналаар 8 дахь санал дэмжигдлээ.

9. Төсөлд “Цэцэрлэгийн барилга худалдаж авах, Ховд, Жаргалант сум, хэрэгжих хугацаа 2015-2015 он, төсөвт өртөг 300.0 сая төгрөг, 2015 онд санхүүжих дүн 300.0 сая төгрөг” гэсэн төсөл, арга хэмжээг нэмж тусгах. Ажлын хэсэг санал гаргаж, Байнгын хороо дэмжсэн байна /Жаргалант аймгийн төв байлгүй/.

Дэмжье гэдгээр санал хураая.


Санал хураалтад 54 гишүүн оролцож, 36 гишүүн зөвшөөрч, 64,8 хувийн саналаар 9 дэх санал дэмжигдлээ.

10. Төсөлд “Цэцэрлэгийн барилга худалдан авах, 150 ор, Улаанбаатар, Сонгинохайрхан дүүрэг, хэрэгжих хугацаа 2015-2015 он, төсөвт өртөг 950.0 сая төгрөг, 2015 онд санхүүжих дүн 950.0 сая төгрөг” гэсэн төсөл, арга хэмжээг нэмж тусгах.

Дэмжье гэдгээр санал хураая.


Санал хураалтад 54 гишүүн оролцож, 36 гишүүн зөвшөөрч, 66,7 хувийн саналаар 10 дахь санал дэмжигдлээ.

11. Төсөлд “Аймгийн төвийн 6 кВ-ын цахилгаан хуваарилах байгууламжийн шинэчлэл, Баян-Өлгий, хэрэгжих хугацаа 2015-2015 он, төсөвт өртөг 1 тэрбум 397.2 сая төгрөг, 2015 онд санхүүжих дүн 1 тэрбум 397.2 сая төгрөг” гэсэн төсөл, арга хэмжээг нэмж тусгах, үүнтэй уялдуулан хавсралт З-аас Аймгийн нисэх буудлын барилгын өргөтгөл, Баян-Өлгий, хэрэгжих хугацаа 2013-2015 он, төсөвт өртөг 1 тэрбум 397.2 сая төгрөг, 2015 онд санхүүжих дүн 1 тэрбум 397.2 сая төгрөг” гэсэн төсөл арга хэмжээг хасах. Нэр сольж байгаа юм байна. 


Санал хураалт.


Санал хураалтад 55 гишүүн оролцож, 40 гишүүн зөвшөөрч, 72,7 хувийн саналаар 11 дэх санал дэмжигдлээ.


12. Хөрөнгө оруулалтын жагсаалтад “Сургуулийн дотуур байр, 100 ор, Баян-Өлгий, Сагсай сум, хэрэгжих хугацаа 2015-2016 он, төсөвт өртөг 1 тэрбум 397.3 сая төгрөг, 2015 онд санхүүжих дүн 694.0 сая төгрөг”, “Сургуулийн дотуур байрын барилга, Баян-Өлгий, Алтай сум, хэрэгжих хугацаа 2015-2016 он, төсөвт өртөг 1 тэрбум 417.2 сая төгрөг, 2015 онд санхүүжих дүн 880.0 сая төгрөг” гэсэн төсөл, арга хэмжээг нэмж тусгах. Үүнтэй уялдуулаад хавсралт З-аас “Тээврийн терминалын барилга,Баян-Өлгий, хэрэгжих хугацаа 2013-2016 он, төсөвт өртөг 2 тэрбум 582.0 сая төгрөг, 2015 онд санхүүжих дүн 1 тэрбум 582.0 сая төгрөг” гэсэн төсөл арга хэмжээг хасах. Ажлын хэсэг санал гаргаж, Байнгын хороо дэмжсэн байна.


Дэмжье гэдгээр санал хураая.

Санал хураалтад 55 гишүүн оролцож, 39 гишүүн зөвшөөрч, 70,9 хувийн саналаар 12 дахь санал дэмжигдлээ.


13. Төсөлд “Берлин дэх Монгол Улсын элчин сайдын яамны барилгын өргөтгөл, хэрэгжих хугацаа 2015-2015 он, төсөвт өртөг 1 тэрбум 50.0 сая төгрөг, 2015 онд санхүүжих дүн 1 тэрбум 50.0 сая төгрөг” гэсэн төсөл, арга хэмжээг нэмж тусгах. Санал гаргасан ажлын хэсэг, Байнгын хороо дэмжсэн.

Дэмжье гэдгээр санал хураая.
Санал хураалтад 55 гишүүн оролцож, 36 гишүүн зөвшөөрч, 65,5 хувийн саналаар 13 дахь санал дэмжигдлээ.

14. Төсөлд “Гадаад харилцаа, эдийн засгийн хамтын ажиллагааны яамны барилгын гадна фасадын шинэчлэл, хэрэгжих хугацаа 2015-2015 он, төсөвт өртөг 3.0 тэрбум төгрөг, 2015 онд санхүүжих дүн 3.0 тэрбум төгрөг” гэсэн төсөл, арга хэмжээг нэмж тусгах. Санал гаргасан ажлын хэсэг, Байнгын хороо дэмжсэн /дуусгалтын мөнгө байх, тийм үү/.

Санал хураалт.


Санал хураалтад 56 гишүүн оролцож, 32 гишүүн зөвшөөрч, 57,1 хувийн саналаар 14 дэх санал дэмжигдлээ.


15. Хөрөнгө оруулалтын жагсаалтын XXIX.1.1.1-д тусгагдсан “Улсын нөөцийн агуулах, Улаанбаатар, Сонгинохайрхан дүүрэг, хэрэгжих хугацаа 2012-2015 он, төсөвт өртөг 21 тэрбум 900.0 сая төгрөг, 2015 онд санхүүжих дүн 1 тэрбум 705.5 сая төгрөг” гэсэн төсөл, арга хэмжээг хасаж, төсөлд “Замын-Үүд дэх шингэн түлш шилжүүлэн ачих байгууламжийн автоматжуулалт”, хэрэгжих хугацаа 2015-2015 он, төсөвт өртөг 1 тэрбум 705.0 сая төгрөг, 2015 онд санхүүжих дүн 1 тэрбум 705.0 сая төгрөг” гэсэн төсөл арга хэмжээг нэмж тусгах. 


-5 сая төгрөгийн зөрүү гараад байна. Хасаж байгаа 1 тэрбум 705.5 сая төгрөг, нэмж байгаа 1 тэрбум 705.0 сая төгрөг болчихоод байна. Нэр сольж байгаа бол дүн нь адилхан байх ёстой шүү дээ. Энэ арга хэмжээ солигдож байгаа дүн учраас хоёр тоо нь адилхан байх ёстой гэдгээр. Эхний объектыг улс барих шаардлагагүй гэж үзээд.


Санал хураалт.

Санал хураалтад 57 гишүүн оролцож, 43 гишүүн зөвшөөрч, 75,4 хувийн саналаар 15 дахь санал дэмжигдлээ.
Ес дэх бүлэг санал, 4 саналтай.

Ес. Төслийн 1 дүгээр хавсралтаар батлах “Төсвийн ерөнхийлөн захирагч нарын 2015 онд хэрэгжүүлэх хөтөлбөр, хөтөлбөрийн хүрэх үр дүнгийн талаарх чанарын болон тоо хэмжээний үзүүлэлт”-ийн талаарх санал:

1. Төслийн 1 дүгээр хавсралтын 1.1.2 дахь заалтын “Иргэдийн эрүүл, аюулгүй амьдрах эрхийг хангасан байгальд ээлтэй, ногоон хөгжлийн бодлогыг хэрэгжүүлэх” гэснийг “Иргэдийн эрүүл, аюулгүй амьдрах эрхийг хангасан эрх зүйн бодлогыг хэрэгжүүлэх” гэж өөрчлөх. Санал гаргасан ажлын хэсэг. Мөнгөгүй, текстний санал байна. 

Санал хураалт.


Санал хураалтад 57 гишүүн оролцож, 42 гишүүн зөвшөөрч, 73,7 хувийн саналаар эхний санал дэмжигдлээ.


2. Төслийн 1 дүгээр хавсралтын 6.1.1 дэх заалтын “28” гэснийг “15” гэж, 6.1.2 дахь заалтын “25” гэснийг “20” гэж, 6.1.4 дэх заалтын “51” гэснийг “34” гэж,  6.1.5 дахь заалтын “55” гэснийг “45” гэж тус тус өөрчлөх. Энэ хүрэх үр дүнгийн процентууд байна. Санал гаргасан ажлын хэсэг, Байнгын хороо дэмжсэн.

Санал хураая.

Санал хураалтад 57 гишүүн оролцож, 42 гишүүн зөвшөөрч, 73,7 хувийн саналаар 2 дахь санал дэмжигдлээ.
3. Төслийн 1 дүгээр хавсралтын 22.1.3 дахь заалтын “Сургалтад хамрагдаж, архины хамаарлаас гарах хүний тоо” гэснийг “Сэтгэл зүйн анхан шатны сургалт болон мэргэжлийн сургалтад хамрагдан архины хамаарлаас гарах иргэдийн тоо” гэж, 22.2.1 дэх заалтын “96.5” гэснийг “70” гэж, 22.2.2 дахь заалтын “63.5” гэснийг “60” гэж, 22.2.3 дахь заалтын “72.0” гэснийг “50” гэж, 22.2.4 дэх заалтын “100.0” гэснийг “90” гэж, 22.3.1 дэх заалтын “38.6” гэснийг “85.3” гэж, 22.5.1 дэх заалтын “300” гэснийг “200” гэж,  22.8.2 дахь заалтын “30.0” гэснийг “28.0” гэж тус тус өөрчлөх. Санал гаргасан ажлын хэсэг, Байнгын хороо дэмжсэн.
Дэмжье гэдгээр санал хураая.

Санал хураалтад 57 гишүүн оролцож, 43 гишүүн зөвшөөрч, 75,4 хувийн саналаар 3 дахь санал дэмжигдлээ.

4. Төслийн 1 дүгээр хавсралтын 29.1.1 дэх заалтын “Мал эмнэлгийн урьдчилан сэргийлэх арга хэмжээ /мянган толгой давхардсан тоогоор/” гэснийг “Мал эмнэлгийн урьдчилан сэргийлэх арга хэмжээ /сая толгой давхардсан тоогоор/” гэж өөрчлөх. Санал гаргасан ажлын хэсэг.
Санал хураалт.

Санал хураалтад 56 гишүүн оролцож, 40 гишүүн зөвшөөрч, 71,4 хувийн саналаар 4 дэх санал дэмжигдлээ. Үүгээр 9 дэх бүлэг саналаар санал хурааж дууслаа.

Одоо арав дахь буюу сүүлчийн бүлэг санал, найруулгын шинжтэй санал 4 байна.

Арав.Найруулгын шинжтэй санал:

1. Төсөлд зүйл, заалт нэмэгдэх, хөрөнгө оруулалтын төсөл, арга хэмжээ хасагдах, нэмэгдэхтэй холбогдуулан зүйл, заалтын дугаарт зохих өөрчлөлт оруулах. Санал гаргасан ажлын хэсэг.
Дэмжье гэдгээр санал хураая.

Санал хураалтад 56 гишүүн оролцож, 39 гишүүн зөвшөөрч, 69,6 хувийн саналаар найруулгын эхний санал дэмжигдлээ.
2. Төслийн 7 дугаар зүйлийн "хөрөнгө оруулалт, тоног төхөөрөмж, их засварын зардлын хэмжээг" гэснийг "хөрөнгө оруулалтын төсөл, арга хэмжээ, барилга байгууламжийн дүнг" гэж,  1 дүгээр хавсралтын 15.1.2, 19.8, 19.9, 22.2.2, 30.3.2, 30.3.4, 30.3.5 дахь заалтын “буй” гэснийг “байгаа” гэж, 17.1.4 дэх заалтын "ой хээрийн түймэртэй тэмцэх" гэснийг "ой хээр" гэж, 18.2.4 дэх заалтын "хамрагдаж буй оюутны тоо" гэснийг "суралцагчийн тоо" гэж, 20.2.1 дэх заалтын "орон" гэснийг "улс" гэж, 20.2.2 дахь заалтын "оронд" гэснийг "улсад" гэж, 25.5.6, 25.5.7 дахь заалтын "оюутны" гэснийг "суралцагчийн" гэж, 26.2.1 дэх заалтын "хичээллэгчид" гэснийг "хичээллэгчийн тоо" гэж тус тус өөрчлөх.

3. Төслийн 1 дүгээр хавсралтын 17.3.1 дэх заалтын "хяналт" гэсний дараа "шалгалт" гэж, 22.4.4 дэх заалтын "ажиллагааны" гэсний дараа "улмаас учирсан" гэж,  25.3.12 дахь заалтын "нийцсэн" гэсний дараа "сургуулийн" гэж тус тус нэмэх.

4. Төслийн 16.5 дахь заалтын "болон" гэснийг, 20.2 дахь заалтын "орон" гэснийг, 29.5.3 дахь заалтын "хууль" гэснийг тус тус хасах. Санал гаргасан ажлын хэсэг, Байнгын хороо дэмжсэн.

Найруулгын 2, 3, 4 дэх саналуудыг дэмжье гэдгээр санал хураая.


Санал хураалтад 56 гишүүн оролцож, 40 гишүүн зөвшөөрч, 71,4 хувийн саналаар найруулгын санал дэмжигдлээ. Үүгээр Төсвийн тухай хуульд оруулах зарчмын зөрүүтэй саналаар санал хурааж дууслаа.

Одоо Нийгмийн даатгалын сангийн 2015 оны төсвийн тухай хуулийн төслийн талаарх зарчмын зөрүүтэй 4 саналаар санал хураая.
НИЙГМИЙН ДААТГАЛЫН САНГИЙН 2015 ОНЫ ТӨСВИЙН ТУХАЙ  ХУУЛИЙН ТӨСЛИЙН ТАЛААРХ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ

1. Төсвийн байгууллагын орон тоог бууруулж байгаатай холбоотойгоор Нийгмийн даатгалын сангийн төсөвт байгууллагаас төлөх шимтгэлийн орлогыг 1 тэрбум 146.7 сая төгрөгөөр бууруулах. Санал гаргасан ажлын хэсэг, Байнгын хороо дэмжсэн.

Дэмжье гэдгээр санал хураая.


Санал хураалтад 56 гишүүн оролцож, 42 гишүүн зөвшөөрч, 75,0 хувийн саналаар эхний санал дэмжигдлээ.


2. Нийгмийн даатгалын сангийн хөрөнгөөр орон сууцны дэмжлэг олгоход тусгагдсан нийт 350.0 сая төгрөгийг хасах. Санал гаргасан ажлын хэсэг, Байнгын хороо дэмжсэн.

Санал хураая.


Санал хураалтад 56 гишүүн оролцож, 37 гишүүн зөвшөөрч, 66,1 хувийн саналаар 2 дахь санал дэмжигдлээ.

3. Хөрөнгө оруулалтын төсөл, арга хэмжээний жагсаалтын 2.1.5 дахь заалтын "Баруун-Урт" гэсний дараа, 2.1.6 дахь заалтын "Мөрөн" гэсний дараа, 2.1.7 дахь заалтын "Хархорин" гэсний дараа, 2.1.8 дахь заалтын "Замын-Үүд" гэсний дараа, 2.1.11 дэх заалтын "Шарын гол" гэсний дараа, 2.1.13 дахь заалтын "Сүхбаатар" гэсний дараа "сум" гэж тус тус нэмэх. Санал гаргасан ажлын хэсэг.

Дэмжье гэдгээр санал хураая.


Санал хураалтад 56 гишүүн оролцож, 42 гишүүн зөвшөөрч, 75,0 хувийн саналаар 3 дахь санал дэмжигдлээ.

4. Хөрөнгө оруулалтын төсөл, арга хэмжээний жагсаалтын 2.1.9 дэх заалтын “Эрдэнэт” гэснийг “Баян-Өндөр сум” гэж өөрчлөх. 
Дэмжье гэдгээр санал хураая.

Санал хураалтад 56 гишүүн оролцож, 43 гишүүн зөвшөөрч, 76,8 хувийн саналаар 4 дэх санал дэмжигдлээ.
Үүгээр нийгмийн даатгалын сангийн 2015 оны төсвийн тухай хуулийн төслийн талаарх зарчмын зөрүүтэй саналаар санал хурааж дууслаа.
ХҮНИЙ ХӨГЖИЛ САНГИЙН 2015 ОНЫ ТӨСВИЙН ТУХАЙ  ХУУЛИЙН ТӨСЛИЙН ТАЛААРХ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ


1. Төслийн 3 дугаар зүйлийн 2 дахь хэсгийн "Үйлдвэр, хөдөө аж ахуйн сайд" гэснийг "Монгол Улсын Ерөнхий сайд" гэж өөрчлөх.

Дэмжье гэдгээр санал хураая. 

Санал хураалтад 54 гишүүн оролцож, 36 гишүүн зөвшөөрч, 64,3 хувийн саналаар  Хүний хөгжил сангийн тухай хуулийн төслийн талаарх санал дэмжигдлээ.


Сая Одонтуяа гишүүний гаргасан, Болор гишүүний татаж авсан санал, Их тэнгэрийн гээд. Тэр эх үүсвэрээр одоо ажлаа хийж байгаа аудиторуудын цалинг хассаныг буцааж нөхөх гэж байгаа Тэр өөрчлөлтөө Төсвийн байнгын хороон дээрээ хийгээрэй. 

Дагалдах тогтоолын төслөө Байнгын хороо оруулж ирээрэй. 15 цагаас Байнгын хороо орчихоод, дахиж чуулган хуралдах уу? Маргааш болох уу?


-15 цагаас Төсвийн байнгын хороо. Чуулган маргааш гурав, дөрөвдүгээр хэлэлцүүлгээ дуусгая.


Бичлэг буулгасан:


ПРОТОКОЛЫН АЛБАНЫ ШИНЖЭЭЧ
Б.БАТГЭРЭЛ
